


Allah xudanê ‘alemî
Xaliq tenê Tu yî timî
Ev kaînata xweş li hev
Tev aniye holê hemî

Em bawerin ji qelb û can
Her afirandin her jiyan
Vîna te û şîna te wan
Tîne wucudê her demî

Ewsaf û navên tey delal
Nayên jimarê Zulcelal
Mexluq û ‘alem rewş û hal
‘Eynayê wanin muhkemî

Ev çav û poz û lêv û dev
Dest û pî û bejna li hev
Nayên wucudê roj û şev
Bê te xwedanê ekremî

Nabe tesaduf bên diyar
Ev zerzewat fêkî û dar
Gul û gulîstan û buhar
Heywan û teyr û ademî

Bê qudretek bê misl û hed
Qet’î mehal e ya Ehed
Ev roj û hîv, stêr û erd
Tên û diçîtin wek gemî

Ev masiyên behrê dikur
Texlît bê texlît gir û hur
Çawa dijîtin bê qusur
Ku bê şivan bin haîmî

Ewwel Tu yî Axir Tu yî
Batin Tu yî Zahir Tu yî
Qadir Tu yî Qahir Tu yî
Daim Hekîm û Hakimî

Ğeyrê Te heq îlah tunin
Ğeyrê Te şahînşah tunin
Ê j-her sirra agah tunin
Ğeyrê te rebbê ‘Azemî

Em mumin û ‘ebdê Te ne
Em leşker û merdê Te ne
Em pey Muhammedê Te ne
Pêxemberê tey xatemî

Em bende û hîzba Te ne
Em ber li te w Ke’ba te ne
Em dil tijî hubba Te ne
Ey alîkarê Eqdemî

Ya Reb! Bi îman û se’îd
Ya Reb! Bi Îslama ferîd
Ruhê me bistînî Şehîd
Rebbê Kerîm û Mulhimî

Ya Reb salatan hem selam
Wek zerrê kewnê subh û şam
Barîne ser Xeyr-ul enam
Ahmed Muhammed her demî

Ya Reb li ser van nî’meta
Mexluq û jîn û lezzeta
Hemdê Te be hetta heta
Mizgîn ‘efukî daimî

Vîn: îrade
Afirand: Yaratma
Şîn: Kudret

Bismîhî Subhanehû

Hemd û sena ji Xaliqê erd û asîmana re be.

Salat û selam li ser hebîbê Xweda, rohniya çav 
û dila Hezret-î Muhammed be.

Dîsa selam li ser xwendevanê meyî hêja be.

Di jimara payîzê de em bi hevdure ne.

Ev jimara me jî gulîstanek ji gulîstanê Îslamê, 
deng û rengê Kurdistanê ye.

Xususiyetên (taybetmendî) Kelhaamed ev in:

•	 Kelhaamed banga heq e.

•	 Bi hemî deng û rengên xwe Kurdekî 
bawermend e, musulman e.

•	 Evîndarê rêç û sunneta Muhammed 
‘eleyhîsselat û wesselam e.

•	 Name û hinariya Rehber û rêzana ye.

•	 Stargeha çand û mîrasa Kurdistanê ye.

•	 Dengê nivîskarên klasîk yên kevnare 
ye. Dengê Bateyî, Xanî, Cizîrî, Teyran, 
Şehrezorî û yên din e.

•	 Kelhaamed, banga ‘alim û şa’irên hêja 
ye. Dengê ummeta Îslam e.

•	 Ciyê denbêj û stranbêja ye.

•	 Kelhaamed rengê zarok û qîz û xort û 
pîrek û extiyarên Kurdistanê ye.

Belê,

- Ji sê meha 
carekê di 
panzdehê mehê 
de derdikeve.

- Hevpeyvînên balkêş tê 
de têne weşandin.

- Nêrînên meyî li ser ziman, 
welat û pirsgirêkên gelê me tê 
de cîh digrin.

- Bi Kurmancî, Zazakî û Soranî 
weşanê dike.

- Şi’rên Mela Mizgîn yên kevn û nû tê 
de derdikevin.

- Rêç û şopeke rast datîne ber xwendevanê 
xwe ku ew rêç û şopa bav û kalan e.

- Wek “Sedda Zulqarneyn” (‘eleyhîsselam) li 
hem ber asîmîlasyon û îfsadê disekine.

Madem wilo ye,

Naxwe divê xwendevanên me vê kovarê baş 
bixweynin û lê xwedî derkevin…

Heta jimareke nû spartî Xwedayê ‘alemê bin…

Destar

Mezlumîyeta Gelîyê Zîla

Sebahu-l Xeyrî 
Xanê Min

Mamê Reşad Yılmaz

Di vî destarî da heskirina min û 
du’ayên kalê şêx hene. Min hêvî 
heye ji Xwedayê mezin û bê heval 
her roja ku li te hilê; ji te ra bi he-
zaran xêr û xweşiyan bîne...

Ew qetlî’am “Qetlî’ama Geliyê 
Zîla” ye ku li milletê mezlûm û 
mûsted’ef, li milletê Kurd hati-
ye kirin. 

Sebahu-l xeyrî xanê min
Şehê şêrîn zebanê min 

Tu yî rûh û rewanê min
Bibit qurban te canê min

Ji bona xwendevanên meyê 
ciwan ji paşeroja xwe û demên 
derbasbuyî haydar û xeberdar 

bin em mezinên gelê xwe didine 
şiteğlandin. 

- Mamoste Çiyayî

- M. Cafer Bêcirmanî

- Hevpeyvîn

- Melayê Cizîrî

•	 Bismillah serekê temamê qenciya ye.

•	 Quran ji qelba re him qewet e him jî qût e. Ji rûha re şîfa ye. 

Carî bûna qûtê qewetê zêde dike.

•	 Di Îslamiyyetê de, piştî îmanê heqîqeta herî bilindtir nimêj e.

•	 ‘Abdîtî û leşker bûna Xweda lezzeteke wisa bi şeref e; kû nayê 

te’rîf kirin.

•	 Heger hun lezzet û şahîya jiyanê bixwazin, jiyana xwe bi îmanê bi 
şopînin, bi feraiza bi xemlînin, bi sipartina ji gunehê biparêzin.

•	 Ji bona dawîya qebrê bixebitin, lezzet û se’adeta heqîqî wê derê de ye.

•	 Gerîngeha helalê fireh e, ji kêf û şahiyê re bes e, hewce ê heramiyê 
tune ye. 

•	 Îslamiyyet wek tavê ye bi pifkirinê natefe, wek rojê ye bi çav 
nuxumandinê şev nabe. Kî ku çavên xwe bigre tenê  ji xwe re dike şev.

•	 Îman însanî dike însan; belkî jî dike siltan, madem wisa ye bingeha 
wezîfa însanî îman û du’a ye. Kufir jî insanî dike cenewar û 
heywanek pir ‘aciz.

•	 Nî’met şukur dixwaze şukur bibîne zêde dibe, nebîne lê dixe diçe.
•	 Zimanê bedenê ji zimanê gotinê bi hêztir û muteessirtir e.
•	 ‘Abdîtiya însana ji Xweda re wezîfa wî ye. Sipartina gunehê mezin 

teqwa ê wî, lê xebitina nefs û şeytanê re jî cihada wî ye.

‘Esabîyet (Gelperestî) ew 
e; ku di zulmê de meriv 

alîkarîya qewmê xwe bike.
(Hedîs)

Cema’eta ku armanca wê ji bona avakirinê 
veguhêrana civakî ye, divê hinek têgihîn û 
baweriya bide kesibandin. Em dikarin van 
têgihîna bi kurtehî wiha xulase bikin:
1- Dewletên ku bi şerî’etê nayên 
îdarekirin, ne dewletê muslumana ne. Ji 
ber vê yekê divê her musluman wela a xwe 
bide cema’eta muslumana. Belê divê bê 
zanîn ku, xususen di pêvajoya cema’etbûnê 
de, cema’et ne xwedyê quwweta dewleteke 
Îslamî ye, ku karibe xizmeta musulmana 
bibîne. Ji ber vê yekê heta di mijara wela 
û bey’etê de quwwet saz bibe, divê ferden 
musluman fedekariyê bikin. Di vê merhalê 
de, ji cema’etê “stendin” bêhtir, divê 
têgihîna “dayin”ê bi cîh bibe.
2- Divê musluman fêm bikin ku di 
tengayiyê de ne. Vê tengayiyê encex bi 
yekbûna li dora cema’etê, karin derbas 
kin. Ji bona derbaskirina vê tengayiyê divê 
herkes bi ruh û fedekariyeke “avabûn û 
xelasbûna Îslamî” bixebite. Divê refah 
û konfor bêne terikandin û sînga xwe ji 
tengayiya re vekin. Yên ku di vê riyê de 
fedekariyê dikin, rîayetî qaîda dikin, divê 
vêna nekine sebebê fexrê û tekdîrkirinê. 
Divê ji ber ku wek wî nabe, kesî tekdîr 
neke. Tekdîr kirin, xeber dayîn, te’lîmat 
dayîn, rapor dayîn… Evana ji hev cuda ne. 
Yê dide, yê dike, yê rîayet dike… Ji ber 
ku pêşkeş e, heta hînkirina yên din divê 

bibe mîsal. Çiqas diçe divê dayîn û stendin 
zêde bibe. Riyakarî îşa radiwestîn e. Ji ber 
vê baweriya, bila hinek zanibin, bibînin 
divê derhal bê terkkirin. Evêna têgihîneke 
riyakarane ye. Divê baweriya bila kes 
nebîne û nizanbe, bibe hakim. Evêna 
lazimiya îxlasê ye ku serkeftin pê tê.
3- Divê di muslumana de meyla gerê 
biqede. Muslumanên ku di seha (qada) 
xizmetên cema’etê de ne, divê li dora 
cema’etê bicivin. Di gel hebuna cema’etê 
heger ger dewam bike, divê bi me’na îfsadê 
bê nirxandin. Belê gera ji bona îzalekirina 
kêmasiyên cema’etê divê bidome.
4- Divê îsraf bi dawî bibe. Pêdeçûna 
muslumana bi aboriya îsrafê, felaketeke ku 
ne di ferqa wê de ne. Divê ev felaket bê 
bidawîkirin. Divê musluman zanibin ku bi 
îsrafa xwe karin vê de’wê fînanse bikin.
5- Divê li xelqê musluman xwedî 
derkevin. Cema’eta muslumana bi qederê 
quwweta xwe divê li Îslam û musulmana 
xwedî derkeve, talukên ku tê bibîne û 
tedbîra bistîne. 

“Stendina feyzê ji kesên dilê wan paqij 
û kamil, û pêxemberan; ku ji wan re 
“Ehlê dil” tê gotin, bi sê sebebên esas ve 
girêdayiye. Evana: 1- Îxlas, 2- Edeb, 3- 
Muhebbeta ‘evdên Xweda yê îta’etkar” 

Bê Murşid û Rêber Nabe

“Çewa hînbûna tibb 
yan jî kîmyayê ji 
kitabekê, ne 

mumkun e ji bo şarezatiyê, û divê li bal 
mamosteyekî bê ‘elimandin, her wiha divê 
yek bi rêbertiya murşidekî hereket bike.
Dîsa; çewa ji bo nermkirina demir, xistina 
nav agir, û heta qederekî sekinandin lazim 
be, her wiha ji bona hal û meqama, di 
rêbertiya murşidekî kamil de xizmeteke 
kamil û perwerdehî lazim e.” 

(Ji Rîsala Xalidîyye)

fedekariyê dikin, rîayetî qaîda dikin, divê 

Cema’et Cî û Bernameya Tekoşînê ye

Bername: Program
Veguhêrana Civakî: Sosyal 
değişim
Têgihîn: Anlayış
Kesibandin: Kazandırmalı
Bi kurtehî: Kısaca
Xulase: Özetlemek
Wela: Velayet, otorite
Pêvajo: Süreç

Tengayî: Zorluk
Qaîde: Kural
Tekdîr: Azarlama
Radiwestin: Sekteye 
uğratmak
Serkeftin: Muvaffakiyet
Nirxandin: Değerlendirme
Pêdeçûn: Kapılmak
Aborî: Ekonomi

Şertên Feyz û Îstîfadê

Şa’irê hubb û evînê, helbestvanê soh-
tin û dilbirînê, serdarê eşq û nalînê 
Melayê Cizîrî di vê şi’ra xweyî ge-
lek delal, wek libê dûrr ku hatine 
rêzkirin di rêzekê de bi zimanekî 
pir delal behsa eşq û hubb û husn û 
evîn û dilsohtin û fena ji bona beqa 
bûnê dike û wiha dest pê dike:

Beriya her tiştî, beriya temamê mexluqa-
ta, beriya beriya ve alema ku em muşahede di-
kin û digel temamê ‘alemên ku em muşahede na-
kin û em bi wan nizanin, beriya çerxê, beriya za-
man û dewran û qubba şîn a asîmana û dewerana 
zerrat û kurratê ku têdene; yanî di wî wextê ezelî 
de ku ji ğeyrî Xaliqê ‘alemê û temamê mexluqa-
ta ve ku tiştek tunebû, husna Heq; yanî xweşikayi-
ya Rebbê ‘alemê bi temamê kemalata xwe hebû. 

Di wî wextê ku tu mexluqat tunebun, hê 
çênebubun, ne hatibûne çêkirin ji terefê Rebbê 
‘alemê û hetta ne ku ev tenê, hê ‘erş û kursî jî 
di kenza qudretê de, di xezîna Rebbê ‘alemê de 
mexfî bun, hê veşartî bûn. Di vê mabeynê de 
xweşikayiya cemala Rabbê ‘alema ku lami’a eşqê 
bû, meş’ala eşqê pêxistîbû di meqamê kemalatê 
de hebû.

Hê hukmê sifatê Xwedayê ku zatê lem 
yezel e, ew zatê ku pêşî û paşî jê re 

tune ye çênebubun, ne derketi-
bune meydanê. Xweda Rez-

zaq bû lê hê tu kes û tu tişt 
ku hewceyî riziq bî tune-
bu, çênebubu, ne hati-
bu çêkirin. Xweda Reh-
man bû lakîn ew kes û 
ew tiştê ku rehmet bi-
wan re bibê dayîn tu-
nebun, çênebûbûn, ne 
hatibûne çêkirin. Xwe-
da “Nûru-s semawatî 

wel êrd” nûra erd û 
asîmana bu encex ne erd 

hebû ne jî asîman ku bi nûra 
îlahî bi neqişin. Allah Xaliqê 

Kullî şey, aferînende ê hemî tiş-
tan bû lêbelê hê tu tişt û kes ne afirî 

bû, çênekiribû. Her wekî van hê hukmê sifatê wî, 
hikmeta wan tewzîh nebûbû, eşkere nebûbû.

Di vê meyanê de ku hê hukmê sifatan ne 
derketibû meydanê aşiq û ma’şuq yek bûn, hem 
şem’ bû yanî mum bû hem jî perwane bû. Husn 
ku cemala Xweda ye û hubb ku ji wê husnê îlham 
sitendiye û derketiye meydanê her dû zatê qedîm 
in, beriya ku ‘alem û kaînat û mexluqat û dewr û 
dewran bêne çêkirin beriya her tiştî ji ğeyrî Rabbê 
‘alemê hebûn.

Digel van hemuya sebebê çêkirina, xulqkiri-
na ‘alemê eşq û evîn û hubb e. Lewra di hedîseke 
Qudsî de Xwedayê Te’ala dibêje: “Kûntû kenzen 
mexfiyyen…” “Ez Xezîneke veşartî bûm, min 
xwest ku ez bême zanîn, ji ber vê min ‘aleman 
xulk kir.”

Ev şi’ra hanê tefsîr û tefsîla vê hedîsê bi awayekî 
mu’ezzem dike. Di eslê xwe da Dîwana Melayê 
Cizîrî û fikr û tefekkura wî yek kare bêje ku bi 
temamî ji vê hedîsê îlham distîne.

Di Dîwana Melayê Cizîrî de
Berya Her Tiştî

Husn û Hubb

Hê diber qal û belayê bel ko ev alem nebû,
Çerx û dewran, dewrê gerdûn, gunbedê mîna ne bû,
‘Erş û kursî hêj di mexfî bûn di kenza qudretê,
Husnê Heq bû istiwa-î Lami’a eşqê hebû.”

“Hê diber qal û belayê bel ko ev ‘alem nebû
Çerx û dewran, dewrê gerdûn, gunbedê mîna ne bû”

Nehtibûn hukmê sifatan ew ji zatê lem yezel,
Aşiq û maşuqî yek bûn şem’ û hem perwane bû,
Husn û hubb zatê qedîm in lê cuda bûn ew ji yek
Lê niha ismê hudusê hikmet û tefsîl we bû

- Dr. Ali Yıldırım

Kelhaamed 5Kelhaamed
Payîz 2010



Sual 1: Em dibînin ku hi-
nek birayên meyî xwey îman 
û bawerî di bin tesîra doz û 
efkarên batil de dimînin û dix-
wazin “de’wetvanê Îslamê” jî 
“Heq û mafên Gelê Kurd” ji 
xwe ra bikne armanc û doz. 
Gelo ev nêrîn çiqas di cîh 
de ye? Heger meriv “Î’lay-i 
Kelîmetullah” ji xwe re bike 
armanc û doz, û ala tewhîdê 
hildê, gelo evêna dibe ziddê 
xwestin û xizmeta “Maf û 
heqên” gelê Kurd? Xizmet û 
xwedîtiya gelê me ewê bi çi 
hewayî çêbibe?

Bi navê Xweda ê bê hemta, 
temamê hemd û şûkra jê re bin 
hetanî heta… Selat û selam li 
ser Pêxemberê wî Muhammed 
û al û eshab û peyrewiyên 
wan bin, qencê ummeta.

Di cewaba pirsên 
we birayên ‘ezîz de 
bi kurtî ez dikarim 
vê bêjim: Tebî’î 
di jiyana însan 
de ewe ku her 
însan weke 
bawerîya 

xwe bijî. Piştî ku heqîqet ev e 
divê mirovê musluman jî weke 
‘eqîde û baweriya xwe bijî û bi-
meşe.

Em musluman piştî bawe-
rin ku divê em weke “Qurana 
Pîroz” û “Sunneta Ronî” bijîn. 
Divê em li van her du esasên 
dînê xwe binêrin ka mucade-
leke çewa ji me dixwazin, ji 
bonî azad kirin û rizgarkiri-
na milletê me û qewmê me. Û 
divê em li pey wan herin.

Di Qurana pîroz de Xweda ê 
‘alemê wiha beyan kiriye: “Çi-
qas ûmmetê ku hene bê guman 
me ji wan re qasid şandine (Bi 
wasîta qasida me ji wan re ev 
ferman şandiye) ‘îbadeta Xwe-
da bikin xwe 

ji tağuta 
biparêzin.” 
(Nahl, 36)

Pêxemberê me Muham-
med -Selat û selamê Xweda lê 
bin- dema î’lana pêxemberiya 
xwe kir wiha ji milletê Mekkê 
re go: “Bêjin ji Xweda pêve 
îlah tunene hûnê xelas bibin.” 
(Tefsîra Qasimî di tefsîra sûretê 
mesedde/C. Fewaîd: 6395)

Weke kû Xweda û 
Pêxemberê Wî di vê ayet û 
hedîsê û gelek ayet û hedîsên 
weke wan de ji me re beyan ki-
rine rêya xelasbuna ji tağuta 
(ên ku li sînorê ‘edaletê nase-
kinin zor û zordestiyê dikin) û 
ji temamê xesaret û tehluka di 
îmanê re derbas dibe.

Temamên pêxemberên Xwe-
da ê ‘alemê, beriya her tiştî 
qewmên xwe de’wetî tewhîdê 
kirine, pey re îdî nexweşî û 
kêmasiyên qewmên wan çi bin 
li ser rakirina wan sekinîne. 
Lewra di dînê Îslamê de binge-
ha her tiştî îman e; ku îman ne 
li cî be tu ‘îş û kar û ‘îbadet ji 
însan qebul nabe. Jiyana însan 
eserê îmana wî ye. Bawerî bi çi 
anîbe wilo dijî. Ev yek di însan 
de fi tret e. Evên ne musluman 
jî, bi qasî li ser bawerîya ku ba-

Xizmet û Mucadela Rast û Ğelet
- M. Muhammed Bêcirmanî

werkirine û jiyana li gorî wê 
baweriyê disekinin, li ser van 
heq û mijarên din nasekinin. 
Li “laîk”ê Kurd û Tirka binêrin, 
hûnê bibînin bê ji bonî goh-
randina bawerî û jiyana Kurd û 
Tirkên musluman, çiqasî diseki-
nin û kêferatê dikin.

Çiqas qanun, yasa û 
rêzname ên ku hene her yek ji 
wan li ser felsefe û ‘eqîdeyekî 
hatine avakirin.

Hz. Musa de’wa heqê 
qewmê xweyî bindest kir;belê 
pêşî Pêxemberiya xwe ji 
fîr’awn re î’lan kir û wî da’wetî 
îman anîna bi Rebbê ‘alemê 
kir. Wî jî weke her pêxemberî 
ev de’wa xwe ya muhim li ser 
tewhîdê ava kir û daîmî ev 
de’wa tewhîdê di nava qewmê 
xwe de zindî hişt.

Di pênc ferz limêjê xwe de 
li me wacib e em sûretê Fatîhê 
bixweynin. Tê de Rebbê me 
emrê me kiriye ku em bêjin: 
“(Ya Rab)! Tu me bibî ser rêya 
rast. Rêya wanê ku te nî’met li 
wan kiriye. Ne a wanê kû ğe-
zeb li wan hatiye kirin û ne a 
wanê rê winda kirine.”

Me’lûm e çewa ku di sûretê 
Nîsa 69a de jî hatîye beyan ki-
rin ên ku Xweda nî’met li wan 
kiriye “Nebî” ne, “Siddîq” in, 
“Şehîd”ê riya Xwedê ne, û 
“Salihê Ûmmeta Îslamê” ne. 
Nexwe weke her kirinê xwe 
di mucadele û cihada xwe de 
jî divê em li pey enbiya a û 
pêşîvanên ummetên bin. Ne ku 
em weke kafi ra bin û nabe em 
bi kêfa xwe û ‘eqlên xwe bin.

Nexwe çawa enbi-
ya û pêşîvanên ûmmetê ji 
bona qewmê xwe û ‘alema 
însaniyyetê ji her texlîtê kufr 
û kafi ra, zulm û zalima xilas-
kin mucadele dane û cîhad ki-
rine divê em jî mucadele û 
cihadê bikin; belê di daîra mu-

cadela wan de; yanî di daîra 
şerî’eta Îslamê de. Şeklê muca-
dela Îslamî Xweda ê ‘alemê di 
Quranê de û Pêxemberê me jî 
bi heyata xwe nîşanî me dane.

Heger haşa Xweda tune 
buna, em û ‘alem eserê 
tesadufê buna yan jî xweda ji 
me re pêxember neşandibu-
na em mukellef nekiribuna bi 
tu dîn û rêznama, hingî mê bi 
kêfa xwe buna, me çi bikira me 
yê bikira. Yan jî me çawa mu-
cadele bi dana me yê bida-
na. Lê belê piştî ku heqîqet ne 
wilo ye, elhamdulîllah Xwe-
da heye, em û ‘alem eserê Wî 
(c.c) ne. Ji însan re bi hezara 
pêxember şandiye, pêxemberê 
xweyî xatem Muhammed kiri-
ye para me, em bi dînê xwey 
Îslamê û rêznama şerî’etê mu-
kellef kiriye, nabe em bi kêfa 
xwe bin em mecbur in weke wî 
bin yan na emê  îmtîhanê win-
dakin, li dunyayê emê gelek 
tengasiya derbaskin û li axretê 
jî emê xwe di ‘ezab de bibînin. 
Ne’uzubîllah.

Sê heqîqetê din jî hene ew 
jî ev in:
1- Dunya em tê de dijîn ho-

leke îmtîhanê ye. Nexwe 
xwedîyê îmtîhanê çi sua-
la bide her mirov divê wan 
suala cewab bide. Bê gu-
man xwediyê hola îmtîhana 
me Xweda ê ‘alemê ye, 
mu’ellimê me Muhammed 
Pêxemberê Wî yê xatem e û 
sualên ber me jî dînê Îslamê 
ye û cewab dayîn jî jiyana li 
gor Îslamê ye.

2- Mucadela Îslamî ne ji bonî 
vê dunya fanî tenê ye; belkî 
bi vê dunya fanî re muca-
dele ji bonî se’adeta axre-
ta ebedî ye. Ji ber vê yekê 
hinek menfe’et û xweşiyê 
vê dunyê ji destê me he-

rin jî, ya jî em ne gihêne 
wan, ğem nake, ne mu-
him e. Lewra hedefa me ya 
bi ji dil û mezin dil şadîya 
axretê ye.

3- Hinek însan hene ku tê go-
tin “Xizmet” tenê xizme-
ta “maddî” tê bîra wan. Li 
ba wan ji xizmeta îmanî, 
me’newî û uxrewî re 
qîmetek tune ye. Belê li ba 
Xweda û pêxemberê Wî qi-
meta ji dil ji xizmeta îmanî, 
me’newî û axretê ye. Lew-
ra bi wan dil şadiya ebedî 
çêdibe. Lê bi a maddî dil-
şadiyeke fanî çêdibe. Dun-
ya tev mal û mulkê mirov 
be jî, fanî ye; lê axret baqî 
ye. Xizmeta ku bibe sebebê 
dilşadiyeke ebedî bê guman 
çêtir e ji yeke fanî.

Sual 2: Seydayê Hêja, dîsa em 
dibînin ku hinek însanên ma-
qul û xwey bawerî, bi statû û 
qariyera xwey ‘ilmî, xebatên 
‘ilmî û aqademîk di nav gelê 
Kurd de li dar dixin. Her çi-
qas ev xebatên wan bi fêde bin 
jî belê gelo kafî (bes) ye? Ma 
qey merivê musluman di kîjan 
statû û qarîyerê de be bila be, 
li gor îmkan û zanebûna xwe 
bi îrşad û teblîğê ne wezîfedar 
e? Ma ne mesul e bi rastkiri-
na tiştên muxalifê Îslamê? Gelo 
divê tewsîyên me li wan Seyda 
û birayên meyî akademîsyen bi 
çi hewayî bin?

Cewaba suala weyî duduya jî 
bi kurtî sûretê “Wel’esrî” ye 
û bi dirêjayî jî heyat û sîyera 
pêxemberê me û ‘ulema ê 
ûmmeta Îslamê ye; bilxasse Us-
taz Bedîuzzaman, Şehîd Hasan 
el-Benna û gelekên weke wan 
Xweda ji teva razî be û rehma 
xwe li wan ke.
Emanetî Xweda ê ‘alemê bin.

Î slam ji bo jiyana mirovan bi kêf û xweşî derbas 
bibe hatiye şandin. Xweda ji ber ku tim û daim 
qenciya ‘evdê xwe dixwaze; a baş çi be wê 

nîşanî wan dike û berê wan dide wê. Dema însan 
di şopa rêya ku Xweda nîşan dayî de bimeşe qetl û 
qîtal, şer û pevçûn çênabin. 

Jiyan di aşîtiyê de xweş e. Koka Îslamê silm e. 
Yanê aşîtî ye, emniyetî, dostanî û biratî ye. Kesê di 
bin banê Îslamê de hatin cem hev, êdî dijminantî û 
neyartî ji wan re namîn e. Heger berê hebê jî ji holê 
radîbe. Wek qabîlê Evs û Hezrec… Ev her du qebîle 
neyarê hev bûn. Kê derba xwe li kê anîbuna ‘efu ne-
dikir. Lê demâ misilman bûn, dilê wan bi hev da he-
miya, bûne dost û bira. Neyartî di navbera wan de 
nema. Her wiha gelek kesên din jî…

Di vê mijarê de Xweda wiha ferman dike: “Wa 
kesên bawermend! Tev bi hev re bikevin aşîtiye. 
Biya şeytan nekin. Ew bêguman dijminê we ye” 
(Beqere, 208) Li gorî vê ayetê aşîtiya di navbera Mi-
silmana de ferz e. Divê Misilman neyartiyê bihev re 
nekin û bi hev re şer nekin. Gava neyartî û şer kirin, 
tê fêmê ku biyâ şeytan kirin e û di şopa wî da çûne. 
Lewra şopa Xweda aşîtî ye. 

Di heqê misilmanê ku bi hev ra şer dikin de 
Xweda wiha ferman dike: “Heger du komê Misil-
mana bi hev re şer bikin, wan li hev bînin. Ku yek 
ji van koma êrîşê bidê a din, bi vê komê re heta 
wergere emrê Xweda şer bikin. Dema wergeriya 
emrê Xweda, bi ‘edalet wan li hev bînin û ‘adil bin. 
Bêguman Xweda ji ‘adila hez dike.” (Hucurat, 9) Tê 
dîtin ku kî ji aşîtiyê bireve û xwe ne de ber, bê em-
riya Xweda dike. Li gori ayetê koma kû di vê mijarê 
de bê emriya Xweda bike, heta aşîtiyê qebul bike 
ewê pê re şer werê kirin. Tu kes ji aşîtiyê nikare bi-
reve. Çimkî wek me gotî aşîtî di navbera Misilmana 
de ferz e. Misilman car car îxtîlafa bikin û ev bibne 
sedema herb û şerê jî, di dawî de dîsa divê bihev re 
aşîtiyê bikin. 

Binêrin Resulê Xweda (‘aleyhissalat û wesselam) 
nexeberdana misilmanekî bi 

ên dinê re 

zêdeyî sê roja heram kiriye. Wexta ji sê roja zêdetir 
nexeberdana misilmanekî bi ên dinê re heram be, 
şer û cenga wan çawa ne heram e. Elbette şer û 
ceng bêhtir heram e. Misilman lazim e bı hev re di 
nav aşîtiye de bijîn. 

Bê çawa Îslam, aşîtiya Misilmana dixwaze bi wî 
awayî aşîtiya tevê însana jî yanê aşîtiya ğeyrî Misil-
mana jî dixwaze. Di vê mijârê de Xweda wiha fer-
man dike: “Heger ew xwe bidne ber aşîtiyê tu jî 
(Ya Muhammed) xwe bide ber. Xweda his dike û 
zana ye. ” (Enfal:61) 

Dema ku em li dîroka Îslamê dinêrin, em dibînin 
ku pêxember (‘aleyhissalat û wesselam) heta jê ha-
tiye xwe ji ceng û şerê veda ye. Sebir kiriye. Îşkence 
û te’dayiyê muşrikan gihîştiye heddekî wilo ku 
êdî tehemmul nayê kirin. Dîsa jî sebir kiriye. Ter-
ka welatê xwe kiriye, Şer ne xwestiye. Lê dijminên 
wan ne sekinîne, êrîşe wan berdewan kirine. Çi 
çaxê jiyana Misilmana û de’wa Îslamê ketiye xeterê 
de hê nû dest avêtine çekan û şer kirine. 

Qewm û qebîlên ku aşîtî xwestine Hz. Pêxember 
(‘aleyhissalat û wesselam) bi wan re aşîtî kirî û tu 
cârî jî aşîtî Wî ji ber xwe xeranekiriye. Misilman tu 
carî şer naxwazin. Tim û daim aşîtiyê dixwazin. Aşîti 
layiqî însana ye, ne şer. Aşîti avakirin e. Şer xirakirin 
e. Karê misilmana jî her daim avakirin e. Heta rê di 
aşîtiye da hebe, Misilman wê divên.  Dema dijmine 
Îslamê aşîtiyê nexwazin û rê tê de nehêlin, êrîşê bid-
ne Misilmana, wan bikujin, malên wan talan bikin, 
dest bavên namûsê, dîn ji holê rakin, parastina can û 
mal û namus û din û aqil li ser Misilmana ferz e. Ku 
li van êrîş hate kirin şer meşrû’ dibe. Çimkî carna ji 
bo aşîtiye şer lazim e. Neyarên Îslamê divê li hember 
xwe hêzekî bibînin ku bi bal aşîtiyê ve werin. 

Ceng û şerê Misilmana ji bo di nav însana de 
‘edalet werê sazkirin e. Ciyê ku ‘edalet te da nebê 
zilm û zorî tê de heye. Ku zilm û zorî kete ciyekî 
de di wir de aşîtî ne mimkun e. Misilman tekoşîna 
‘edaletê didin. Li hember zilm û zorê, neheqî 
û zordariyê serî radikin, mafê însanâ diparêzin. 
Aşîtî bi ‘edaletê, bi parastina heq û huquqê însana 
bi mi’emela însana re wekhevî tê. Dema ev ne-
bin, şer û kuştin û talan kirin tevlîhevî heye. Lew-
ma tekoşîna li hember zilm û zorê, neheqî û bê 
‘edaletîyê, tekoşîna aşîtiyê didin. 

Banga me ewe ku însan tevek werne Îslamê û ji-
yana xwe di bin ‘edaleta Xweda de derbas bikin; 
zilmê nekin, heq û huquqê hev biparêzin, ji hev 
hez bikin, qîmet bidne hev, te‘dayiyê li hevdî ne-
kin, çav ne berdine mal û namusa hev. Jiyana xwe 
di aşîtiyê da berdewan bikin. 

Banga Me: Aşîtî ye
- 'Emerê Wezrînî

Li Kurdistanê wek şêran
Em rabûne bi Quranê
Mizgîna Bedîuzzeman
Em rabûne bi Quranê

Piştî eshabî-w ewlîya
Va dîsa-m rabûne pîya
Li Kurdistana tev çîya
Em rabûne bi Quranê

Pey vê zulma kû me kişand
Xweda zafer ji me ra şand
Sistî-w tirsê ji me weşand
Em rabûne bi Quranê

Ji boy Quran pir ‘egîda
Canê şîrîn kirin feda
Gihan karwanê şehîda
Em rabûne bi Quranê

Xortê Muhammedî temam
Civîne-l Huseynê îmam
Ji bo hakim bibe Îslam
Em rabûne bi Quranê

Li dor Îslamê aqilmend
Ji goşt û hestî danîn bend
Ji bo em bibin serbilind
Em rabûne bi Quranê

Em Rabune bi Quranê

-

Temamê hemd û pesindan bi şiklekî kamil ji 
Xaliqê kaînatê re be. Selat û selamên wî li ser habîbê 
dilê me, roniya çavê me Muhammedê ‘Erebî re û li 
ser eshabê wî yên xwey ‘izzet û li ser malbata wî yên 
paqij û mubarek û li ser wan mûminan be ku arman-
ca wan her dem razîkirina Xweda (c.c) û pêşveçûna 
de’wa Hz. Muhammed(sxl) e.

Xwedayê te’ala temamê însana bi wesfa ‘evdîtî 
xuliqandiye û şandiye vê dinyayê. Çawa ku di ayetê 
kerîmê de ferman dike: “Min îns û cinna encax ji 
boy ‘evdîtiya xwe xuluqandiye.” Yanî ruhê însana li 
ser ‘evdîtiyê hatiye tesîs kirin. Lewra ihtiyaciya qelbê 
însana jî bi bal rebbekî ve û me’budekî ve heye ku ji 
bona wî bi xebite û di razîbuna wî de ‘emelên xwe 
û jîyana xwe bişopîne.

Îbnî Teymiye (rxl) dibêje: “Kî ku ji ‘îbadeta 
rebbekî xwe bê hewce bibîne lazim e ‘îbadeta tiştekî 
din bike. Lewra însan hessas e tim û daîm bi îradê di-
lape û hereket dike. Ji her îradekî re meqsed û enca-
mek lazim e. Ji her ‘evdekî re murad û mehbûbek la-
zim e ku ew tişt bibe netîca hezkirin û îrada wî. Îcar 
kî ku xwedayê teala neke ma’bud û mehbub û ğaye 
ji bo iradên xwe, hingî tiştekê ji ğeynî xweda dike 
ma’bud û mehbub û ji wî tiştî re dibe kole.” Ew tişt 
yan mal e, yan şehwet e, yan hinek xeyalên boş in, 
yan jî tiştekî ji zîneta dinyayê derewîn e.

Heger meriv dîroka însaniyetê binhêre dibîne ku 
însan illeh ‘evdîtî kiriye. Ew ‘evdîtiya însan yan ji 
bona Xweda bûye, yan jî ji bona tiştên ğeynî Xwe-
da bûye.

‘Evdîtiya xweda: Di dinyayê de ji îman û ‘evdîtiya 
xweda mezintir û bilindtir tiştek tune ye. Çawa ku 
seydayê Bedîuzzeman (rxl) dibêje: “Îman însan 
dike însanê heqîqî; belkî ji cîhetê rûhî ve dike sil-
tan” (em dikarin di şûna îmanê de ‘îbadet û ‘evdîtî 
bikarbînin) Bê îman her çiqas di cûsse ê însana 
de be; lê ruh ne ruhê însaniyetê ye. Bê ruh 
jî tû me’na bedenî tûne ye. Hingî beden 
di hûkma komekî goşt de ye.

Dîroka beşeriyetê şahide ku ji 
însanên bi xweda bawere û heqê 
‘evdîtiya xwe dide kesek xisa-
ret û neheqî û 

zordestî nedîtiye. Belkî ewan însana her dem qencîtî 
nîşanê milletê kirine, riya rast û ‘edaletê nîşanê wan 
dane. Ew qas qencîtiya însana fikirîne heta ji bajarên 
xwe rabûne çûne bajarên din feth kirine milletê wan 
bajaran azad kirine, deriyê wan bajara ji emrê Xwe-
da û ji serbestî û rizgarî re vekirine. Lewra bi cih 
anîna emrê Xweda heqîqeta azadiyê ye.

Hz. Îbrahîm, Hz. Îsmaîl, Hz. Mûsa, Hz. Îsa Hz. 
Muhemmed (silavên xweda li ser tevan be) û eshab 
û ewliya û da’wetvan û mûcahidê Îslamên kû pey 
wa re hatine tev li ser rûyê erdê sulh kirine. Heta di 
Qurana mubîn de Xweda qala wan bi qencîtî kiri-
ye û em jî îro wan bi hurmet û minnet yad û şad di-
kin, jiyana wan ku di ta’eta Xweda de derbas bûye 
ji însana re û ji zarokên xwe re behs dikin û navên 
wan li zarokên xwe dikin da ku di rîya wan de herin, 
wan ji xwe re bikin numûne û rêber…

Dîsa jibona ku sulh li ser rûyê erdê çêbe, însan 
bi gihêje hizûrê, selamet û bi dil rehetiyê jiyana 
xwe bişopîne lazim e însan bizivire bibal Xweda, 
rûyê xwe bi bal Xwedê ve bike û lezzeta ‘evdîtiyê 
bistîne. Çawa ku seydayê me yê hêja Bedîuzzeman 
(rxl) dibêje “Ji Xweda re ‘evd û leşker bûn, şerefekî 
wisa bi lezzet e kû nayê ta’rîf kirin.”

Zivirandina bi bal Xweda ji gelek li bin sîya Qu-
rana pîroz û şîretên resûl de bi cih were, lewra xwe-
da di Quranê de ji bona ku însan jiyana 
xwe bi dil rehetî, bê zûlm û neheqî 
bi borîne nîzamekî daniye. Lazim e 
herkes di nav sînora wê nîzamê de 
bijî û ji wê sînorê dernekeve.

Dema ku însan ji wê sînorê 
derket hingî zilma însanê ji 
însanê re dest pê dike. İnsan 
‘evditîya nefs û hewayê xwe 

dike armanc û ğaye. Di 

Azadiya Însan Bi ‘Ebdîtiya Rehman e
- M. Ali Erdoğan

Azadî 

- ‘Emerê Wezrînî

Çav riziyan ji berê, dil qelîya li serê
Heye gelo ro derê, bi tîrêjên azadî

Coş nabe dil ma beyar, evîn û yar situxwar
Çilmisîn ax tev xeyal, ji hesrata azadî

Dirêj bû ev zivistan, hêvi mane bin destan
Qeyd û zincîr westiyan, nehatina azadî

Qêrin dike binêr jîn, bese êdi wer nûjîn
Dilgeş bibin hemu şîn bi hatina azadî

‘Ewrên tarî bernadê, pişt da çû qet haş nabê
Gazî dikim deng nadê, hubba şêra azadî

Ger hatiba carek din, şikandiba têhna min
Şîn bûban xeyalên min, rûkenîna azadî

Zare zare li ber te, hêvî dare-j rahma Te
Feqîr ketye bextê Te, êdî bêne azadî

çala herîyê de fesadê û çileyên wê li ser însana di 
dome.

‘Evdîtiya ji ğeynê xweda: Însan dema ‘evdîtiya 
xweda zehmet dît û isyana xaliqê xwe kir berê xwe 
da ji kesên kû razîbûna xweda ji wan tune, hingê 
rûhê wî dikeve esfeli-s safîlîn bi te’bîra ayeta celîl ji 
heywana zeliltir û nizimtir dibe.

Hingê neheqîya wî li ser rûyê erdê dest pê dike. 
Di nava însana de hizûr namîne, mafên civakî, 
mafên mirovahîyê ji holê radibe. Lewra her tiştê 
xirabî ji destê însanê ku xweda nas nake tê. Minaka 
vê gotinê gelek in Nemrûd û Fîr’ewn jî xwe mezin 
dîtin, xwe reb hesibandin, însana ji nefs û hewayên 
xwe re kirin kole, lê di nava însana de însanê herî 
‘evdîtiya nefsê xwe dikir, koletîya gotinên şeytan di-
kir ew bun.

Dîsa Qurana mûbîn de behs dike ku Qarûn 
‘evdîtiya malê xwe dikir, dihesiband kû ew mal û 
mulk jê re bimîne, pê malê xwe tekebbûr û neheqî 
dikir. Ew ‘evdîtiya wî yên şaş wî hem ma’nen hem jî 
zahîren xist li binê erdê.

Qewmê Nûh, qewmê ‘Ad, qewmê Semûd, 
qewmê Medyen, muşrîkên Mekkehê jî li ser rûyê 
erdê xirabî û ‘evdîtiya şeytan dikirin û de’wa qenc 
û xêrxwaza men’ dikirin dawîya wan li dinyayê jî li 
axretê jî xisaret bu.

Ka kî îro dibîne însanên ku ‘evdîtiya ğeynî Xweda 
kirine, koletîya şeytan kirine  navên wan bi hûrmet û 
minnet tê li ser ziman û navên wan li zaroka tê kirin? 
Dema Navê Nemrûd, Fîr’ewn, Ebû Cehîl, Heccac, 
Cengîz xan û zalimên ku wê ‘esra dawî jiyane tê go-
tin zihna kî de tiştên baş derbas dibin? İnsanîyyet 
wan zalim û bêbexta illeh bi ğezeba Xweda bîr 
anîye û bîra xwe bîne jî.

Madem azadiya rûhê însana bi îta’et û ‘evdîtiya 
Xweda ye, lewra meriv di şû’ra ‘evdîtiya xwe de be, 
ew di bin zilm û esaretê de jî bibe dîsa rûhê wî azad 
û hurr e. Her wiha meriv ne di ’evdîtiya Xweda de be, 
her çiqas di nava firehî û xweşîtî de be, dîsa rûhê wî 
bindest û kole ye. Wê çağê de carek din dîsa werin 
em poşmanî û acziyyeta xwe ji rebbê xweyê Rehîm 
re î’tiraf bikin û tewbeyên xwe bi qelbekî safî bînin 
li ser ziman, berê xwe ji şeytan, ji nefsê, ji şehwetê, 
ji modaperestî bizivirînin li bal razî bûna Xweda we 
û di riya kû şahê azadiyê Hz Muhemmed (sxl) nîşan 
daye wê riyê de sebat û berdewamî bikin.

Hingê wê rûhên me jî bedenên me jî gelên me jî 
erd û bajarên me jî ziman û mafên me yên civakî jî 
azad û serbest bibin, hingê însan wê behra dinyayê 
de ji wan pêlên mezin û wehşî bi siwarbûna gemîya 
îmanê xwe bispirîne û di sahîla selametê de wê cih 
bigre.

Xwedayê Te’ala me bi gerîne ji wan kesên kû 
ji ğeynî wî dev ji her tiştê ne baş û zem berdane, 
ita’eta emrê wê, jiyana di çarçova xwestina wî de ki-
rine armanca herî bilindtir û mezintir. (Amîn)

Pirsgirêka Zimanê 
Kurdî 
Ji Dewlemendiya 
Zimanê Kurdî ye

- Abdulkadir Turan

K urdî, zimanekî sivîl e. Zimanê sivîl, yani ê ku bê 
resmiyet di peş de çûne, di pir alê xwe de tabi’î 
ne. Li gorî cî û wara şekl girtine. Yekbunî ji wan 

re tune ye. Evya pirsgirêke lê belê ne kêmasî ye.
Pirsgirêka Kurdî ne sivîlî bi tenê ye. Zimanê 

Kurdî, maye di nav pênc dewleta de. Ji van dewleta 
Tirkî, bi latînî dinivîsêne. Surîye û Irak bi ‘Erebî, Îran 
bi ‘Erebî, lê belê bi aksanê Farisî û Rusya bi herfê 
Kril. Eviya jî Kurdî ji hev cuda kiriye. 

Cardî, bi xêr û bereketa medresa û ehlê tesewifê 
ku di nav welata de pir cara sefer kirine, Kurdî nêzi 
hev bûye. 

Ji wan jî muhimtir helbestên Melayê Cizîrî û 
qesidê Feqiyê Teyran pir xizmet ji zimanê Kurdî re ki-
rine û ev zimanê ha kirine zimanekî edebî û hevpar. 

Zimanê Kurdî, weke zimanê mezin teva hinek 
zarava (şive) ê wê û pir devik (ağız) wê hene. Eva-
na ji zimanê Kurdî re dewlemendî ye. Lê belê çiqas 
dewlemendî hene barê wan jî hene. Pirsgirêka Kurdî 
ji wan bara ye ku lazim e em hilgirin. Çağên ku em 
vî bari ne hilgirin emê Kurdî bihêlin belengaz. 

Di neyartiyê de daîma dewlemendî weke 
pirsgirêkê tên nîşandan. Ji bo ku xwediyê wê 
dewlemendiyê bi wê dewlemendiyê nehisin. Het-
ta ku dev jê berdin û ji sermiyanê xwe nefret bikin. 

Ê ku Kurdî yasax (qedexe) kirine gotine zimanê 
Kurdî zimanekî tevlîhev e û zarava û devikê wê pir 
ji hev cuda ne. Ji bo vêqasê ev zimanê hanê nabe 
zimanêkî edebî û resmî (fermî). Tu tişt ji vî zimanî 
dernakeve, a baş ku hun dev ji vî zimanî berdin û 
ji xwe re zimanêkî din weke Tirkî yan jî Farisî bi 
‘ecibênin. (Evêna tezên dewletê dagirker e)

Evêya pir li ser nezanê me tesîr kiriye û hine-
ka ji Kurda gotiye em di heb însan ji hev fêm nakin 
ku emê çawa zimanê xwe bêxine zimanekî edebî û 
resmî? 

Îro ev fikra hanê di nav xwendevana de ze’îf 
dibe. Lê belê pirsgirêkeke meye dî, a pir muhim 
heye, dibe sebebê gelek însana ku ji nivîsandina 
Kurdî dûr dikevin. Ev pirsgireka hanê îmla a (rênivîs) 
Kurdî ye. 

Ê ku bi Kurdî dinivîsênin pir ji îmla Kurdî şikayet 

dikin û dibêjin îmlâ zimanê me pir tevlîhev e û di 
nav me de şekleki hevpar di îmlayê de tuneye. Hi-
nek ji wan jî li hember ziman de evana ji Kurdî re 
dikin kêmanî. 

Emê cardî ji serî da destpêbikin: 
1. Pir buna zarava û devika ji tevê zimana re 

heye. ‘Erebê Hîcazê û Misrê jî ne wek hev xeber di-
din. Ingilîzî ya Brîtanya û ‘Emerîka ne wek hev e. 
Tirkê Ozbekistan û Anadolê bi tercuman bi hev re 
xeber didin.

Le hember ewqas mekteba û radyo û televizyo-
na jî, hin jî Tirkîya Anadolê ne hevpar e. Dev ji we-
lata berdin. Li ciyê wek Kars û Maraşê ku gelek koç-
ber (göçme) tê hene. navçeyên Tirka di rex hev da ji 
hev fêm nakin. 

2. Îmla (rênivis) ji pirsgirêka pir mezin e ji tevê 
zimana re. Ê ku bi ‘Erebî zanin fêm dikin bê çiqas 
nivîsandina ‘Erebî zanebune dixwaze. Ingilîzî jî 
axaftina wê û nivîsandina wê ne wek hev e û evêya 
pir zehmetîyê dide mirova. 

Ê Tirkî ku ev heştê sal e zimanekî pir asê resmî 
ye û saziyên wê hene û ev sazî, karin emr li saziyê 
dewletê û mekteba bikin; cardî jî nivîsandina Tirkî 
a resmî ne wek hev e. Saziya ziman (Türk Dil Ku-
rumu), saziya zanîngaha imtihana(ÖSYM) û sazi-
ya ma’arifê (Milli Eğitim Bakanlığı) pirê tişta ne wek 
hev dinivîsênin. Em li mekteba ji suxta re dibêjin: 
“Em çawa bikin. Ev saziyê hanê ne wek hev difi-
kirin. Gerek hun jî li gori imtihanê wan xwe bi 
‘elimînin.” Ew jî diğeyidin. De bêjin ev çi zimane 
ku nivîsandina wîya resmî jî ne wek hev e. Mamos-
te ji wan re dibêjin: “Ev pirsgirêk di tevê zimanan de 
hene. Tevî wa pirsgirêka hez ji zimanê xwe bikin. 

Armanca me ev e ku em bêjin kes ji bo pirsgirêka 
zimanê xwe dev ji zimanê xwe bernade. Ziman 
li gorî mirova şekl digirin. Mirov jî şekl bi şekl in. 
Pirsgirêkên însana jî xelas nabin û ê zimana jî. Ne 
em karin ji bo pirsgirêka mirova dev ji wan berdin ne 
jî ji bo pirsgirêkê ziman dev ji zimanê xwe berdin. 

Lazim e em li ser zimanê xwe xebat bikin û ji 
dewlemendiya xwe îstîfade bikin. Ev pirsgirêka ku 
ji dewlemendiyê wê tên jî em ji xwe re barekî gi-
ran nebînin.

E y berfîna 
dilê min! 
Çiqas em 

muhtacê nûra te ne 
di vê dewrê de…

Sala 632 de me 
nûra Muhammedî 
hunda kir. Zatê Mu-
hammed ji dinyayê 
çû Refiq-ul a’la. Lê 

belê sunneta xwe ji me re hişt. Ew tava nûra wî li 
ser dinyayê li ser kaînatê ma. Ronayî piştî zatê wî 
bi sunneta wî bu. Tav tava sunneta wî bu. Ê ku qe-
şem û cemed girtibun, hişk bubun, bubun weka ke-
vir bi sunneta wî nerm dibun qeşem û cemeda wan 
diheliya.

Lê belê bi çûna wî musîbet 
li ser musîbetê hate serê 
me, bela bi ser be-
lan de... Musîbetek 
ji musîbeta wefa-
ta pêxember mestir 
vê ummetê nedîtiye û wê 
nebîne. Çawa ku diya meyî Fatima jî 
ew musîbet lê giran hatibu û bi şî’îrkî wiha dilo-
rand: “Subbet aleyye musaîbun lew enneha subbet 
alal eyyamî sîrne leyaleya.”

Bê te çiqa rast gotiye ey diya meyî Fatimatu-
Zehra. Musîbet piştî çûna wî bê çawa girte ser me û 
dormedor li me girt. Wextê ku Resulê Xweda defin 
kirin diya meyî Fatima ji ber giraniya musîbeta xwe 
ji Enes re wiha digo: “Ya Enesu etabet enfusukum en 
tehsu ala resulîllahî turaba”

Em lewma li diya xweyî Fatima nakin. Belkî em 
jî wek wê giraniya musîbeta nedîtin û di pey re ha-
tina te di dilê xwe de bi graniyeka mezin his dikin. 
Piştî te zulm bi ser zulmê de weka tarîtiya şevê girte 
ser me. Nefes li me çikand. Em pêşiya xwe nabînin. 
Ji her dewr û zemanî zêdetir û pirtir muhtace tava 
te ne. Ji her dewr û zemanî zêdetir û pirtir muştaqê 
nûra te ne.

Çawa ku te sala 571ê kir nur û ronayî. Were sala 
2011an jî bike ronayî. Lewra berya çêbuna te, bê 
dinya di çi halî de bu, îro jî di wî halî de ye. Belkî 
tarîtir e jî. Dîsa kuştin, dîsa qetl, dîsa zulum dîsa zu-
lumat… Dîsa şîrk, dîsa îlhad, dîsa tuğyan, dîsa fer-
yad, dîsa fîğan, dîsa mirin, dîsa talan, dîsa xerakiri-
na xanîya, dîsa sitandina can, dîsa zarok têne kuştin 
he di hemlê diyan ya Resulê Xweda… 

Were were em muhtace te ne ey Fexra cîhan! 
Were were em muhtac û muştaqê te ne ey ronîya 
çavan!.. Çawa ku te zulm û tarîtî û cemed û qeşema 
“Cezîretularab”ê rakir, piştî zivistanê bihar anî, piştî 
tarîtiyê kir ronayî, were tarîtiya me jî bike ronayî, 
qeşem û cemeda me jî bihelîne. 

Em muhtacê te ne, em muştaq û heyranê te ne, îdî 
çavê me pepuk û rebena li rê qerimîn. Em li hêviya 
fecra sadiq, em li hêvîya tava Muhammedî ne… 
Ya Resulê Xweda, ya Resulê Xweda! Eşka xweyî ji 
te ra bi kombin û civîna pîrozkirina wîladeta te bi 
îhya kirina sunneta te tînine ziman. Lewra ji wex-
ta ku em çêbûne û me fam kirîye, me ji te hezkiri-
ye ya Resule Xweda. Me muhabbet û eşka xwe bi 
temamî daye te ji boy yek carek ditîna te. Her tiştê 

xwe feda dikin ya Resulê Xweda. Lewra 
em da’wa biratîya te dikin, 

dixwazin ku tu ji me 
bi biratî qebul bikî. 
Te di nav sehabê 
xwe da runiştibuyî 

û gotibu; ku min 
bêrîya birayê xwe kirîye û 

te wesfê wan dabu.
Ya Resulê Xweda! Em da’wa biratiya te dikin. 

Lewra ji boy yek carek ditîna te mal û mulkê xwe 
ewlad û ‘îyalê xwe û temamê hebuna xwe feda di-
kin di gel canê xweyî şêrîn. Me te ne xistîye binê 
erdê. Me te xistîye gorîstanê û te li wir nehiştiye. Lê 
belê me te xistiye dilê xwe, me te di dilê xwe de ve-
şartiye. Me te kiriye sultan û padîşahê qelbê xwe. Li 
ser textê qelbê xwe me te runiştandiye. Me ne xwelî 
aveştîye ser te... Belê me muhabbet, eşk, sergermî û 
hezkirna xwe aveştiye ser te. Na na! Me ne avêtiye 
ser te, me xistiye binê pîyê te. Qurban û heyran û 
aşiqin ji te re. Lewra me te zindî hiştiye bi îhya ki-
rina sunneta te. Ev 1500 sal e tu di dilê me de, di 
qelbê me mumina da ye... Numune û mestere uswe 
ya hesene ji me re tu ye. Em li du sunneta te ne. Me 
dev jê berdabu; lewra bela hatin serê me.

Lê em poşmanin dîsa dest davêjin te, jiyana xwe 
li gor şîretê te di’edilînin. Li van meydana didin 
nîşandan bi dost û neyar ku em li du te ne û rêwiyê 
rîya te ne.

Lê belê ya Resulê Xweda! Dikim nakim bi dilê 
xwe nikarim. Hukum sukum dike dîtina te divê. 
Were were xwe nîşan de, ruyê te bibînim, bikevim 
cezbe û xwe windakim di eşqa te de ey berfîna dilê 
min! Dîtina te divêm; welew di xewnê şevan de.

Ey Berfîna Dilê Min!
- M. Xalid Bağdu

E m hizur û xweşiya Îslamê, bi hezar luks û 
fanteziyên Ewrupa nadin. Îmana bi Xweda 
û qasidê wî Muhammed (s.x.l) bi tenê ji me 

re bihatir e ji dinya û tiştên têda. Me îmana xwe li 
‘erdê nedîtiye ku em bi moda û ‘adetên ğerbîn bixa-
pin. Di Îslamê da cennet di bin piyê dayîkan da ye. 
Li welatên ğerbîn; doj (cehennem) ji ser hetta pîyê 
jin, li ser jin xemilandiye.

Li welatên ğerbîn; feylesof û sîyasetvanên ji he-
yat û jiyana millet dur û cuda, xwestine ku însana 
weke kerîyên pez bigerînin. Lê li welatê rojhilata 
navîn, pêxember bune rêzanê însana. Di nav mil-
let, kul û derdê millet kişandine. Bar û doza xelasi-
ya însana li dinya û axretê hilgirtine.

Pêxemberê me Muhammed (s.x.l.) dibêje: “Kesê 
li gor razî buna Xweda bi zewice, nîva dînê xwe te-
mam dike.” Qasidê Xweda rast gotiye. Lewra ze-
wacek, mal û malbatek sağ û zexm ava be, millet û 
civat bi zexmî û selametî ava dibe. ‘Elaqa navbey-
na Însan û merivan, heqqê mirovantiyê û cirantiyê; 
bend û qaîdên bi qîymet in di îslamê da bi şiklê ku 
Xweda û hebîbê Wî şidandî beyan kirine. Her weha 
exlaq û ‘îbadet, palute û xizmet, şeref û ‘izzet, na-
mus û ğîret, hizur û xweşîya dinya û axret… Esasê 
jîyana Îslamê ne.

Gelê Kurd, piştî bi Îslamê muşerref buye, xwe 
bi van wesfên qenc neqişandîye û bi 
van wesfan jî ji milletên ğerbî gelekî 
cuda ye. Li ser vê merselê meriv 
dikare zewacê bîne ziman. 
Zewac li rojhi- lat; nexa-

sim ji boy milletê musluman, kêfxweşiyek helalî, ci-
vandinek delalî ye. Sunnetek pêxember (s.x.l.) qe-
zenca dost û merivên nû ye. Şerefa dê û bav û mam 
û xalê ye, muhebbet û qedirbilindî ye. Destpê kiri-
na jiyanek nû, li gor Îslamê, vekirina deryê rizqê ye. 

Lê li welatê ğerbî zewac; reva ji millet û civatê 
ye. Qetandina ‘elaqa ji dê, bav, bira û merivan e. 
Serxwebun û serbestîyek heywanî ye. Serxweşî û 
serxweçunek heram û rezîl û kedxwarî ye. Ev he-
ram û fisq û fuhşîyata xwey ku berîya zewacê kiri-
ne, bi zewacê î’lan dikin. Ji ber vê yekê ye li welatên 
ğerbî, xwestekên heywanî û maddîyat, li welatên 
muslumanan jî, îman û dostanî, merivantî zexm 
buye. Merivên Musluman, nas û cîranek wî nexweş 
be, pê diêşe. Lê mirovek ğerbî, li Filistîn, li ‘Iraq, bi 
hazaran însan qetil dibin jî, li ber nakeve, pê naêşe.

Gelê Kurd, di dîtin û xwazgîniyê da, di şêranî û 
nîşaniyê da, di dergitî û kar û barê da, di da’wet û 
dîlanê da, di berbuk û zewacê da hetta piştî zewacê 
da, di zîyareta sê rojî da, li gor ‘adet û terbîya Îslamê 
karê xwe dike. Xelat û cihîzên hazir dibe, selawatên 
têne gotin, şabaş û hedîyên têne dayin, ji rengê 
Îslamê ne.

Çiqasî hin mirovên ji Îslamê dûr û hinek çepelên 
ğulamên ğerbîmeşreb, ji boy fikr û felsefên xwe yî 
xwedênenasî, xwestine jin û mêran di nav hevu du 
de bireqisin, heya û fedîyê rakin jî, gelê Kurd yên 
exlaq û terbîya xwe ji Îslamê girtiye, daîm vedige-
re bi bal Îslamê ve. Evaya di heskirina Hebîbê 
Xweda û ‘emel û ‘îbadeta Îslamê da 
dîyariye.

Ğerbîn Dixîne, Îslam Hildikşîne
- Fexreddîn Şemrexî 

Her serê zemanekî, hinek ji îmkanê di destê 
milletê meyî Kurd de ji destê wan hatine derxis-
tin. Heta ku tu îmkanê şiğul di destê wan de ne-
hiştin. Da ku ev millet nikaribê ji feqîrtî de’wa 
wan heqqê dînî û qewmî ku ev sed sale ji destê 
wan derxistine bikin. Hetta ev millet anîne dere-
ceke wilo ku çavê wan dimînê ji salê 20 roj kar-
gertiya findiqa.

Çağê ku daneheva findiqa tê, li Kurdistana Ba-
kur di riya de, li têrmînala her der rebuwarê fin-
diqa ne. Ji Hakkarî bigre hetta Düzce kargerê fin-
diqa di rê de ne. Gund û bajar têne valakirinê. Bi 
zanebun milletê me ev çend deh sal e mecburî 
kargertiya wan findiqa kirine. Ji welatê Kurdistanê 
heta ciyê findika 1700 km dûr e. Rêke pir zor û 
zehmet e. Heta gelek cara ji bo çuyina kargerti-
ya findika di riya de qezayê trafîqê çêdibin. Di 
wan qeza de gelek malbatê Kurd ji bona keda 
20 roja bi hev re dimrin. Yan jî ji bi ser feqîrtiya 
xwe de, nêvî ji wan malbata di van qeza de se-
qat dimênin.

Milletê meyî ku di gihine findiqa jî, ağlebê 
wan heyata xwe di çadira de derbas dikin. Ge-
lek cara baran li wan tê û nêvî ji wan nexweş 
dikevîn. Pêrê ku didin hev jî nêvî jê didin mesre-
fa êrzaq û dextora. Jixwe tu qîmetî jî nadin van 
kargera. Halbukî ji serê ‘esra 20a heta weka îro 
dewletê ji qestî sanayî li Kurdıstanê ava nekir. Jix-
we zîr’et û hunerî mirandin. Tu îmkanê ku êv mil-
let nanê xwe jê derxê nehiştin. Wexta ku dewlet 
giraniya febrîqa û senayiyê nedê Kurdistanê, wê 
millêtê me vê îşkenca ha hê gellekî bikişênê. Ev 
jî şiklekî zulmê ye ku ji bo karê 20-30 rojî bi deh 
hezara însan mecburî şiğulê findiqa kirine. Wilo 
xuya dikê ku ev millêt vê zulm û îşkenca ku navê 
wê kargertiya findiqa ye wê gelekî dî bidomînê. 

Kurd û Kargertiya 
Findiqa

Ummet
- Wergêr: Seyyid ‘Elî yê Huseynî yê Bohtî

Qedr û Qîmeta Ummeta Musulman
“Hûn baştirîn ummet in ku ji bona mirovan 

peyda bûne, hûn fermana qencîyê dikin û nehy 
dikin ji xirabîyê û hûn bawerîyê tînin bi Xweda. 
Eger Ehlê Kitibê bawerî anîbûyan muheqeq ji 
wan re baştir bû, bawerdar ji wan hene, lêbelê 
zêdetirê wan ji rê derketine (fasiq in)”

Pêxember (s.a.a): Ummeta min ummetek pir 
bi xêr û bereket e, nayê zanîn kanê ewilê wê 
qenctir e an dumahîka wê.

Pêxember (s.a.a): Ev ummeta min rehmet lê 
hatîye kirin.

Pêxember (s.a.a): Hûn ummeta heftîyê ne, 
hûn baştirînê wan in û bi qedirtirîn in li ba Xwe-
da.

Pêxember (s.a.a): Mizgînîya ronahîyê 
dîndarîyê, bilindîyê, alîkarîyê, serketin û qewîbû-
na li ser erdê ji vê ummetê re ye.

Bijareyên Ummetê
Pêxember (s.a.a): Ji ummeta min baştirînê 

wan ew e yê meyla dinyayê neke û viyana wî li 
ser axiretê be.

Pêxember (s.a.a): Baştirîn ji ummeta min ew e 
yê omrê xwe di gohdarîkirina Xweda da derbaz 
bike û xwe ji lezetê dinyayê bide paş û berê xwe 
bide axiretê, bi rastî heqê wî kesî ew e ku Xweda 
bi-lindtirîn derecên biheştê bidê.

Pêxember (s.a.a): Ji ummeta min baştirînê 
wan ew e ku dema digel wan, bê aqilî bê kirin 
ewê ragirin û dema di heqê wan da curm û site-
mek bê kirin ewa efû bikin û dema ezîyet li wan 
hat kirin sebir bikin.

- Muhammed İslam

“We ce’elnakum şu’ûben we 
qeba’îlen liyete’arefû”

“Û me hûn kirin millet û qebîle 
da hûn hevdû nas bikin”

Îslam di halekî da hat ku millet 
bilave bûn û ji hev hez nedikirin; 
ne hema ew, belkî li meydanên şerê 
da hevdû têxistin û ser jê dikirin. Lê 
belê bi bereketa zanînên Îslamî yên 
hevgirtin çêker, gelek lez hev nasîn 
ket şûna ji hev revînê û arîkarî ket 
şûna dijminîyê; û hevgirtinê şûna 
pişt danê girt; vêca desthata wê 
bû ev ku ew ummeta hevgirtî ya 
mezin, ewa ku xweyê ferhengek 
berketî ye peyda bû û derket holê; 
ew ummeta ku gelên wê ji hemî 
zorgo û zaliman têr bûyîn û bûyîn 
ew ummeta bi qedr û qîmet di nav 
gelên cihanê da û bûn ew koma bi 
heybet li ber çavên zêdegav û zor-
goyan da. Û digel wê ji hev cida 
bûnê û wê ixtilafa fikrî û zehf bûna 
ferhengên ne wek hev û cidahîya 
destpêk û peyketina ku hebû, eger 
ne ji ber yêkîtî û hevgirtina xelkê 
bûya ku li bin sîbera Îslamê da dest-
ve hat, ew tişt qet çênedibû; vêca 
hingê ku tifaq di biniyat û esasan û 
di ferz û waciban da hebê hevgir-
tin hêz û quwet e û ji hev bilav bûn 
ze’êfî û lawazî ye.

Û bi vî awayî mesele pêş da çû 
heta hevnasînîyê cihê xwe da ji hev 
revînê û li hev hatinê cihê xwe gohe-
rand bi nefretê; û kom û cima’etan 
hevdû kafir kirin û golkên taze ji 
şîr vebûyî li nav çavên hevdû dan, 
hingê mezinahî ji nav çû û qedr û 
qîmet pelixî û heybet û ubûhet hil-
weşiya û zêdegavên neheq ew um-
meta pêşrew û pêşkar kêm kir heta 
ku rûvî û gorî li çêrîngeha wê da ke-
tin geşt û seyranê; û bê qîmetên wa 
dorûberan û ewên ji rehma Xwedê 
dûr û yên xelk ji wa nerhet di ‘erd 
û welatê wê da geriyan, vêca heyî 
û serweta wê talan bû û bi qedr û 

qîmetên wê ji qîmet ketin û şerefa 
wê ket ber dilovanî ya xirabkaran; û 
hilweşan di pey hilweşanan ra ha-
tin û şikestin li pey şikesta ra; û ew 
goherîn û serûbino bûnên kevin di 
Endulus û Buxara û Semerqend û 
Taşkend û Beğdayê û li vê paşîyê ra 
jî di Filstîn û Efğanstanê da…

Heta ku ketiye wî halî ku di’a û 
gazî dikê lê cewaba wî nayê dayîn 
û hawar dikê lê kes li hawara wî 
nayê; çewa wê ev bibê, halhale 
derd û êş tiştek dî ye û derman jî 
tiştek dî; û qet Xwedê kar û baran 
xêncî bi sebebên wê pêş da nabê 
û serast nakê, û durust bûna kar û 
barê axirîka vê ummetê feqet pê 
wê ye ku ewilîka wê pê serast û du-
rust bûyî.

Û îro ku ummeta Îslamî 
û bawerîyên wan ketine ber 
dijwartirîn hêrişan û pê çêkirina 
teşuwêşê di jiyana wan ya dînî 
û xebata ‘ilmî da pîstirîn hucûm 
anîne ser wan, û hema bêje eve evê 
hucûmê kêm maye fêkîyê xwe bidê 
û desthata xwe nîşan bidê; ma vêca 
gelo di vî halî da neheqî ye ku sef û 
rêzên xwe ser hev da bişdênê û irt-
bat û peywendên xwe qahîm bikê, 
halhale herçend ku mezhebên wê 
ji hev ferq in, lê belê digel wê yêkê 
di serkanîyê da şirîkê hev in ku Qu-
ran û sunnet e, û di baweriyan da 
şirîkê hev in: Baweriya bi yekbûna 
Xwedê û pêxemberîyê û qiyametê, 
û her wiha yêk in di qebûl kirina 
nimêj û rojî û hec û zekat û cihad 
û helal û heramên şerî’etê da; û di 
hez kirina Pêxember û Ehlê Bey-
ta wî da (selewat û selamên Xwe-
da li ser wan bin); û di xwe berî ki-
rina ji dijminê wa da jî şirîk in. Ixti-
laf û newek yêk bûna kêm an zêde 
di nav wan da heyî, ew kirine wek 
tilîyên yêk destê ku hemî li yêk cihê 
digehên hev; herçend tilî yên dest 
piçekî ji hev ferq in ji alîyê dirêjî û 

Ihtiyaca bi Naskirinê
- Wergêr:Seyyid ‘Elî yê Huseynî yê Bohtî

pehnî û şikil ve. An em dikarin bêjin ew kirine wek 
yêk be denê, ku ji aliyekî ve endam û qetên bede-
na wan ji hev ferq in û ji alîyê dî ve arîkarê hev in ji 
nezer pêk anîna berpirsiyarî ya bedenê di nav beşer 
da, herçend ku şiklên wê ferq dikin. Û ne dûr e eva-
he ku ummeta Îslamî carina pê navê yêk dest û ca-
rina bi navê yêk beden jê hatiye xeber dan, hikmeta 
wê ev bê ku işare bikê bal vê heqîqetê ve.

Heqîqet ev e ku ji kevin da ‘alim û zanayên dînî 
yên firqe û mezheban hebûne ku li rex hev jiyane, 
bêy wê yêkê ku cirrekêş di nav wan da hebê û ra-
bin hev û ji hev birevin, ne hema ew, belkî gelek 
caran arîkarî ya hev kirine, hineka kitêbên hineka 
şerh û haşî jê ra nivîsîne, çi kitêbên ‘eqîdê û çi yên 
fiqhî û şerî’etê; hineka li bal hineka xwendiye û hi-
neka seydatî ji hineka re kiriye, û bîr û bawerîyê hev 
qayîm kirine, û hineka îcaza riwayeta hedîsê daye 
hineka, û hineka îcaze daye hineka ku ji kitêbên 
mezheb û bira wî riwayeta bigêrê; û hineka dûv hi-
neka ra nimêj kiriye û bûne memûm û yên dî paqij 
dane nîşan dan û hineka ji durustiya mezhebê hinek 
dî axiftine; bi vî awayî ev deste û kom di kêleka hev 
da jiyane û hej hev kirine û bi hev ra derbaz ki rine; 
bi awayek wereng jiyane heçweko/gûya qet îxtîlaf 
û muxalefet di navbeyna wan da neyî; herçend di 
vê navbeynê da hinek ğelet girtin û qebûl nekirin 
jî hebûne, lê belê zêdetirê evan rixne û qebûl neki-
rinan, bi edeb û paqij û temîz û bi awayek ‘ilmî û 
li ser esasê zanînê bûye. Û çiqa tu bêjî delîlên ber-
çav û tarîxî li ser vê arîkariya kûr û berfreh hene, û 
ji kevin da zanayên Musilman bi vê hevgirtinê ve 
dersa mîras û ferhenga Îslamî dane, û baştirîn misal 
û mînak di azadiya dînî da êxistine ber çavan; û di 
ber vê arîkarîyê ra jî hay ji dubendîyê mane û qedr 
û qîmet ji wan ra danîne. Hema bi rastî ne tiştek 
zehmet e ku zanayên ummetê li hev kom bibin û bi 
rihetî û bi niyetek pak û safî li ser meseleyekî niqaş 
û got û bêjê bikin; ji wan meselên birr û koma ixti-
laf têda heyî da her birrek nas bibê digel delîlên bir-
ra dî û kifş bibê kî çi delîl heye.

Her wiha gelek baş û ber ‘eql e ku her birr û 
komek ji wan bawerîyên xwe bavêjin meydanê û 
nêrînên xwe yên fikrî û fiqhî di haletek te mam yê 
azadîyê da, eşkere jê baxivin; da ku pûçî ya wa toh-
me û şubhe û boxtanên li dijê wan da heyî ronahî 
bibê, û herkes nas bibê digel tiştên tifaq li ser heyî 
û yên ixtilaf têda heyî, û da herkes bizanê ku ew 
meselên Muslimana li hev kom dikê gelek pitir in ji 
wa yên wan ji hev vekêf û bi wê yêkê wê sariya di 
nav Muslimanan da ji nav biçê.

Û ev nivîsok gav avêtineke li ser vê dewsê û ji 
wê çendê ra ye ku heqîqet ronahî bibê û her kes 
ewê wek çewa heyî nas bikê û li ser şiklê wê yê du-
rust bûyînê. Û Xwedê xweyê li hev hatinê ye.

Şewq û nûra vê cîhanê
Tenê nûra Quranê ye
Sebra dilê me-d zîndanê
Tenê nûra Quranê ye
 
Jehra dilê her namerdî 
Li her cîh û war û ‘erdî
Dermanê her kul û derdî
Tenê nûra Quranê ye
 
Diryê di çavê zordara
Meğrur û tevlî xwînxwara
Qendîla me ustuxwara
Tenê nûra Quranê ye
 
Tiştê zalim kirye zelîl
‘Ilmê kewnê tev bi delîl
Beyan kirye b-navê Celîl
Tenê nûra Quranê ye
 
A j-ba Xwedê dahatîye
Ji her ‘ilmî re çavkanîye
Buğd û kîn tev rakirîye
Tenê nûra Quranê ye
 
Menbe’a jîn û heyatê
Biratîya d-nav civatê
Rehberê cehd û xebatê
Tenê nûra Quranê ye

Nûra Quranê ye

-

Q uran a Pîroz ew e ku; ji alê 
Xweda ê Te’ala da, bi qasidi-
ya melayket Cebraîl (‘e. s) ji 

Pêxemberê herî dawî Hz. Muhammed re 
(s. x. l), di 23 salan de bi şeklê ayetan û su-
retan perçe perçe hatiye daxistin. Ango ji 
pêxemberê me re wehy buye. Di mushefan 
de hatiye nivîsandin. Bi tewatur hatiye ragu-
hastin. Xwendina wê spartin û ta’et e. Taybetê 
xweyê bi gorî xwe di nava xwe da dihewîne. 
Bi surete “Fatîha”yê dest pê dike û bi suretê 
“Nas”ê bi dawî dibe. Ji anîna mînaka wê ra, 
kes şaqiz û bêçare ne. Peyvekî îlahî û ‘Erebî 
ye.

Em dikarin di salixdaîna Quran a Piroz 
de vegotinên balkêş wiha rêz bikin: 
1. Peyvekî Xwedaî ye (îlahî ye). Lewma 

ku jê re tê gotin “Kelamullah”. Û ji Hz. 

Muhammed re di şeveke pîroz de hati-
ye daxistin, ku jê re tê gotin “Şevâ Qe-
dir”. Ji alê Pêxemberekî wisa de hati-
ye danezandin ku navlêkê wî “Emîn” 
e. Ango ku “Ewledar e”.

Dema ku wehy ji Pêxemberê me Hz. Mu-
hammed re bihata, bi rêzî ev qirarî û şuğulan 
dikirin:

• Jiberkirina wehyê. (Ayetan)
• Vegotin (vebêjîn) û danezandin 

(teblîğkirin)
• Ravekirin û şîrovekirin
• Nerîtandin (tetbîq) û bi cîhanin (îcra ki-

rin)

2. Daxistina Qur’an’a Piroz bi qasidya 
Cebraîl buye.

3. Kitêbeke wisa ye ku bi xwendina wê 
spartin (‘îbadet) çêdibe. Lê bele xwen-
dina wêyî di rû da, an jî jiberî divêt ji 
fêmkirina wê re nebe astengî.

4. Hatina wê bi rêya wehyê buye
5. Ragihîştina wê bi tewatur buye. Ango 

dema ji Hz. Pêxember re wehy buye 
heta îro tu guherandin tê da çênebuye. 
Dema di destpêkirina ayetên di her 
suretekî de cîh digrin, ji alê Hz. 

Pêxember de (s.x.l) bi şeklê îro 
hatiye rêzkirin. Ji vê kirina Hz. 
Pêxember re “Zanista (‘îlmê) 

tewqîfî” tê gotin.
6. Daxistina wê bi per-
çe perçe çêbuye. Tev di 
carekî de nehatiye.
7. Di dema Hz. Ebube-
kir de di nava du devika 
de hatiye nivîsandin (Ke-
tiye rewşa Mishefê). Berya 
wî li ser tiştên cuda hatibu 
nivîsandin.
8. Di anîna mînaka wê 

de bêçare maîna kesa. 
1400 sale tu kes ji vî 
karî re serfiraz nebuye 
û nabe jî…
9. R a s t a n d i n a 

- Yasîn Demir

Naskirina Qurana Pîroz

(Tesdîqkirina) wêyî Rîsaleta Îslamî. Ango ji 
boyî Pêxembertiya Hz. Muhammed (s.x.l) 
en delîl û birhana mezin e.

10. Bi zimanê ‘Erebî hatiye.
11. Bi suretê Fatihê dest pê dike, û bi suretê 

Nas ê diqede. 114 sûre hene. 

Di Quran a Pîroz de Du Teybetê Balkêş
1. Dem û Cîhê Daxistinê û Sedemên Daxisti-

ne: Mebest (armanc) ji dem û cîhe daxistinê 
ewe ku; ewan dem û cîhe ku ayet û suretê 
Quran a Pîroz di wan de hatine ku we-
rin kifş kirin. Eva pir hêsan nîn e. Sedemê 
daxistinê jî ew tiştin ku bune sedemê hati-
na wehyê.

2. Hatina Ayetan Li Mekkê An jî Li Medinê: 
Kifşkirina hatina ayetan û sureta ne li 
Mekkê an jî li Medînê pir hêsan nîn e. Lê 
belê li ser vê mijarê hinek xebat hene. Ev 
vegotina ji Îbn-î ‘Ebbas hatiye raguhastin 
balkêş e: “Gava ku serê suretan li Mekkê 
nazil bibya, îdî ev suret bi nave “Mekkî” di-
hate nivîsandin. Ji duv re ew ayetê pêwendî 
bi vê suretê re kingê ku Xwedayê Te’ala 
bixwesta, ew çağ dadixist. Di Quranê de 
sureta yekemîn, sureta “Alaq” e.

Abdulmuteal es-Saîd li ser vê mijarê 
jêqetandineke wiha çêkiriye: 

A- Dema Mekkê:Vediqete 3 keriya
• Ji destpêkirîna wehyê, hetâ koçberiya 

Hebeşistanê (22. Suret)
• Ji koçberiya Hebeşistanê hetanî “buyera 

Îsra”yê (27. Suret)
• Ji “Buyera Îsra”yê hetanî koçberiya Medînê 

(37. suret)

B- Dema Medinê:Ji koçberi Medîne,hetanî cenga 
Bedrê

• Ji Cenga Bedrê hetanî aşîtiya Hudeybiyê
• Ji Hudeybiyê hetâ cenga Tebukê
• Ji Cenga Tebukê hetanî îrtîhala Resulullah 

(s.x.l)

Di Quranê da, Navên Qurana Pîroz
Gelek navê Qurana Kerîm hene. Ev navana di 

Quranê de derbas dibin:
1- Quran: Di me’na “Xwendin”ê da ye. En 

girîngiya me’na vî navî ewe, buye delîlekî ku 
ji roja daxistina Quranê heta roja îro, Quran 
bi xwendin hatiye. 

2- Kitêb: Ev nava nîşan dike ku Quran bi 
nivîsandinê hatiye. (Di zimanê ‘Erebî de pey-
va “Ke- te- be” koka kiryara “Nivîsandinê” ye.

3- Zikir: Ev nav bi du sedema li Qurana pîroz ha-
tiye kirin. 1- Ji bo parastina nivîsar (metn) û, 
me’na. 2- Ji bo bîranina şîret û me’na.

4- Furqan: Ji boyî veqetandina Heq (maf) û 
Batilê(netêw), xêr û şerrê, qencî û xirabiyê, 
hidayet û delaletê, bawerî û înkarê, zanistî û 
nezaniyê ev nav hatiye danîn.

5- Nur: Ev nav di ayeta ku dibêje: “Xweda (c.c) 
rohnaîkerê erd û asîmana ye” de derbas dibe.

6- Huda: Tê me’na ku mirovan digihîne rastiyê, 
rêya Heq.

7- Beyan: Te me’na ravekirina wan gotinê 
Xwedayê Te’ala ye divêtin ku bêne ravekirin.

8- Şifa: Qurana Pîroz hem ji bo nexweşiyê giyanî 
(ruhî) hem ji bo tendurustiya bedenî şifa ye.

9- Mecîd: Quran peyvê Xwedayê Te’ala ye. 
Kelîmetullah e. Lew ra tu peyv û gotin ser wê 
re nabin.

10- Mesanî: Quran Mecîd, her gelşekî, her tiştekî 
bi dijê wê dide. Wek cennet û cehennem, roj 
û şev, xêr û şer, zanistî û cehalet...

11- Mewîza: Wa’z u şîretên Qurana Kerîm dilê 
mirovan nerm dike. Qurana pîroz ji serî heta 
dawiyê şîret û wa’z in… 

Xwedaye Teala me bi Qurana ‘ezîm nesîbdar 
bike. (Amin)

  Jêderk (Çavkanî): ‘Quran û Mijarê wêyî 
Bingehî ” Nişê dersa (fêrê) Zanîngaha Îlahiyat. 

Ferheng:  

Ali: Taraf 
Dij: Zit,zit anlam
Minak: Örnek
Alozi: Sakinca
Ewladar: Emin, güvenilir
Ango:Yani
Gelş:Mesele
Arîxen: Emin
Giyan: Ruh
Aşiti: Bariş
Grîng: Önem
Baweri: İman
Him: Hem
Buyer: Olay
Hêwirandin: İçermek
Cîh: Mekan- yer
Ji,Qendar: Bile
Dan: Dönem, öğün
Kifşkirin: Tespit etmek
Danazandin: Tebliğ etmek
Kirarî: İşlem 
Dem,deman: Zaman
Maf: Hak
Devik: Kapak
Mebest: Kast etmek
Navlêk: Lakah
Netêw: Batil
Nezanî: Cehalet
Niha: Şimdi

Nivîsar: Metin
Parastin: Koruma
Pejirandin: Kabul 
Pejir: Tasdik
Pêşin: İlk
Pêwendî: İlgi
Qebu Xastin: Meydan okuma
Ragilîştin: Ulaşma
Ravekirin: Açiklama 
Rêk: Tertip
Rews: Hal
Rastandin: Doğrulamak
Salixdan: Tarif
Sedem: Sebep
Serkeftin: Zafer
Spartin: İbadet
Şeqizî: Aciz kalma
Şirovekirin: Yorumlama
Şerîn: İnkar
Taybet: Özellik
Teşe: Şekil- form
Tendurîstî: Sağlik
Vegotin: İfade
Wate: Mana
Zanistî: İlim
Nîşe: Not
Jêderk: Kaynak
Fêr: Ders
Mijar: Konu
Bingeh: Esas- ana

etâ koçberiya 

Bê guman jiyana îro jiyaneke wisa rengîn e; ku 
kaînatê tiştê di batnê xwe de tev derxistiye ser rûye 
erdê û dayiye îstîfada mirova. Di ti demê dinyê de 
û di dîrokê mirovaniyetê de dewlemendî yeke wiha 
nehatiye dîtin û tu demî jî weke îro bêhed û hîsab 
musrîftî nehatiye kirin. Bi ‘eynî rengî mirovê ji ğeynî 
kêf û şahiyê pê de ne aniye hişê xwe. Li hember 
wê devlemendiyê tiştê ku mirov bikin şukr e. Lê 
belê em dibînin ku mirovê evana jibîr kiriye, û qet 
nayêne hişê xwe ku wê bi vê bê pirsiyarkirin.

Mirov ji bedelê ku bi zînetê dinyê ê bihurdar bê 
xapandin, jê re tiştê herî qenc, ku di jiyana xweyî 
dinyê de xebatê baş bikê, ku bigihê bextiyariya 
ebedî.

Ashab bi tiştekî bê qîmet jiyana xwe berdewam 
dikir, di ber vê jî, ji qasidê Xweda (Silavên Xwedê 
lê bin) dipirsin: “Ma emê bi van jî berpirsiyar bin.” 
Resulê Xweda (Silavên Xwedê lê bin) digo: “Bê gu-
man winê bi wan jî bêne îmtîhan kirin. Kî çi bikê wê 
ji tevî bê berpirsiyarkirin.”

Resulê Xweda (Silavên Xwedê lê bin) di ber ku 
qasid bu jî ew gelek cara birçî dima û ji nêza kevir 
bi zikê xwe ve girê dida, ji bo ku 
birçî bûna xwe jibîr 
bikê. Ji-

yana roniya çavê me (Silaven Xwedê lê bin) û as-
hab, jiyaneke bi wî rengî bu. Dîsa jî ji halê xwe razî 
bun, ji rebbê xwe re hamd dikirin.

Lê belê ev sefihê ku har bûna ji bo van meta’ê bi-
hurbar, nefsa xwe û malbata xwe diavêjne agir. Ew 
agirê ku Xweda dibê: “Hindik mabû ku cehennem 
ji hêrsa biçire...” Weyl li halê we ku ji bo tiştekî bê 
qîmet, xwe û malbata xwe diavêjne agir.

Xwedayê Te’ala nîmetê dinyayê û xweşik bûna 
dinyê bi mirov daye hezkirin. “Hezkirina mirov-î li 
hember jinan û kom, bi komê ji mal, zêr û zîva û 
hespê bedewê qelew û çend û zeviyan ji mirov re 
hatiye xemilandin. Pertalên jiyana dinyê ev in. Lê 
belê xweşiktirînê mal û memleketa li ba Xweda ye.” 
(Alî Îmran, 14) Weke ayet jî dibê Xweda ni’met bi 
mirov daye hezkirin, qedexe ne kiriye. Evne tiştekî 
tabi’î ye û dinyewî ye. Ji bo ku mirov nefsa xwe û 
nesla xwe berdewam bike.

Lê belê dibê mirov ji dinyê re 
nebê ğulam. (Qasidê mi) 
Bêje, “Ma ez we bi 
teştekî ji ve hê 

Em Xwe Bi Dinyê Ne Xapînin
- Muhammedê Hecî’ezem

çêtir haydar bikim, ji bo kesê xwedî teqwa re li cem 
Xwedayê wa, hinek cennet hene ku çem di nêv re 
diherikin û mirov di wan de bêmirin e. Û jinên pa-
qij û bedew û rizane ji taraf Xweda ve hene. Xweda 
dîtin kuroxê ‘îbada ye.” (Al-î Îmran, 15) Di vê ayetê 
de Xweda tiştê ji ê dinyê xweşiktir nişanî miroj ki-
riye. Çimkû nî’metê dinyê bihurbar (ji bo demeke 
kûrtin) in. Nî’metê axrete ebedî ne.

Çima Xweda, dinya û tişte tê de bi mirov dane 
hezkirin. Weke di ayetê de derbas dibê, Xwedayê 
Te’ala ji bo jiyaneke xweşik, dinya bi mirova daye 
hezkirin. Ev jî ji wesfê Xweda yi Qayyûm tê. Çim-
ku mirov hewceyî Xwedê ye. Xweda ne hewceyî bal 
bi tiştekî ye, heyîna Xweda bi zatê wî û mezinbuna 
wî ye, heyîna her tiştî û domkirina heyînê û mana li 
ser piya, bi heyîna Xweda ye. Ev jî ji qudret û ‘izze-
ta Xweda tê. Bi vê tê fêmkirin ku mirov hewcedar e, 
Xweda hewceyiyê mirov dide tîtin.

Bi vê hezkirinê jî Xwedayê Te’ala ni’met li mirova 
kiriye lê belê ben-î adem ji vê ni’metê re nankoriyê 
dikê. Heger Xweda jin bi mirov nedabûne hizki-
rin wê zewac çenebûna, heger zewac nebûna, ji-
yana dinyê wê tunebûna. Heger hezkirina zarwa 
tûnebûna, kes bi zarwa mijul nedibû û wan perwer-
de nedikir û di dawi yê wê de wê nesl zail bûbane. 
Hezkirina mal, pez û dawar tunebuna, kesî kar ne-
dikir. Bê vê jî jiyan çênedbû. Lê belê gerek hinek 
sînor ji ve dilxwaziyê bal bi dînyê re hebê, ku ji 
sinorê jiyan pê tê avakirin dernekevê. Ji xwe tiştê di 
daîra helal da ji kêfê re kafî ye. Wekî Ustad dibêjê: 
“Ey ew kesê bê çare ku bi zewqê dinyê muptela 
bûyiye û endîşa pêşerojê dikê û ji bo jiyana xwe û 
pêşeroja xwe xebatê dikê. Heger tu, te’m, zewq, 
bextyarî û rihetiya dinyê bixwazê qîma xwe bi tiştê 
ku di daîra helal de bêne. Ev ji kêfa we re kafî ye. 
Ji ğeynî wê, di lezzeteka daîra heram de, sed elem 
heye. Heke weka ‘emrê derbasbûyî, “emrê di pêş 
de ango ‘emrê ehlê sefahetêyî piştî pêncî salî weke 
sînemê temaşayî ehlê sefahetê kiribana wê ji bedêla 
kenê xweyî niha, wî kerh û nifir kiribana û bi halê 
xwe girîbana.”

Heger ev xwestin ji sînorê ku jiyan pê tê avakirin 
derkevê wî demî 

wê ar-

manca mirov li dînyê, weke ku Xweda di Quranê de 
dibêjê: “Min cinn û mirov aferandin ji bo ku ji min 
ra ‘îbadetê bikin.” (Zariyat, 56) Şeref û hedefa herî 
mezin hedefa ku Xweda ji mirov û ê ku aferandine 
re diyarkiriye. Misilmana jî ev hedef ji xwe re kiri-
ne taç û di vê riyê de bi zordesta re tekoşîn kirine.

Rabî b. Amir ji qumandarê artêşa Fars re, dibêjê: 
“Em hatine ku ‘evda ji evdîtiya ‘evda xilaskin, ji 
Xweda re bikin ‘evd û wa ji bin zordestiya olê puç 
xelaskin bighînine ‘edaleta Îslamê û ji tengasiya 
dinyê, bi gihînine ferahiya dînyê û axretê.” (İbn-î 
Kesîr) Ji bo vêna em karin bêjin, daxwaziya her 
mislimanî bi cih anîna ‘evdîtiyê ye.

Kesê ku dinye ji xwe re kiriye endîşe û temamê 
emel û gayê wî ji bo mîda wî û doxwîna wî bê û 
tiştekî dî nefikirê, dînya ji wî kesî baz didê, ew jî 
behne fişkî didê pey dinyê.

Û kesê îdrak bikê ku hatina wî ya dinyê, ji bo ku 
ji Xweda re ‘îbadetê bikê û vêna ji xwe re bikê ğaye 
û li dinyê tiştê ku bikê bi wê fêmê bê, wê Xweda jî, 
karê wî li hev bênê û karê wî jê re sehl bikê û wê 
rizqê wî bi rehetî jê re bişênê.

Îmam Îbn el-Cevzî dibê: “Dinya sih e, tu berê 
xwe jê bigûherê wê li pey te werê, heger mirov 
berê xwe bidyê we ji mirov bi revê.”

Heke însan mal û canê xwe, weke Xweda û 
qasidê Xweda (Silavên Xwedê lê bin) xwestî di riya 
Xwedê de xerckê wî çaği ev mal xweşik û biqîmet 
e, wê feyde bidê. Heke ne di rêya Xwedê de xerckê 
wî çağî fitne û ‘ezab e.

Pêxemberê Xweda (Silavên Xwedê lê bin) di 
hadîskê de dibêje: “Qesta kê endişe axretê bê 
Xwedayê Te’ala rewşa wî rast dikê, dewlemendiye 
wî tevêjê qalbê wî, belavbûyî ye wî jî didê hev. Qes-
ta kê endîşa dinyê bê Xwedayê Te’ala faqîriye wî li 
aniye wî binivîsê û tiştê dayi hev belekê û ji ğeynî 
tiştê jê re hatiye teqdîrkirin tiştekî dî jê re newê.” 
(Tirmîzî, 6386)

Wekî li jor jî derbasbu, Xweda di Quranê de 
dibêjê: “Min cinn û mirov afirandin ji bo ku ji min 
ra ‘îbadetê bikin” Misilmana jî ev hedef ji xwe re ki-
rine taç û di vê riyê de bi zordesta re tekoşîn kirine. 
Yek ji van jî Şehîd Sulhaddîn bû, ji hetta ‘emrê xweyî 
dawî, jiyana xwe di wê riyê de domkir û di wê riyê 

de şehîd bû. Pêncê meha îlonê salvegera şehade-
ta wî bu. Min xwest ku ez nivîskê li ser jiya-

na wî binivîsênim; lê belê min bawer kir 
ku ezê bi heqqî nenivîsênim. Ez şeha-

deta wî pîroz dikim. Emanetî Xweda 
bin, bimênin di xêr û xweşiyê de.

X wendevanên hêja! Di vê nivîsa xwe de 
emê di heqê ‘ilmê û ‘aliman da binvîsînin. 
Çima lazim e ku em qiymeta ‘ilmê zanibin 

û ‘alimên xwe nas bikin? ‘Ilim riyê rast û ê çep ji 
hev vediqetîne û heqiyê li ber çava datîne. ‘Ilim 
mahiyeta însan û sebebê hebuna wî dibêje û 
me’neya kaînatê dide nîşandan. Bi vî şeklî însan 
hişyar dike û riya Xweda şanî wî dide. Ew Xwe-
da yê ku zanayê her ‘ilmî ye û ‘ilim temam ji 
Wî ye. Ew Xweda yê ku însan û her tişt aniye 
wicudê, çêkiriye û wezîfe lê bar kiriye. Û emrê 
însan bi ayeta “Îqra” bi bal xwendin û ‘ilmê kiri-
ye. Bi xwendin û ‘ilmê, wê însan were ser heşê 
xwe, xwe ji xerabiya biparêze û di riya rebbê 
xwe de bimeşe.

Çima emê ‘alimên xwe nas bikin? Lewra ewin 
ê ku ‘ilmê bi me didine zanîn û exlaqê Resulê 
Xweda nîşanî me didin.

Allah (c.c) piştî ku însan afirand û ew bi wezîfa 
xelîfetiyê û bi memurtiya ‘îbadet û îta’etê şande 
dinê; ji boy ku wezîfa xwe jibîr neke pêxember bi 
qasidî şandin û ew kirne şivan ji boy însana. Piştî 
pêxemberê zemanê dawîn, Hezretî Muhammed 
‘eleyhîsselat û wesselam, ‘ulema bûne zîmamdar 
û şivanê însanan. Însan çiqas li pey wan herin, 
ewê xwe ji xerabî û bê emriya Xweda biparêzin û 
riya Xweda bimeşînin. Lewra Pêxemberê axir ze-
man Hezret-î Muhammed wiha gotiye:

 “Alimên Îslamê weke stêrkên asîmana 
ne. Bi wan însan ji reşayî û tarîtiya bej û behran 
xelas dibin.” Di hedîseke din de, Resulê Xweda 
wiha dibêje: “Alim çira û qendîlê ser ruyê ‘erdê 
ne û xelîfe ên pêxembera ne. Ewana wêrisê min 
û ê pêxemberê berya min in.”

 Piştî ku Resulê Xweda , wesfê ‘ilm û ali-
ma wiha dabe, lazim e em jî wan bi vî şeklî qe-
bul bikin û ji boy îta’eta Xweda û Resulê wî, li 
pey şop û rêça ‘alimên xwe herin. Ji boy nebne 
weke pezekî bê xwedî û bê serî lazim e em li dor 
wêris û xelîfe ên pêxembera kom bibin, bicvin û 
li wa’z û nesîhetê wan xwedî derkevin. Bi vî şeklî 
emê riya ronî bibînin û ji tarîtiyê xelas bibin.

 Rêberên musulmana ‘alimê Îslamê ne; ku 
xwe bi exlaqê pêxember xemlandine. Ew ‘alimên 
ku gotinê wan Quran û Hedîsê pêxember in, 
exlaqê wan sunneta pêxember e û mezinê wan 
ji Xweda û Resulê Xweda pêve ne kesî din e. 
Wexta ku, hun wan dibînin limêj û rojî, teqwa û 
cîhad, îxlas û ‘îbadet, biratî û muhebbet, mirin, 
axret û roja qiyametê, tê bîra we û hun bi wan 
şiyar dibin. Têne ser heşê xwe, Allah nas dikin, 

tînine bîra xwe û li ‘îbadet û îta’eta Xweda xweyî 
derdikevin.

 Xwendevanên ‘ezîz, Em dixwazin bi kurtî 
li ser tesîr û feydeyên medrese û ‘alimên xwe bi-
seknin.

Medrese cîhê ku 
tehsîl û dersdayîna 
‘ilmê Îslamê tê de tê 
lidarxistin û ‘alim tê 
de radibin.

 Ji ber îhtiyaca 
tehsîl û perwerdehiyê 
tehsîsa hin ciya 
bûyerek ji bûyerên 
dîrokê ye. Ev heqîqet 
ji boy dînekî weke 
Îslamiyetê bi pirî 
heye; lewra Îslamiyet 
tehsîl û perwerdehiyê 
li ser her tiştî digre.

Ji ber vê yekê em 
dikarin bêjin, dîroka 
medresa, bi destpêka 
qasidiya Resulê Xwe-
da Hezretî Muham-
med ‘aleyhîsselat û 
wesselam destpêdike. 
Resulê Xweda piştî 
pexemberî jê re hat, 
dest bi gotina dînê 
Xweda ji însana re kir. 

Em dizanin medre-
se ji sê tişta saz dibe. 
Yek ji van Muderris e, 
yek cîh e, yek jî kesê 
ku teleba ‘ilmê dike. 
Di zemanê Resulul-
lah de Muderris yanî 
mamoste ew bi xwe 
bu. Cîh mala Erqam 
ê kurê Erqam bu. Û 
Feqiyên wî jî eshabiyê 
kîram bun. Bi vî şeklî 
Resulê Xweda der-
sa Quranê û Îslamiyet 
ê ji însana re gotiye. 
Piştî li Mekkehê muş-
rikan pir te’de û ez-
yet daye Resulê Xwe-
da û eshabiyê wî, hîcreta Medînê çêbuye. Piştî 
hîcretê Resulullah mescîd ava kirine û ev mescîd 

bune merkez û navenda her îş û karî. Perwerdehi-
ya Îslamî jî, di camiya de hatiye domandin.

Di camiya pêxember de bi navê “Suffa” cîhek 
hebu û mirovên li wir diman û ‘ilm tehsîl diki-
rin ji wan re dihat gotin: “Eshabê Suffa.” Li gor 
qene’eta min numuneya medresên roja me ev 
medreseya Suffa buye.

Bi sed sala di dîrokê de li ser vî exlaqî mu-
sulman li dora ca-
miya kom bune 
û tehsîla ‘ilmê 
Îslamê kirine. 
Xweda nas kirine, 
exlaqê pêxember 
hîn bune, li dînê 
xwe xweyî der-
ketine. Yekîtiya 
xwe bi vî şeklî pa-
rastine û ‘evdîtî 
ji Rebbê xwe re, 
rebbê alemê re ki-
rine.

D e s t p ê k a 
m e d r e s ê n 
memleketê me ji 
fetha vê herêmê 
destpêdike. Di 
sala 17ên hîcretê, 
zemanê Xelîfetiya 
Hezretî ‘Umer 
de Diyarêbekir, 
Amed, Farqîn û 
temam herêmên 
memleketê me 
deriyê xwe ji nûra 
Xweda re vekiri-
ne û musulman 
bune. Eshabiyê 
pêxember Îslam 
gihandine van 
erda û roj bi roj 
dînê Xweda di 
nav însana de be-
lav buye.

Piştî fetha 
Îslamiyetê li ser 
memleketê me, 
ev herêm bi hes-
sasiyeteke Îslamî 
hatiye naski-
rin û camiya me-
zin a Diyarbekrê 
“Herema şerîf a 

pênca” hatiye zanîn di ‘alema Îslamê de. Li bal 
“Ka’be” “Mescîda Nebewî” “Mescîd-ul Eqsa” 

“Camiya mezin a Diyarbekir” jî hatiye jimartin.
Bedî’uzzeman di derheqê xweyîderketina 

memleketê me, li dînê Xweda, wİha gotiye: “Ê ku 
Şerqê rake piya dîn û dil e” “Ew wîlayetên Şerqê 
merkeza ‘alema Îslamê ne. Pêşveçûna şerqê bi 
dîn e.” Em dikarin ji van tesbîtê Bedîuzzeman 
bibêjin; hizur û rihetiya memleketê me di 
Îslamiyetê da ye. Lewra milletê me hemu musul-
man e û dilxwazê hukmê dînê Xweda ye.

Di dîrokê de ji vî memleketî pir ‘alim û Rêberên 
mezin derketine û bi seydatiya vê herêmê re 
seydatî û rêbertiya ‘alemê kirine. Em dikarin ji 
van kesa ‘Ellame Zemahşerî, Îbn-î Teymiyye, Îbn-
ul Esîr, Seyfuddîn Amidî, Îmamê Zehebî, Ustad 
Bedîuzzeman… bînine ziman. Xweda ji wan te-
mama razî be û me ji riya wan, riya dînê Xweda 
mehrum neke. Amîn.

Gelî xwendevana! Em dikarin xizmet û tesîra 
‘alim û medresa di heft nuqta de beyan bikin:

A pêşî: Bi tehsîl û tedrîsata xwe bune wesîla 
rabuna cehaletê û xwendin û nivîsandin bi însana 
dane hînkirin. Bi ‘ilmê wek ava heyatê însan av 
dane…

A diduyan: Xweda û dînê Xweda bi însana 
dane naskirin. Ê ku Xweda nas kiriye û îta’eta 
emrê wî kiriye, buye xêr û bereket ji dê û bav û 
‘eqreba û ‘iyalê xwe û temamê însana re.

A sisiyan: Însan li dora xwe civandine, kom 
kirine û bune wesîla yekîtî û biratiyê… Bi wan 
yekîtî pêk hatiye… Wekî ku xwendevan dizanin 
yekîtî heyata millet û cema’eta ye…

A çaran: Bûne qadî û hakim, di nav millet de 
bi ‘edaleta Îslamê hukum kirine. Sulh pêk anîne… 
Bi vî îş û karî lihevketin û bihevketin rakirine, zu-
lum seknandine, sulh belav kirine…

A pêncan: Bi qederê îmkanê xwe ji boy 
îmarat û avakirinê xebitîne… (Wek pira ku Şêx 
Ebdurrahmanê Tağî li ser çemê Muradê çêkiriye)

A şeşan: Ji feqîr û bêkesan re bûne star.
A heftan: Ziman ders dane û parastina ziman 

pêk anîne. Lewra ziman ayetek ji ayetê Xweda 
ye. Di medresan de seydayê me ‘ilmê Quranê û 
zimanê ‘Erebî bi Kurmancî ders dane û zimanê 
Farisî jî ders dane. Bi vî şeklî bûne wesîla hînbûn 
û parastina sê zimanan: yek zimanê Kurdî, yek 
zimanê ‘Erebî û yek jî zimanê Farisî ye…

Seydayên me gotine “Adat-us sadatî, sadat-ul 
adat” yanî adetê seyyîd û seydayên me, seyîdê 
adeta ne. Bi vî şeklî xweyderketina riya pêşiyan 
û Seyda û medresan ders dane me û wesyet li 
me kirine. Lazim e em jî li van tewsiyeyên wan 
xweyî derkevin û careke din bi pêşîvaniya ‘ilm û 
‘alimên xwe rabin piya… Nekevne pey xerab û 
neqenc û xwedênenasa… Bimînin di xweşiyê de. 
Wesselam.

Jiyan û Mirin
E v kaînat bi destê qudreteke mezin hatiye 

çêkirin. Bi milyon gul û sosinê şiklo şiklo 
hatiye neqişandin. Tev ji bo xizmeta însan 

hatine amade kirin. Çunkî însan xelîfê Xweda 
ye li ser ruyê erdê. Ji ber vê yekê Xweda naxwa-
ze ku xelîfê wî jiyanek serberdayî di mulkê wî 
de bidomîne. Jê re kîtab û mu’allim şandiye, û 
bi Dînê Îslamê ew şerefyab kiriye. Da hem din-
ya xwe û hem jî axreta xwe îmar bike. Jiyanek bi 
serfirazî li gorî meqamê xwe bidomîne; da ku ta’n 
li vî meqamê bilind nekeve. Da ku danekeve mer-
teba heywana. 

Însan fanî ye… Heger di van çar rojê dinyê de 
xwe bi hebuneke baqî ve girênede, wê bişemite, 
li mu’allimê xwe guhdar neke wê biwerite, heger 
jiyana xwe li gor hukmê kîtaba Xweda rast neke 
wê di gelek goncala de werbe. Ji ber vê yekê jiyan 
îmtîhanek e; û ev îmtîhan hew carek bi tenê ye. 
Heger em jiyana xwe li gorî heqîqetê dînê xwe rast 
bikin, xwedyê vê kaînatê wê hem dinya me û hem 
jî axreta me li gor xwestekê me ji me re rast bike.

Herwekî Resulê xweda (s.x.l) di vê derheqê de 
wiha şîret li me kiriye: “Her kî dinya xwe li gorî 
dînê xwe rast bike û emr û nehyê dînê xwe, xwe-
şik bi cîh bîne; Xweda wê hem dinya û hem jî ax-
reta wî kesî rast bike”

Gelî dost u muhiba! Gelî heval û hogira! Her 
roj em ji vê din-
ya fanî gavekê 
bi dûr dikevin 
û gavek din nêzî 
mirinê dibin. Dinyê pişta xwe daye me û bi loq ji 
me direve, axretê jî berê xwe daye me û bi lez bi 
ber me de tê. Ewladê dinyê hene û ewladê axretê 
hene. Nebî nebî hun nebne ewladê dinyê. Dinya 
ji kesekî re nebuye dost û yar ku ji me re bibe. He-
yat weke lehiyekê, weke baranek havînî bi baz-
dan ji me direve. Ji roja em çêbune her roj perçakî 
me di halê mirinê de ye û dimre. Bêhemdî xwe 
em li gemîya mirinê siwar bune. Her pelê ku ji 
teqwîma ‘umrê me diqete, me nêztirî sibeha 
heqîqetê, sibeha mirinê dike. Kîtaba Xweda çiqas 
vê heqîqetê xweşik di bîra me de tîne: “Temamê 
tiştê li ser ruyê erdê fanî ne” (Rehman, 26)

Belê, dinya îqametgaheke fanî ye, însan jî lê 
mêvan in. Rojekê muheqeq wê ev mêvantî biqe-
de. Dinya xan e însan jî kerwan in, gelek bazirgan 
di vê xanê de bune mêvan û pişt re rabune riya 

xwe dom kirine, çûne qonağa xwe.
Mewlana di Mesnewîya xwe de dibêje: “Her 

lehzekê perçek ji canê te di haletê mirinê de 
ye. Û her nefesa tu distîne sermîyanê ‘umrê te 
dimihîne.”

Îmamê Şafi’î dibêje: “Roj û şev her yek weke 
tîrekî ye. Tu jî textê hedefê ye. Zeman her roj bi 
kevanê xwe tîrekî davêje te û bi vî awayî heta 
tevê azayê wicuda te qulqullî dike. Heger te za-
niba ev roj û şevê weke tîra cesedê te xistiye çi 
halî bêguman teyê ji wan nefret bikira.” Belê; şev 
û roj weke du ferê destara di nava xwe de me 
dimihîne, û em jî hê bi hiş xwe ve nayên.

Însan li dinyayê mêvan e. Bes dîsa jî bi hiş xwe 
ve nayê. Weke ma’zubana tê da tevgerê dike. Çi-
qas şîret lê tê kirin aqil nagre. Her wekî dinya de-
man kiriye. Li bav û bavpîrê xwe yê mirî qet na-
fikire. Nabîne ku ji her sedsalî carekê dinya bi 
temamî hundirê xwe vala dike.

‘Umrê însan li dinyê sê roj in. Rojek yan derbas 
buye yanî paşeroj e, yek yan ku tê de yê, û ya din 
jî sibeh yanî pêşeroja ku wê were. Ey însan! Ji bo 
yan paşerojê tobe bike û li ber Rebbê xwe bigere, 
hêvî heye ku Xweda hesabê wê ji bo te sivik bike, 
roja tu tê de ye beyhude derbas neke û ji rebbê 
xwe ğafil nebe. Çungî zeman weke şûr e ku tu wî 
jêneke ewê te jêke. Roja diçe îdî nema bi şunda 

vedgere. Û tê bighêji 
sibehê neghêjê nayê 
zanîn. Ji ber vê yekê 

sermîyanê ‘umrê xwe 
erzan nefroşe, yan na tê bixesire. Çungî ‘umr 
sermiyanekî giranbiha ye. Nefesê ji bona heqiyê 
neyên dan ji xwedyê xwe re bar in.

Resulê Xweda dibêje: “Kesê du rojê wî weke 
hev derbas bibe, miheqeq di xisarê de ye, ew 
kes” Ka biner bê rojê te weke hev derbas dibin 
yan na? Nefsa te dujminê teyî herî mezin e. He-
ger tu wê bi xêr meşğul neke, ewê te bi şer meş-
ğul bike. Jiyana xwe bi îman ê bixemilîn! Da ku tu 
cenneta xwe di paşila xwe de hilgire.

Ya Rebbî! Tu mirin û jiyaneke li gorî dînê xwe 
bike nesîbê me. Û me bi muslumantî bimrêne.

Jiyan: Heyat
Şerefyab: Şereflendirme, 
onurlandırma.
Paşeroj: Geçmiş

Pêşeroj: Gelecek
Giranbiha: Paha biçilmez
Encam: Sonuç, Sonuçta

- M. Mahmud Kılıç

Zanyarî, zanîn û rumet, bawerî, hûner, orf û ‘adet 
û hînbunê ku gel di xwe de dicivînin û ji alê însana 
ve hatine qezenckirin ev tev ji alê civak û komela ve 
di nav zemanê bihurî de hatine hilberandin û evanê 
bi vî şeklî hatine hilberandin ew esasê ku bi taybetî 
aîdê wê komelê ne û wê komelê vebeyandar dikin, 
ew rumetên ku di tu komelên din de tunene ji van 
teva re tê gotin çand û kultur.

Çand; di xwe de ‘adet, fikir, bawerî, nêrit, 
saziyenê komelî û civakî, eserên ku hunerîne û ji 
berê mîras mane, domanê etnîkî, nirx û rumeta dici-
vine. (S. Hayri Boray – Felsefe Doktrinleri ve Terim-
leri Sözlüğü )

Dînê ku hatine û ji alê gela ve hatine qebulkirin, 
bi qebukirina van dîna bi bawerî, ‘îbadet û exlaqê ku 
bi wehya Xweda ê te’ala hatiye şandin wî gelî, çand 
û kultura wê zêde û zengîn buye û ew dîn jî li gori 
bawerîya xwe şekil daye wî gelî.

Ev serê 1400 salî û zêdetir ku gelê me ê Kûrd 
bi dînê Îslamê bawerî aniye û bune misilman. Di 
zanyarî, rumet, bawerî û hûner, orf û ‘adetê xwe 
de, di bin tesira baweriya Xweda û îman û Îslam û 
Quranê de mane, û li gorî vê baweriyê şekil dane 
jiyana xwe. Lê belê Emperyalîst, wan îşğal dikin; 
çawa ku xwîna wan dimijin û wan tune hîsab di-
kin. ‘Eynî bi wî şeklî ziman û orf û ‘adetê vî gelî jî 
tune hîsab dikin, didine qebulkirin. Ê ku di komplek-
sa xwekêmdîtî de ne bi navê “pêşveçun”ê xwe dişi-
bihin emperyalîsta û ji eslê xwe dûr dibin. Hinek jê 
jî bi nezanî di bin tesirê de dimînin û jî orf û ‘adet û 
baweriyê xwe dûr dimînin. Lewra emperyalîst gava 
ku gel û komeleka kêmpêşketîye bi çand û ziman û 
orf û ‘adet û malê xwe wan mehkum û işğal dikin bi 
temamê awayî xwe ji wan çêtir didine gebulkirin. Tu 
dibêjî qey ji bo meriv bibe  “Medenî! û pêşveçun!” 
lazim e ku bi çanda emperyalîsta mezin bibe, berî 
zimanê xwe zimanê wan hîn bibe, orf û ‘adetê xweyî 
Îslamîne dev ji wan berde li gorî ê wan bijîn, eşyayê 
ku îstî’mal dike ji ber ku ê ku di bin tesirâ wan de 
dimînin emperyalîst wan bi wan didine înkarkirin. 
Wan tînine halekî wisa ku ji eslê xwe ‘eyb û fedî di-
kin ji manewiyat û baweriyê xwe dûr dibin.

Lê belê em zanin ku temamê gela ji bo hebuna 
xwe mihafeze bikin lazim e ku ma’newiyat û bawerî, 
ziman, orf û ‘adet, dîrok û çanda xwe biparêzin û 
bi pêşve bibin. Ziman jî situna vanê din teva ye. Ji 
ber vê jî lazim e ku heya me ji emperyalizma çandi 
hebe. Li hember wê tekoşinê bidin. Tabî vê tekoşîna 
mihefeza ayetek ji ayetê Rebbê me be. Xweda ê Tea-

la di Surê Rum ayeta 22an de dibêje: “Yek ji ayetên 
Wî jî ew e ku afirandina Wî ya asîmana û erdê, cuda 
cudabuna ziman û rengên we. Bê guman di vê de ji 
bo zanayan ders û ‘îbret hene.” 

Ew zimanê ku ayetek ji ayetê Rebbê me ye û 
êmaneti me hatiye kirin em wê biparêzin û nehêlin 
hunda bibe. Û em nehêlin bê hundakirin jî. Ji bo vê 
jî lazim e ku em bi zaruyê xwe re, ê li dor xwe re, ê 
ku bi zimanê me zanin biwan re bi zimanê xwe xe-
ber bidin. Gava ku em bi hev re xeber bidin jî, ne ku 
peyv û kelimeyeka nîvî bi Kurmancî nîvî bi zimanekî 
din be. Weka dibên yekî dixwest ku Kurmancîya xwe 
rast bike ji ê dora xwe re wiha digo: “Ez dixwazim 
Kurtça xwe düzeltmiş bikim lê arkadaş birakmişna-
kin!!!” De ka binêrin zimanê me ketiye çi halî.

Tê bîra min wextê ku dê û bava bi zaruyê xwe 
re bi Kurmancî xeberdana ‘eyb bu. Hetta ‘eyb diki-
rin ku bi zaruyê xwe Kurmanci hîn bikin û ê der û 
dora wan zanibin ku Kurmanc in, zaruyê Kurmanca-
ne pir ‘eyb e. Çawa ku rejima laîk ev serê 80-90 salî 
ye ji bo ku gelê meyî misilman ji ma’newiyat û orf û 
‘adetê wayî Îslamî dûr bike xebitîye û hê jî dixebite. 
‘Eynî bi vî şeklî ji bo ku zimanê gelê me bi wan bide 
jibîrkirin jî xebitiye û hê jî dixebite. Çiqas li zora me 
here jî vê armanca xwe birîye serî.

Gelek zaruyê ku dê û bav û kalê wan misilman in ji 
ber vê polîtiqa dewleta laîk bun xwedênenas û ateîst. 
Di bê qey ji bo ku li ber vê polîtiqa dewletê derkevin 
û ew heqqê wa ê ku hatine ğesbkirin bistînin lazim 
e ku bibine mûrted û xwedênenas û neyarê Îslamê. 
Di bê qey ê ku wan heqqa ji wan sitendiye Îslam e. 
Nizanin ku Îslam heqqê temamê însan û gela xistîye 
bin mihafezê. Raserî ne daye tu gelî. Encex raserîtî di 
teqwayê de ye. Ki pir ji Xweda bitirse, xwe ji guneh û 
heramîya biparêze ê raser ew e.

Evanê ku ji ber vê politiqa dewletê derketine û 
bune neyarê Îslamê, çiqas bi navê ji bo azadî û xe-
lasiya gelê Kurd derketibin jî, asil ewanane neyarê 
gelê xwe. Ew jî ‘eynî weka emperyalîsta çand û orf 
û ‘adetê gelê meyî misilman dixwazin bi wan bidin 
jibîrkirin û rakin. Em jî li hember van emperyalîst 
û laîkên Kurd, ji bo ku çand û ‘adetê meyî Îslamî 
neyên jibîrkirin tekoşîneka di çarçova Îslamê de bi-
din. Bi neslê nû vê çanda xwe û zimanê xwe bidin 
hînkirin. Nexwe pir pir 30-40 salê din ku bi vî şeklî 
dewam bike ne zimanê meyî Kurmancî dimîne ne jî 
‘adetê meyî Îslamî di nav me de wê werin dîtin. Emê 
ji aslê xwe dûr bibin û Ewrupa yan jî gelekî din teq-
lit bikin. Bi vî şekli armanca emperyalîsta bibine serî.

Werin Em Xwe ji Çand û Kultura 
Emperyalîsta Xelaskin

- Îbrahîm Êlihî

D u 
fer(parça) 
bûn destar. Her 
yek kerîyek kevirê 
reş, pahn, grover, şehkirî, 
têra xwe jî giran bun. Heye ji 
ber ku em zarok bun me nikaribu 
hilgirta û bivra, dema ku hewceyî pê 
hebaya. Ji ber vê yekê me, ew li ser pişta 
kerê bi cîh dikir û dianî mal. Ji boy ku em hi-
nek ceh bi wî bi hêrin û diya me bike hevîr û nan; 
ku em bixwin.

Fera yekemîn ku ya binî bû; di nîvê wî da qu-
lek hebu ku, darek ji dara mazî tê da bi cîh bû. Fera 
duyemîn ku ew jî ya ser bu; ew jî, di rexa wî da qu-
lek hebu û darek ji dara mazî jî di wir da bi cîh bû. 
Nîvê wî jî bi qul bu. Dema ku her du datanîn ser 
hevu du, bi dara ku di rexa fera ser da bu digirtin û 
di zîvirandin. Ew, li dor dara ku di nîvê fera di bin da 
bu di gerîya û ceh, genim, nîsk an jî çi tiştê din ku di 
ew qula ra bera didanê dihêra û dikire ard.

Êdî ev destar herê li mala wê bu jî, belê bi xwe wê 
tu carî ne digot ev destarê min e. Her wê digot; ev 
weqfa rehmetîyê bavê min e. Rahmetî bavê wê -ku 
hostayê keviran bu- ji wê ra çêkiribu û dema ku bu 
bûk ev destar jî di nav cihîzê wê da bu. Bi rastî des-
tar, tişta herî girîngtir bu di nav cihîzê qîzekê da. Ji 
ber ku li wî berrîyê ne aşek û ne jî tiştekî din hebu 
ku yek arvan bi dest xwe xe. Ku çi qasî ceh yan jî ge-
nim heba jî.

Herê. Bavê wê ji wê ra çêkiribu. Parîyek kevirê reş  
‘ecibandi bu berê. Duv re jî bi şewkan û çakuçan bi 
meha, bi bêhna fire, ji can û dil ew kola bu. Heta ku 
ew bu destar. Herê kevirek reş derxistibu holê, belê 
bi tenê ew ne kevir bu. Di çêkirina wî da heskirina 
bavekî ji qîzika wî û du’ayên wî tê da hebûn.

Roja ku Sofî Ferzende neyt kir ku tiştekê bi vî 
rengî çêke çûbu ba şêxê xwe û tişta di dile xwe re 
derbas dike ji şêx re gotibu. Şêx jî gotibu: “Gelekî 
baş e. Min hêvî heye ji Xweda yê ku zindîyan gişa 
xwedî dike, bi cahê Qasidê wî yê pîroz, ew desta-
ra ku tu çêke here kîjan malî, birçî bun û feqîrî neçe 
ewî malî”. Ev gotina şêx Gelekî li xweşa sofî çûbu û 
bêtir bi kêfxweşî dest bi xebata xwe kiribu.

Îcar dema ew destar diyarî qiza xwe kiribu weha 
şîret li wê kiribu; “Ğezala min! Tu êdî bi dergîstî ye. Heta 
îro tu li mala min bu. Rohnaya çavên min! Ez na bêjim 
ku tu di xweşiyê da bu. Belê çawa hebe mala ku meriv 

tê 
d a 
m e z i n 
bube; bi meriv weka 
cennetê ye. Êdî tu yê here ma-
lek ğerîb. Heye vê gavê tu, kesî ji wê malbatê, nas 
jî nake. Belê ji neha û bi şunda, jiyana te ewê li wir 
derbas be. Ger tu xwe weke qîza wan bivîne, xesu û 
xezurê te jî, ewê xwe weke dê û bavê te bivînin. Na 
ku tu dijminantî ya wan bike, ewê jî bivin dijminê te. 
Aqrebê zilamê te aqrebê te ne. Te çawa di malbata 
xwe da xatirê her yeki ji me digirt, weha rengî divê tu 
xatirê wana jî bigre.”

Berxa min! Bi xatirê zilamê xwe pir zanibe. Ger tu 
bibe cêrîya wî, ewê jî bibe ğulamê te. Ne ku tu bix-
waze bibe xwedî yê wî, tu yê xwe têxe tengasîyek 
mezin. Li dînê xwe haydar be, hay ji nimêj û ta’etê 
xwe hebe. Wenda kirina malê dinyê tevî, ne wek ku 
dahnek nimêja te li te here. Li edeb û terbîye kirina 
zarokê xwe haydar be. Min û diya te çawa tu bi edeb 
û terbîya Îslamê mezin kir, divê tu jî weha zarokê 
xwe mezin bike. Li mala xwe jêhatî be. Çi li hindur 
malê, çi li dervê malê be, tu kêmasî yê di karê xwe 
da nehêle.

Ğezala min! Qena’etkar be. Tişta zêdeyî qewe-
ta zilamê xwe ji wî nexwaze. Ji boy hebuna dinyê, 
li wan kesê di bin xwe ra binihêre. Ji boy ‘îbadet û 
ta’etê jî li ê di ser xwe ra binihêre. Gotina mina dawîn 
jî ji te ra ev e. Heye ji tunebûnî min ji te ra tu cihîz 
çênekiriye. Belê ev destara min bi destê xwe ji te ra 
çêkirîye. Di vî destarî da heskirina min û du’ayên kalê 
şêx hene. Min hêvî heye ji Xwedayê mezin û bê heval 
her roja ku li te hilê; ji te ra bi hezaran xêr û xweşiyan 
bîne, heçî roja li te here ava; kul û kederên te teva bi 
xwe ra bigre û bibe durdestîyan.”

Îcar ji ber ku ev şîret her tim li hişê wê bun, destar 
jî tu kesî nediparast û hema ez bêjim her tim ku ev 

Bila kevok û Zarokên 
me Azad bin

- Muhammed Şakir

destar bi çuba mala kê ji gundi-
yan, ew jî li pey diçu, da ku alîkariya 

wana bike. Ne ew bi tenê, gelek pîrekên din 
jî, bi hevu du ra, heta ber destê sibehê li ser xaniyan 
diruniştin û bi wî destarî zexîre dihêran. Di ber ra jî 
durik digotin. Di durikên wan hêvî yên wana, heski-
rina wan, terîqet û şêxên wan, Îslam û bawerîya wan 
hebûn. Carna jî bi wana hevudu ‘adis dikirin. Gelek 
ji wan, aniha jî li bîra min in. 
Ger yek ji wana gedê wê yê qîz   
heba ya digot; 

Gewra boza li hawa
Nexşên hurik li dawa
Gewra xwe nadim bi heft lawa

Gewra boza li guher
Giha çinî xist cuher
Bir ji cahnika xalê xwer

Gewra boza li guhînî
Mîna kewa dixweynî
Xal jê ra bu xwazgînî      

Ger yek ji wana gedê wê yî lawîn  
heba ya digot;

Lawiko ha lawijo
Seydvanî kîvroj kujo
L-gîhara ‘ewr û mijo
Daw û dêl ne paqijo

Lawiko ha lawîno
Şêrîno ğem revîno 
Xwediyê ‘eba cawîno
‘Eba li xwe ke-w daneyno

Heta destê sibehê bi vî hawayî him karê xwe di-
kirin û him jî durikên xwe di ber ra digotin. 

Dîrok nû dibe li min û te
Herimîn li ber çavên min îdî 
Xewê şeva…

Nûka, porên şevê xwe honandin
Xwe şidandin.
Û xwe daleqandin bi dilê huznê va
Baranek gur barandin
Dilop dilop ji xwînê

Hêlîn li hechecîka xera bû
Kevok û zarokên gundê me
Bi çola ketin…
Çol…
Bu hêlînên germ ji bêkesiya min û te ra
…
Divê ku ez ji xwe ra
Konekî nû vebigrim
Tejên wî
Bila ji muyên ğezalê be
Yê ku destên nêçîrvanên dilxerab pêy nebube…
Û histunên ku min bighîne asîmana di bin xim
Bila singên wî lahta biqelişîne…

Divê ku ez ji xwe ra
Warekî nû ava bikim
Bila zarok lê bileyzin û neyne kuştin
Bila tu kes bê war nemîne
Têlsincik rabin
Zarokên gundê me û yên Filistînîyan
Bila azad bin…

Bila azad bin
Hemu însanên bindest û yên situxwar…

Divê ku ez ji xwe ra
Konekî nû vebigrim
Bila ne ji muyên bizina be
Bi rastî bila ne ji muyan be
Qamîşên berçîta konê min
Bila ji yên dora bîra Bedrê be
Û bila bi ava Zemzemê mezin bubin
Bila zarokên gundên me
Û yên Filistînîyan bi wê azad bin
Bila azad bin…

Ş ûkûr ji wî Xwedayê ku me gihande jimare-
ke nû. Her jimareke nû, ji me hemîya re bi 
xêr bigerênê. Salvegera kovara meyî ‘ezîz 

jî em pîroz dikin. Bibê wesîla quwwet û zaferê, 
amîn. Şukir ji Xweda re kovara me berya vêga bi 
salekê bêhtir, tevlî xwendevanê xwe, kete vê rîya 
bi şeref û ‘izzet. Di wextekî hindik de gelek îş kar-
kirin û xelaskirin. 

Asil mijara mê nêçîr e, lê belê berya ku em 
têkevine mijara xwe, hinek gazinê me hene ji 
xwendevanê me. Gelek birayê me vê kovara 
meyî ‘ezîz distênin. Lê belê naxwênin. Dibêjin 
em zimanê Kurdî nizanin. Heta vêga kî ji dîya 
xwe çêbuye û ‘elimye xwendinê. Lazim e em bi-
xeptin. Xwedîtiyê li zimanê Kurdî bikin. Yanî em 
îstî’mala zimanê Kurdî bikin. Gelek însanê mey 
vêga Tirkî û Kurdî li nav hev dixin. Mesela “Wî 
derî kapatmîşke.” “Em tevde gezmîşbun.” Ev 
ji me re kêmasîke mezin e. Em dixwazin birayê 
me vê kovarê bistênin û bixwênin. Her zimanek 
însanek e. Hem bibne piştek û tev bibne yek. 
Xweda ji Seyda razî bê wî jî di jimara pênca de 
behsa îstî’mala zimanê Kurdî kiribu. Mijara wî jî 
ev bu: Nesla nû ji zimanê Kurdî gelek dûr keti-
ye. Lazim e ku em tev xwedîtiyê li pezê xwe bikin. 
Naxwe wê gur pezê me tevî bixwê. Gel di dîrokê 
de ji wa kêmasiya hunda dibin. 

Belê êdî dema nêçîrê ye… Piştî Germa havînê 
û şuğlê dirêj, keda xwe dane hev, êdî hinekî yek 
bêhna xwe berdê. Bi rastî di her wextî de xebat 
heye. Di jimara pênca de, di nivîsa weşankar da 
birayê me behsa xebata havînê kiribû. Li ser şuğlê 
havînê sekinîbû. Bi rastî di her demê de xebat 

lazim e. Ger havînê, çile, payîz, bihar, 
şev û ro, meh û sal, û her dem… Xebata 
mezin jî payîz e. Wî zemanî kar û barê 

zivistanê tê kirin. Çunkî rojê 
giran, tarî, sar zivistan e… Di 
payîzê de wextê miştağa ye, 
midbeğa ye, çêkirina dim-
sa tiryê mezrone ye. Mişta-

xe jêkirina tirî û hişk kirina ji boy mewîja, hijîra, 
jêkirina be’îva, gwîza… Midbeğ tirî di ‘esirênin û 
dikelênin dibê dims û helîl. Ji boy benîyê gwîza û 
be’îva û hijîra. 

Ev kar û barê mezin îşaretê rojê giran in. Gerek 
em jî xwe hazir kin ji rojê giran re. Di rîya Xwe-
da û Resulê Wî de. Em pêsîra xwe vekin ji bela re. 
Ê ku rojê giran derbas dikin, ê ku berê xebitîne. 
Heta tu nan necuyê naçê xwarê…

Naxwe êdî hinekî em we bibne çolê serê çîya, 
lata, banika, neqeba, gira, sirta. We bigerênin li 
war welat. Li newala, zinara, ber roja, bereha, ke-
leha… Ji boy tebaretê çolê. Heydê em tev bi hev 
re herne nêçîrê. Li welatê me nêçîra kewa, susi-
ka, tivîlka, çuka; girtina kîloşka, rovîya, kurebeşk, 
kuzik; nêçîra wehşa, gura…

Lê belê nêçîra vêga jî nema ye. Çimkî zarwê 
Adem ruwê erdê xerakirin, bê usulkirin. Eger te-
baret kêm bubin sebep nêçîra bê usul e. Wexta 
mêkew bîst lib hêk bikê, tu rabê hêlîna wê rakê 
bi rehetî te bîst kew kuştin. Sebep cehalet e, nex-
wendin e. 

Çi tê serê însan ji nezanîna wî ye. Lazim e ku 
em dîn û dîroka xwe pir hîn bibin. Carekê qencê 
Xweda û hevalê wî birêkê ve çûn. Meyizandin 
carekê çukik bi wa re tê û dikê zarezar. Dibê “Kê 
çêlîkê wê rakiriye bera herê deynê cî.” Ev jî usu-
la nêçîrê ye. Wê roj werê em tebaretê çolê hew 

dibînin, weke çîroka emê behsa 
wan bikin di jiyanê de. 

Weke berê jî te’ma nêçîrê 
nemaye. Êdî yek hew karê herê 
gunda jî. Ka nêçîra berê, ma qey 
kêf maye? Te berê dimeyizand 
li çîya tev tebaret bun. Wexta 
nêçîrvan diçû nêçîrê êvarî vala 
nedhat. Nêçîr di wextê wê de 
xweş e. Salê di sê wexta de bu. 
Yek jê serê payîzê heta çile, ya 
dî paşiya sibat û serê adarê; ev jî 
ya kewa bû. Ya sisîya havînê bû. 

Nêçîr (Seyd)
- Ferhad Bagasî 

Wextê ku mêkew diqurimîn (qup diketin), kewgêrî 
bi mêkewê diçûn ji bonî kewê nêr. 

Bi gelek hewa nêçîr tê kirin. Tîr û teban, çifte 
û tiving, bi kewa û bi dava. Nêçîra bi tajî û tola. 
Li welatê me nêçîra beranê kovî, xezal û garana 
wehşa. Berê nêçîr zahf bûn, vêga tebaret bi tilîya 
têne jimartin. 

Nêçîra bi çifta xortê gund digihane hev diçûne 
çolê nêçîrê. Li mesîla, li newala. Kevir dadikirne 
pêşya xwe digotin: hurrrrree!!! Ji bonî ku tebaret 
bitirsin û rabin. Wexta ku dirabun wî digo hat, wî 
digo hat û diberdanê. Yek jê wexta ku berf dihat 
gundî tev bi hev re diçûne hêlê.  “Zîp xericî, av di 
gola de mewicî, kewgêrî li kewa fericîn” Kewgêrî 
di wextê kewa de diraşitne kewê xwe diçûne çiyê, 
kewê xwe didanîne ser ferşik der û dorê wî dikirne 
da’f. Wexta ku kew dihatnê de şer dikirin û diket-
ne da’fa. Kewgêrî jî di koska xwe de dimeyîzandin 
bi sebir. Carna jê ji bonî ku kew xeranebê di kos-
ka xwe de distava xwe dikirin.

Di wextê çêlîka de, hêka de nêçîr nayê kirin, 
gune ye. Serî me go te’ma nêçîrê nemaye. Ev serê 
bîst sala ye ku agir ketiye gunda û derneket. Ji alîkî 
ve dewlet û ji alîkî de hovên Xwedênenas. Gund 
û bajarê me tarî û talan kirin. Ê tê lêdixê û ê diçê 
lêdixê… Wey li wî ku rajê darê xwe û hildê. Çi bû 
dîsa li serê gelê mey Kurd bû. Em ketine nabeyna 
xelîl û celîl. Hetta vêga jî dewam dikê. Serê çol û 
çiya dişewitênin. Me teva bê umêd dikin. Ji zilma 
wa gund tev vala bûn…

Erê me go nêçîr piştî vêqa talanbunê wê teba-
ret li ku bibênê. Nêçîra bi tole û bi tajîya. Dema 
ku mêhvan carna dihate gund ji bonî kêfê tev bi 
hev re diçûne seydê. Nêçîra rovî, kîloşk û quzik. 
Wexta ku dirabun tajî dida pey û neçîrvana jî deng 
didanê. Ha ha ha ha…

Wexta ku rovî dikete qulê tole diberdanê. Tole 
heywanekî piçuzanekê ye weke kuçik e. Nêçîra 
zor ya rovî ye xapê wî zêde ne. Gelek cara xwe 
xelas dikê. Di havînê de nêçîra ber kanîka hebu. 
Heywan dihat ku av vexwê wê dikuştin. Bi rastî ev 
tiştekî şaş e û gune ye... 

Erê em ketne miha payîzê, jimareke nû, dema 
kela danuka, savara, kelkela dimsê ku bêhna wê 
difurê. Miştağe, midbeğ, ‘efare… Jêkirina êzinga, 
çilo, ka ya di kadînê de, qutê di kewarê de, kar û 
barê çile. Piştî wa jî nêçîr û nêçîr. 

Piştî xwendina mijara me em bawerin ku me 
tiştin bi hev dane fêmkirin. Di gelek mijarê xwe de 
nîyeta me ku em zimanê Kurdî baş bidne fêmkirin. 
Yanî em ji we re ta bi derzîyê vekin. Borê neqam, 
em ji we re qam bikin. Ku hun mijara me bixwênin 
zimanê Kurdî û navê tişta hebo hebo ji we re emê 
bêjin. Bi xatirê we… 

Ev eşq
Ne weke ya xelkê ye,
Ne ya “Mecnûn” e, ne ya “Leylê”…
Ne ya Ferhad û ne ya “Şîrînê”
Ne ya “Mem” e
Û ne ya “Zînê” ye…

Aaaax...!

Hê mestir e!
Şağ û perrê wê
Ji binê dehlîzê tarîxê tên…

Adem û tobe
Nuh, û hinarî
Mûsa û Tur-î Sîna
Yek bi yek difikirim…

Îce; dixwazim
Yek erdê bê secde nehêlim
Hungur hungur bigirîm
Û li ‘Erefatê bigihêm miradê.

An…
Terka jin û kur bikim
Hewar bikim ji nav û dil
Ehlê tewhîdê siwar bikim,
Û li “Cudî”yê miradan
Hewdel û ‘aşura eşqê
Mal bi mal diyarî bikim
Ji zarokên mustaz’efan re.

An jî…
Kuştina zarokan bisekinînim,
“Fîr’ewn”a û “Qarun”a bifetisînim,
Û li Tur-î Sîna
Xilmaş bibim;
Serxweş bibim
Xwe xwas bikim
Li ber agirê eşqê

Kuştîna sebîyên keçîn rakim
Û wan ji neslên atî re
Bikim mamoste û seyda…

“E
şq

 û
 E

vîn
”

E y Xwedayê minî pir Dilovan! Ji ber ku Te di 
Qurana xweyî Hekîm de gotiye: “Hun du’a 
nekin ma çi qiymetê we heye?” Min destê xwe 

û dilê xwe ji Te re vekiriye. Ne bi lîsana qal tenê...
Îlahî! Bi lîsanê hal... Bi lîsanê izdirar... Bi lîsanê 

acz û lîsanê faqr ez ji van zîndana feryad û fiğanê 
xwe yî bê deng ji Te re dişînim.

Ey Xwedayê minî pir ‘evdê xweyî mu-
mina hiz dike! 

Bi tamamê cîhaz û letîfeyê ku Te dane min ez di-
kim hewar; ku Tu min ji zîndana nefs û hewa min 
azad bikî! Lewra e zanim ku zîndana heqîqî nefs û 
hewa ye.

Ey Rabbê musted’ef û xwedîyê bêkesa! 
Dinya min ji destê min bê xatir çû... Dinya min 

xirabu... Qene axreta min ava bike! Bı rêçika; ’ecz, 
faqr û gusurê xwe li hember Te zanibim... Şefqet û 
tefekkura min jî zêde bike û tu wextê min ji vê rêçikê 
cuda neke! ’Ilm û ’emelê bi îxlas... Sidq û teqwa... 
Exlaqê xweş û me’rîfeta xwe min bixemilîne!

Ey Rabbê minî xwedîye ’erşê ’ezîm! 
Di vî axirê zeman de li çar alîyê 
dinyayê dewletê Deccal û cereya-

na wî li ser welatê muslumana 
hakimîyetê dike... Navê zilmê 
kirine ’edalet... Esareta heywanî 
ya nefsê re dibêjin “Hurrîyet”... 
Ji cîhadê re dibêjin “terör”... 
Ji xayîntiyê re jî dibêjin: 
“Welatparezî” (Ji “Lemaat”a 

Ustad Bedîuzzaman mulhe-
me)

Ji bo îman û 
heya û namu-
sa muslumana 
ji wan bistînin 
tiştek namîne 
ku nakin. Ji-
ber ku xi-
rakirin jî 
hêsan e pir 
texrîbê di-
kin. Milletê 
me jî hinek 
ji wan di 

nav guneha 
de digevizin.
Em di nav van 

qefesa de dest 

giredayîne. Ji du’ayê qewlî û şewata dil pêştir tiş-
tek ji destê me nayê. Libekî genim di tarâ arê de 
xwe dihelîne û feda dike... Da heft simbila bide... 
Her simbilek sed libê wî hebin... Em razîne ku em 
bihelin û feda bibin... Bes ku simbilê nû û bi bere-
ket şîn werin.

Em razîne ku emrê me û ciwanîya me di oğira Te 
de di zîndanê tağut de derbas bu... Bes ji me razî be 
û hizkirina xwe dûr neke! 

Ey Qadirê Qeyyum! 
Di nav milletê me de şefqet û rahmê zêde ke! Li 

hember kafir û zalima jî buğz û mêranîye bide wan! 
De’w û rêçika pêxemberê me bi me xweş bide nas-
kirin û meşandin!

Me bike bi dilsozî pêgirtîyê de’w û doza kalê 
Şêx Seîd û Bedîûzzaman, Huseyn û Selhaddîna 
(rehmetullahî eleyhîm ecmaîn)... Vî welatê bi xwîna 
şehîda, bi xwîna pêxember û sehabîya hatiye siti-
randin... Tu ji qirêja Xwedênenasî û qomunîzmê û 
bê edebiyê paqij ke!

Ey kesê bêkesa!... Ey Xwediyê 
musted’efa! 

Muslumana şîyar ke û dîsa li ser kafir û zalima 
hakim bike! Tu bi destê me Îslamê û ehlê wê ‘ezîz, 
kufrê û ehlê wî jî zelîl bike! Mehdîyê ku qiyama wî 
pir nêzik buye me bike artêşa wî!

Ey Rebbê minî Hannan û Mennan! 
Nexweşiyê ku dinya û xemlê wê li ber çavê min 

reş bikin ketine canê min... Zalima hestiyê situyê 
min... Zendê min û tilîka min herişandine weke ê 
gelek birayê min. Ji ber ku Te gotiye: “...Ê ku hicret 
kirine... Û ê ku di rîya min de ezîyet li wan hatiye ki-
rin... Ezê muheqqeq qusurê wan bi nuxumînim û 
wanakê têxime wan cennetê ku di binê (darê) wan 
de çem diherikin. Herî xelata baş (xweş) li ba Al-
lah e.” Ji ber vê yekê pir ji rehma te hêvîdarim. Lê 
ev nefsa minî ku ji te xafile û Te nas nake ez wê 
şikayetî Te dikim. Weke Beko ‘Ewan ketiye navbe-
ra Te û min.

Ya Hannan! Ya Wedud! 
Min ji nav lepê wê xilas ke! Çi bela û musîbet 

û seqetiyê ku gîştine canê min... Ez tevî bi qurba-
na riza û hiskirina te dikim. Bes ne xweşiyê minî 
me’newî Tu derman kî. Hewar ji destê nefsê... Ez he-
lak bum! Min zû xelaske ji qirêjiya nefse!

Ez  ji salihan hez dikim, min bide xatirê wan... 
Îxlasa tamme bexşî min bike û di yewmu’l mezîdê 
cemala xwe bexş bike! Amîn... Amîn... Amîn... 

Xwedayê Min!
- Selamiyê Bilêderî

✍ Melayê Cizîrî

Sebahu-l xeyrî: Hayırlı sabahlar
Xanim: Sultanım
Şehê şêrîn: Tatlı şah
Zeban: Dil
Qend: şekerî 
Xumar: Mahmur
Reştûzên: Siyah kaş

Muqewwes: Yay gibi bükük
Çewgan: Tutsak
Peywend: Bağ
Siyehçeşm: Siyah gözler
Spîzendê: Beyaz kollar
Find: Mum
Goyîn: Tuti kuşu

Terh: Açmamış gül
Bişkoj: Dal
Enîmah: Ay yüzlü
Spêde: Aydınlık
Şeng: Latif
Xedeng: Ok
Mûkaran: Hançer

Ferfûr: Fağfur
Xalan: Benler
şehkasa: Sultani bardak
Qerqef: Bir şarap türü
Mesîhayê li bîmaran: Aşk 
hastalarının Mesihi

K ovara Kelhaamed ji roja pêşî de bang û 
dengê gelê Kurd e. Ji lew ji Amed û Bazîdê 
heta Dihok û Hewlêrê Kurd dikarin bi 

hêsanî xwe di vê kovarê de bibînin. Li alîkî deng 
û rengê Kurmanca, li yekî dengê Dimilîyan, li alîkî 
din Behdînî, Botan û Soran…

Ev hevpeyvîna me jî yek 
ji wan deng û renga ye. Me 
bi Kurmancî ji mamoste Alî 
Bapîr hinek mijar pirsîn. Wî jî 
bi Soranî cewab dan. Ji bona 
naskirin û nêzbûna gelê me 
emê vê hevpeyvînê bi hewayê 
ku hatiye lidarxistin bidin.
(Kelîmên di nava parantêzan 
de yên me ne) Keremkin…

Bîsmîllahîrrahmanîrrahîm, 
Mamoste bi kurtehî hun dikarin xwe bi me bi-
din naskirin?

Em weku komelî Îslamî, em cema’etîkî Îslamî 
ne. Li salî 2001 me nawî xwo gorî be cemaetî 
Îslamî. Pêştir nawî me “Buzutnawey Îslamî” bun 
(Hereketa Îslamî). Em li hemu herêmî Kurdis-
tan heyî. Li Zaxo ta Kifrî, belku li Kerkuk, Musul 
kem keme (hindik) efradê me hene. Li cîyê ‘Ere-
ba; Rumadî û Beğda jî alîgirê me hene. Belam (lê 
belê, feqet)  be zorî (bi pirî) Kurd in. 

Ême êsta (aniha) li parlimanî (meclis) Kur-
distan da çwar (çar) perlemantar man hene, li 
“Encumenî nuneranî Beğda” (Meclisa Beğda)  
du parlemantorman hene (yek jê M. Alî Bapîr e) 
Em hîzbekî Îslamîn, bernamey ême Quran û sun-
net e, helhêncranî (derketekî) Quran û sunnet e. 

Amancî me eweye ku şerî’et piyade (di jiyanê de 
bi cîh bibe)  bikrê, mîlletê me multezîm bê, pa-
bend (girêdayî)  bê bi Îslamê we. Di alîyê aqîde, 
fikir, sîyasî, exlaqî, komelayetî, aborî… Ême li 
gel alîyê sîyasîyekanî sahey Kurdistan tebahî 
(hevkarî)  heye, mudarat dekin (bi hev ra derbas 

dikin) peywendî û ‘elaqe heye. 
Balam parêzgarî li xususîyatî 
xwo man, li taybetmendî xwo 
manî Îslamî dekin. 

Çi fe’aliyet û çalakiyên we 
hene?

Fe’alîyetê me coraw cor 
in (çeşid çeşid), fe’alîyetê me 
zahf in; fe’alîyetê teşkîlatî, 
tanzîmî heye efrad (alîgir) 
dehênin, fe’alîyetî îctîma’î 
heye, fe’alîyete sîyasî, 

fe’alîyetî î’îlamî, ragihandin (teblîxat) tedrîsî 
ulumî şer’î pazdeh-bîst medresê me hene, hem 
kuran hem kiçan. Hindek li wê meskun in, hin-
dek li malê xwe tênê li amadehî dest pê dekin, 
paşan diçin bo zanko (zanîngeh). Deçin lewê 
dibin be xetîb, debin be muderrîs, ew wezîfane 
werdegrin li dewlet. 

Mamoste kîjan hereketê Îslamî hene li başurê 
Kurdistan?

Sê hereketê Îslamî hene: “Cema’ey Îslamî”, 
pê delên (dibêjin) Komelî Îslamî (civata Îslamî), 
“Îttîhadî Îslamî” (Yekgirto Îslamî) we “Hereketa 
Îslamî” ewane mecmuetkî puçik in. Serokê Here-
ka Îslamî Mamoste Mela Siddiq Evdilezîzê birayê 
Şêx Osmanê bi rehmet be. 

Meb’usê (parlemanterê) kîjan hîzba hene? Yê 

Wutwêj (Hevpeyvîn)
Li Gel Mamoste Alî Bapîr

yekgirtoya Îslamî çend in?
Yê ewan şeş in, li Beğda çwar in. Yê meş pêşê 

şeş bun belam em care çwar in. 
Têkiliyê we û wan hereketê Îslamî çewanin?
Birayetî, hewkarî, te’awin (hogiri), muhab-

bet… (heskirin)
Cudahiya (ferqa) navbeyna we çi ye?
Ewa tefasîlî divê (hurî û kurî lazim e) cîyawazî 

(cudahiyên)  ême û yê Yekgirtu Îslamî katî (wektî) 
xwo ême çek man pê bun li hember dijî rejîma 
Baas, belam ewan çek yan negirt. Namewê (nax-
wazim) biçme tefasîlî cîyamazîyekan, bes xalî 
(maddey) hawbeş (ortaq, şerîk) zor in (pirin) 
Emê êsta kar bikin li ser xalî hawbeş (maddeyên 
muşterek)  baştir e. Bizanin li çîw çî pêk degin 
(digijîne hevdu). 

Mamoste munasebetê(tekiliyê) we û ewan 
hîzbên din (ku esasê wa ne li ser Îslamê hatine 
avakirin) çawa ne?

Binaxey (esasê) têkîlî ême li gel dewr û ber; 
karkirin li gel wan li ser xalî hawbeş, armancê 
muşterek yanî em hemu pêkewe îş dikin bo 
dîfa’a kirdin li Kurdistan, bo mîlletî xwo berew 
pêş birdinî jîyan û guzeranî (heyat) miletî xwo 
ewan armancî sereke muştekirin li ser wana eme 
hawkarî yektir dikin.

Gelo ev herekên din zext li ser we îstî’mal na-
kin (bikarnahênin)?

Pêştir zor hebun, êsta keme, êsta na ras-
tew xwo (dolayli) heye. Katî (wextek) xwo he-
bun efradî (alîgirê) me digirtin, îşkence diki-
rin ême hewl didan (dixebitîn)  be huquq bikin, 
êsta keme. Ême lew kitêbe da bi tefasîl bas kiri-
ne (Waqi’î Herêmî Kurdistan, Dîdekî Îslamîyane) 
Eger bitanewê (bixwazin) buçunî (nêrînî) ême 
çiye bo rewş û waqi’a Kurdistana Başur ewa 
bixwînînewa, eve têdaye “waqi’a herêmî Kurdis-
tan dîdekî Îslamî” (Kîtaba Mamoste Alî Bapîr e li 
ser rewş û pêvajoya Kurdistana başur disekine û 
nêrînekî Îslamîyane dide ber çava.) 

Mamoste niha gelê Kurdistana Başur 
mutedeyîntiya wa (girêdena) bi Îslamiyetê re 
çewa ye, di çi astî da ye (derecê da ye)?

Elhamdullîlah weku êraye (vira ye) eger lêra 
(ji vir) baştir nebe xirabtir nîye. (nîn e)

Gelo gelê Kurdistan meyla wa li ser jiyana Ew-
rupa heye?

Ne xêr ewa xelet e, xelkî ‘elmanî (laîk) waye 
ewanê qudretmendin, destlilatyan (hukmê wa) 
heye, xelkî ême bi taybet, xelk be giştî Îslam 
dost e, Quranî dewê (dixwazê) Îslamî dewê, ehlî 
mizgewta, ehlî exlaq e. Ewanê ke ru li ğerb in 
kemîneyekin (hindikin eqelîyetîkin) xwoyan ferz 
kurdin (xwe ferz kirine) ew ro basim kird, gotim 
î’lam ragihandin (basin, weşan) teblîxat; te’bîr 
nakat (nake)  li mîlletî Kurdistan te’bîr dikat re’îyê 
kemîneyek (hindikek). Eqelîyetekî (hindikeyekî) 
‘elmanî (laîkî) qudret (hêz) bi destekin.

Gelo niha tedrîsatê fermî li ser bingehên 
Îslamî têne avakirin?

Ne xêr (na) teb’en dersî dîn (ayîn) heye, be-
lam kem e, eway debînrê zîyatir boyeyekî ‘elmanî 
(laîkî) lê dexrê, pêwe heye, belam ême li rêy ragi-
handin û simînêr û koru cîvîn û we’z û nesîhet ew 
kelêne, boşahîye pirkin (tijî kin) me hewl dahîye. 
Ew kesê li nêzîk ême bê elhemdulîllah museqqef 
e, şareza ye (pê zane) li Quran, li fiqih, li usul şa-
rezahiyan heye, fêrî dekin. Ewanê li wan nêzîge 
bê xebere li evana. 

Mamosta aniha rewşa dadmendiya hukumeta 
Kurdistanê di çi astî da ye?

Baş nîye. Kem û zor huquq her heye serdestî 
hîzb li ser parleman heye li ser dadga heye li ser 
hukumet heye. 

Mamosta, fikra Sekulerîzmê (laîkîyê) bi qu-
wet e, quweta wê çi ye?

Quwetekey (hêza wî) eweye ke pare yan 
(wan) heye qudret yan heye 
yanî pişta xwe dahine 
pere û hêz yanî çek û 

R eçete eweye ke mamosta Seîd 
Norsî şî gotîye reçete, emin 

pêm waye (li gor min) geranewe 
(vegera) bo resaneyetî (öz) Îslamî 
xwoman (vegerana esaleta Îslamê) 
Îslam li Quran û sunnetta berceste 
ye (wucude) weku îman û eqîde, 
weku fîkir, weku exlaq û sîyaset û 
aborî û komelayetî… 

teqemenî bi dest ewane (Eger na xelkê Kurdis-
tan ji sekularîzmê hez nake) (desthilatdar ewin) 
we muxatebey xerîzey însan dekin (bangî arzu 
û şehewatê însan dikin) genc û lam (ciwan û 
xort) heldexelêtînin (dixapînin) ewe belgenînin 
ke bi quwetin, her kesê biyewê (bixwazê) li rêy 
gede (mîde) û dawênewa (arez û şehewat) bix-
weve bibestê (girêda) ze’îfe debî (lazim e) li rêy 
eqil û dilewa (aqil û dil ve) bi xwave bibeste, 
(girêda) nek li rêy gede û dawênewa, culandinî 
xerîzewa. (tevdana arez û şehwet). 

Munasebetê me û we yanî muslumanê Kurdis-
tana başur û bakur divê bi çi hewayî be?

Min dilêm (dibêjim) muslumanê hemu Kur-
distan her hemuy mezlum in. Salahay sala tênê 
çewsandin (tên perçiqandin) hem weku muslu-
man hem weku Kurd. Ew mafanay (heq û mafên) 
ke xwedahê gewre (mezin) dawe bi miletan êwe 
lê mehrumin. Boye (loma) debî ême pêkewebin 
(bi hevra bin) pêxember selat û selamê xwe-
da li ser be difermê: “Musluman bo musluman 
weku dîwerê bînayê ye bi hevdu disekinin” û 
engustê xwe (pêçîyê xwe) li yektir derbaz de-
kat. Ewa li ser astî Kurdistan, belam dibê li 
ser hemu alemîş; Faris, Turk û ‘Ereb 
û Kurd hemu pêkewebin. Dîsan 
xway perwerdîgar defermê Ewa 
bo ser astî hemu cîhane, be-
lam ême weku mîletekî 
mezlum ba pêkewe bin 
we li gel mîletanî dîkeş 
li yektir têbigîhîn (hevdu 
fêm bikin) baştir e, nek 
bikaranînî çek û hêz, hem 
bo ewan hem bo ewe bo 
hemu layek bacekî gewre 
ye (mezin e) zererekî me-
zin e. Pendekî Kurdî heye 
delê “Çi ba bê çi baran her be-
fir detwêtewe” (Çi ba bê çi ba-
ran her berf dihelê) çi Kurd bikujrê çi 
Tirk musluman zerer dika, çi ‘Ereb bikujrê 
çi Kurd her ême musluman zererdekini

Niha hun pêşeroja Kurdistana Başur çewa 
dibînin?

Wellahî başî debînin umêd man (hêvîya me) 
wahaye baştir bê. Hîwa man (hêvîya me) heye 
be ser kêmanîyekan da, bi ser kêmasîyan da zal 
bin (serdest bin) kem û kurtî manî sîyasî heye, 
bawerî heye, komelayetî (civakî) heye, aborî 
heye, netewî, î’lamî (weşanî) heye ême xerîkîn 
(meşğulin) we kar dekin ew kemu kurtîyana û na 
tawawîyana (ne temama) çareser bikin. Umed 

man waye ku bi ser muşkula da zal bin, serkewin 
înşaallah.

Umêdim waye ke milletî Kurd bi geranewey 
(vegera bal) bal Îslam bo baweşî Îslam Quran û 
sunnet û şerî’et hem serî xwoy berz bika hem alay 
Îslam berz bika, dûr nîye li dahatuda belam êsta 
zemîney xwoş nîye (nîn e) êsta zemîn saz nîye, 
be her hal zor parçe parçeyn, zor muteferrîqîn we 
hêzekî ‘elmanî (laîkî) xirap heye we xelk bê aga-
he li Îslam we her be atîfe (hest) ke mirovek du 
rike’et nuej dikat yan mirow şi’îrêk delê (dibêjî) 
li ser pêxember (s. w. s) ewa bes nîye debî însan 
li Quran çak tê bigî (ji Quranê baş fêm bika) li 
sunnetî pêxember (s. w. s) ew kate ême dubare 
degîhîn bujanewe (zêde bun) bi hereke dibin. 
Debî exlaq û hels û kewt man weku Quran lê bi-
kin (rabun û runiştina xwe li gor Quran bikin)

Tewsîyê we li ciwan û xortê Kurd çi ye?
Tawsîyê min eweye: pendekî (gotina pêşiya)  

Kurdî heye delê: “Mal yan (wan)  pir (tijî) bun li 
razyane, mindal yan (zarukê wa) be zik êşe dimir-
din” (Razyane: corek gîyaye ji bo zik êşê baş e)

Quran û sunnet man heye. Ême kesê muslu-
manin debî li gor Quran û sunnet biculin. 

(hereket bikin) Heyfe ciwanê Kurd, 
lawê Kurd bi diway şerq û ğerb 

bikevê, ke wan hîçyan nîye bi-
din be ême bes teknolojîyan 

heye çek û teqemenîyan 
heye. Belam eqîde yan 
nîye, fîkiryan nîye, layenî 
exlaqî yan nîye, layenî 
(alî) me’newîyan nîye 
ême ewana man pir e, 
zor e. Heyfe ême bi dway 
ewan bikewin, bi di-

way efkarî ewan bikewin, 
we bew şêwe man lê bê ke 

lêhatiwe. Be rastî dibînim, li 
lay xwoman, lire (li vir) we li zor 

şuwênî dîke, genc û lawî xwoman 
(ê me) debînim ke ğerbzede bune, le ruy 

berg û poşakyan, (ser û cilê wa) hereket û reftar-
yan be şwên (duy) roj awa kewtine lasa kirdinî 
kuwêrane (teqlîdekî korkane) bew şêwe ême 
nagîhîn şuwênekî, însan be lasayî kirdinî xelk 
nagîje cîyekî, debî xwot rêy xwot bibînî, belam li 
xwora (jî xwe berve) bi duy kesek bikewî nazanî 
deçî çi şwênekî, deçî ew şwêne ke ew deyewê. 
Naçî şwênî mebestî xwot, nagîhîjî armancî xwot. 
(Yanî bi du kesekî bikevî tu naçî ew ciyê ku te ji 
xwe ra kirîye hedef, tu diçî ewî cîyê ku wî ji te ki-
riye hedef)

Mamosta pirsa meya dawîyê ev e; reçeta gellê 
me çiye, gellê me yê bi çi xellas bibe?

Wellahî, reçete eweye ke mamosta Seîd Norsî 
şî gotîye reçete, emin pêm waye (li gor min) ge-
ranewe (vegera) bo resaneyetî (öz) Îslamî xwo-
man (vegerana esaleta Îslamê) Îslam li Quran û 
sunnetta berceste ye (wucude) weku îman û 
eqîde, weku fîkir, weku exlaq û sîyaset û aborî 
û komelayetî… Bigerin (vegerîn) bo Îslamî fira-
wan (fireh), nek Îslamî cuz’î, Îslamî hewe terîqet 
û tesawuf na, Îslamî derwêşek na, Îslamî fîkrî rut 
(tenê) na, Îslamî sîyasetî rut na, Îslamekî giştgîr, 
Îslamî şumulî, Îslamekî pêxember (sws) û hewa-
le (eshabî) berêzekanî berêwe debird Îslamekî ke; 
îbadet bê, eqîde bê, sîyaset bê, hukum bê, exlaq 
bê, şî’îr û surud bê, cîhad bê, bangewaz (bang, 
de’wet) bê, perwerde û te’elîm bê, xwoşwîstinî 
gel û niştîman bê (heskirina gel û niştîman, de’wa 
heqê miletê xwe) hels û kewtî (rabun û runişti-
na) ciwan bê (baş be) ewe reçetey êmeye, ewe 
rêy serfirazî êmeye xway (xwuday) perwerdîgar 
hîdayetmanbida zîyatir! 

Dilman roşin bika be nurî îman û Îslam! Wa-
man lê bika li dewrî (dora) Quran ko bibne-
wa (bicvin)! Quran her kesêkî destî pê girtibê 
gîhîştîye qîyme, lutke (zîrve). Ereb li xwarê xwarê 
bun, destyan bi Quran girt gîhîştine lutke, Faris 
destyan tê girt gîhîştine lutke, Turk destyan tê girt 
gîhîştine lutke, hukum kete destê ewan, Kurd dest-
yan tê girt (Eyubîyekan) berz û bilind bun, gotinî 
ewan derbaz bu. Her kesê li Îslam dur bikewê çu-
tewa (çîye) duwa (paş).

Em duayên we hêvî dikin, ji me ra dua bi-
kin!

Ya Rabbî tu zîyatir hîdayet man 
bidî! Dilê me bi nurî îman, Îslam 

û Quran roşin bikî! Eqlê me 
zîyatir firawan bikî ke cîyê 
hemu cewanîbî (alîyên) Îslam 

tê da bibît, ewa dikarin ciwak 
berew Îslam bizivirînin, nek bi 
canîbe û du canîb (alî) biwestin. 

Min zor xwoş hal bum be 
dîdarî êwe her se-

lamet bin. 

Pir zeman e em dinalin
Li ser her halê ummetê,
Çewa bibe em xweş bikin
Derd û kulê vê ummetê.

Şoreşger û jîr û har bin,
Çareseriyê her bînin,
Yek û yek hun xelas bikin,
Hemmu derdên vê ummetê.

Bes gel şîyar bun ji razan,
Li her der û warê cîhan,
Bi hezaran şev û rojan,
Lew sal hate vê ummetê.

Buhar û jiyan wê were,
Her derê şîn bibe pê re,
Deşt û çiya, jêr û jor e,
Sal wê were vê ummetê.

Wekî baran lê barî bun,
Gul û reyhan û beybun,
Gel şiyarbun tev bira bun,
Êdî dewran hat ummetê.

Bes dilşadî me te seh kir,
Gotina hemdemî nas kir,
Bilbilan lew gazî me kir,
Serketî kin vî Ummetê.

Ummetê      

B i navê Xweda û salat li ser pêxemberê 
wî. Gelî bira û xwendevanê hêja û 
delal. Divê em di despêka xwe de 

vebêjînin serhildanê mislimanê Kurd, li hem-
ber zordesta li darbixin. Lê belê ez dibêm be-
riya vê despêkê dive ku em Kurd û Kurdistanê 
wek pêşgotinek nas bikin. Wê ev naskirin ji 
me re bi kar were. Belê ev nivîsa me ne ku em 
dîroka Kurda dinivisînîn û di hejmarê kovarê 
de didomînin. Ev nivîs wek xîyalek awa yî di 
hişê mirov de cî bigre ku dema behsa Kurd 
hate kirin mirov zanibe herêma Kurd sîndorê 
wî li kuderê ye. 

Herêma Kurdistan, bi 500 hezar kusur 
kîlometre yî hejmarek li ru heye. Di her-
ba cîhanê ya yekemîn de herêma Kurd, di 

navbera diwêlê Tirk, ‘Ereb û Farisa de 

hate parkirin. Kurdistana bakur di nav sîndorê 
Tirkîyê de bi navê (Doğu Ve Guney Doğu Anado-
lu Bölgesî) tê naskirin. Ya rojhilat di nav sîndorê 
herêma Îranê de bi navçe ya (eyalet) Kurdistan tê 
binavkirin. Ya başur di nav sîndorê Iraqê de bi 
navê herêma Kurdistan nasbuna xwe bi navkirîye. 
Ya çaremîn di nav sîndorê Surîyê de bi bindestî 
yek herî mezin di bin te’deya Surîyê de dimîne. 
Herêma Kurdistan, bi navê Mezopotamya û çemê 
Dîcle û Firat bêtir binavbuye. 

Di nav tevê welatê Kurdistan de dewlemendi-
yek herî zêde peyda dibe: maden, çandin, petrol, 
zozan û herî dewlemendîyê hêja di nav herêma 
xwe de disitirîne. Gelhe yê Kurd, bi 40. 000. 000 
hejmarî yekom tê gumankirin. 

Gelî xwendevanê hêja! Dîroka Kurd û Kurdis-
tan dirêjê zêdeyî sê çar hezar sala dibe. Kurd û 

Dîroka Kurd û 
Kurdistan û Serhildana 
Li Hember Zordesta

- Yusuf Fewzî Amedî

Kurdistan, wek tevî gelê cîhanê dîroka xwe ji 
nivîsê dîrokvana û lêkolînê kolyarnasa digre. 
Gelê Kurd, berî bawerîya Zerduşt (Hinek dibên 
pêxember e) bawerîyê mîtolojîk di nav xwe de bi 
cîhkiribun. Wek bawerîyên Sumer û Akadîya pir 
zêde Yezdanî di nav xwe de bikaranîbun. 

Berî mîladê derdorê pêsed sala di qewlek 
Îslamî de tê bawerkirin ku Zerdeşt bi pêxemberî 
rîsaleta xwe domand. Gelê Kurd, bi Zerduşt 
bawerîkir. Çend qern duv re bawerîya Zerdeştî bi 
navê xweyî din Bahdînî durket û Oldarîyek ne li 
rê bikaranîn. Heta dema Îslamîyetî li ser oldarîya 
Bahdînî jiyana xwe domandin. Aniha jî gelê 
Kurd, % 99 yanî bi piranî musluman e. Êzîdî, Fil-
le û bawerîne din jî hene. 

Di serî de me go ku dîroka Kurd, zêdeyî sê 
çar hezar sala ye. Di pirtukê dîrokî de tê nivisan-
din ku berî mîladê dor du hezar sala li herêma 
Mezopotamya gelê Kurd bi navê diwêlê netewî 
diwêlê Lulu yan, Gutî, Qassî(Kardunî) û Hurîyan 
tên bi navkirin. Diwêlê Kurd yên bi konfederas-
yon jî bi navê Urartu, Mîtanî, Naîrî û bi navê kon-
federasyona Med tê hejmartin û naskirin. Wek 
nivîsê Sumer û Akadîyan de gelê Kurd zêdetir 
şervan û wêrek hatine nivisandin. Gelê Kurd 
her dem jiyana xwe, li der dorê çiyayê Zagrosê 
û Mezopotamya berdewam kirine. Dema ku 
çiyayê Zagrosê ji wan re biçuk hatîye, êrîşê xwe 
bi ser gelê derdorê xwe zêde kirine û diwêlê wan 
zeft kirine. Çi dem zor li wan hatîye dîsa bi ser 
Zagrosa ser welatê bav û kala ve zîvirîne. Gelê 
“Qassî”ya, ji Zagrosê suwarê xwe ajotine û tevî 
gelê Mezopotamya dane ber lingê hespê xwe. 
Di dîrokê de dinivisîne ku welatê Sumer, Akad 
û Babîlîya bi qederê pê sed sala di bin mayeta 
xwe de girtine. Piştî van sala ku quweta wan kêm 
dibe dîsa bi ser Zagrosê de dizivirin. 

Gelê Kurd, bi van navê ku me hejmart heta 
dema ku konfederasyona Med xeradibe û li ser 
vê xerabunê, împeretora “Pers”îya ava dibe, ji 
wê demê duv re êdî diwêlek netewî yê navdar û 
bilind sas û ava nekirîye. Ji dema “Pers”îya duv 
re Kurd her dem bi diwêlê biçukê bajarî hebuna 
xwe bi biryarek zor berdewamkirne. Diwêlê yên 
navdar û bilind heta dema Îslamî avahî û nabe 
nasîb ji Kurda re. 

Dema Îslamyetî de artêşên Hz. ‘Umer 
(Razîbûna Xweda lê be) ku bi ser welatê Kur-
da çalekîyê xwe zêde dike roj bi roj gelê Kurd 
bawerîya xwe ji ser Ola Zerdeştî, di de bal Ola 

Îslamîyetî û welatê Kurd dikeve bin mayeta 
Xîlafetê. Kurd, her dem di nav xwe de bi hebu-
nek otonom dijîyan. 

Di dema Selheddîn Eyyubî de gelê Kurd, 
navê xwe li cîhanê gelek zêde bilindkir. Gelê 
Ewrupa yê tevlîhev bi yekbun êrişê xwe li ser 
Qudsa pîroz ve girtin û bi artêşê herî mezin 
êrîş û çalekîyen xwe bê hejmar zêdekirin. Di 
wê demê de, herêma Îslamî de gelek diwêlê 
zêde û bi quwet hebun. Lewra ti diwêlek Îslamê 
guh neda banga Qudsa pîroz û li hember êrîşê 
Ewrupîya serî ra nekir. Selheddîn Eyyubî, hêvî 
ji Xwedayê mezin kir û li hember dijminê bê 
hejmar şur û mertalê xwe qewî kir. Xwedayê 
Mezin, alîkarî da. Selheddîn Eyyubî û gelê 
Mislimanê Kurd bi rumet serfiraz kir. Di nav 
artêşê Selheddîn Eyyubî de kesên ne Kurd jî he-
bun. Lewra ew bi baweriya xweyî bi îman hat-
ne alîkariya Qudsa pîroz. 

Diwêla Eyyubî ya çiqas bi gelê Kurd li hem-
ber Ewrupîya serfiraz bu, lê belê Selheddîn 
Eyubî Kurda bi diwêlek netewî nav neda û neda 
naskirin û her dem diwêla Eyyubiya bi diwêla 
Misliman hat naskirin. 

Piştî diwêla Eyyubîya xerabu Kurd, bi diwêlê 
biçuk li derdorê Mezopotamya li welatê xweyên 
her dem û ê bav u kala hebuna xwe domandin. 

Gelê Kurd, heta dema cumhurîyetê gelek 
cara serhîldanê xwe li hember diwêlê ku li ser 
wan hakim bun bê hejmar domandin… Bimînin 
di xweşiyê de. 

Mehcûbim; nikarim binhêrim li çavên te.
Li kê dinhêrim tu tecellî/xweya dibî li 

ber çavê min. Di ‘eyna de timî daîm te 
dibînim. Li secda de te… Basîr; sifeta îlahî 
çêtir di te de ruh da, şîn bû û mezin bu. 
Argumanên semawî baştir te bi me da nas-
kirin.

Şevên reş û tarî, tuğyan belaw di-
kir bi ‘îsyanê; te li asîmana dinêrî. Nehr-
us semayên şeffaftir dizeliqîn li bîbûkên 
çavên te de. Paşê; ew heyva di çardehê 
wekî lem’a yê dibiriqî; te didît.

 “Na, na! Ev rêçeka, ev stêrkên vemirî, 
nabin Rebbê min.”  Hem heyv geştir e 
û mezintir e û rontir e.  Hem tarî û hem 
ronî. Perçekî tarî û perçekî ronî. Rêber e ji 
bo bazirgana, setr e ji bo eşkerabûna ‘ey-
ban. Nalan e di dilê ‘abidan de, ilham e 
di qelbê şa’iran de, qeleme di destê kati-
ban de.

Şeva te bi tefekkurê derbas dikir paş 
zulumatê, bi ruyê beşişî weke Xizir roj 
derdiket, ronahî dida, zor li tarîtîyê dibir 
di şefeqa umîdê de. “Belê! Rebbê min ev 
e! Hem roj geştir e, çêtir ronî dide. Qelbên 
reşên ‘îsyanê dorpêçayî, divê weke fanosê 
pêşerojê ronî bike. Bes rebbê min divê ronî 
bike, divê germ bike. Kufrana weka cemedê 
sar û bêcan komelên di ce’dan de, di kuçan 
de, di qelban de digere; divê germ bike.

Ema na! Paş jiyanê mirin tê. Aha ev roj jî 
çu ava. Rebbê min divê winda nebe. Yê min 
her tim hembêz û çavdêrî neke, yê bi baskên 
merhemetê min dorpêç neke, yê wekî 
dildarê min berdil neke, yê ruhê minê sar 
germ neke, yê mejiyê min ê telp û zengar 
ronî û paqij neke… Ev heyînên winda, 
nabin Rebbê min. Rebbê min divê hem 
germ bike û hem ronî bike û hem 
jî winda nebe. Hem divê wisa 
xef be û hem jî eşkere be. ‘Eynî 
weke ‘eşqê…

Te fehm kir, lêkolîn kir, tu 
gehiştî kurahiya binecihê. 
Belê em ya Îbrahîm! Ka me 
tu û Rebbê te baş fêm kir? 
Ya me fêm kirî, me karî em 
bibêjin? Yanî înkara xwe 
me bi sikûtê pûç pêça.

Tu ‘ezîz bu, tu pîroz 
bu, lê tu nehatî fêmê. Tu 
Mecnûnê Leyla xwe bu, tu 
wisa bi tîndarî weke perengê 

agir dişewitî ji bo dildara xwe. Agirê ji bo te 
pêxistîn sar dima li bal agirê ‘eşqa te. Belê; 
nezanin, nedîtin, seh nekirin, fêm nekirin. 
Lewra kor bun, kerr bun, ji fêmê bê par 
bun. Yan jî ne xwestin te fêm bikin. Lewra 
çağê te fêm bikin zanin wê sernixun bibin, 
desthilatdarîya wan ji destê wan wê here, 
ew îlahên cahil û reben wê bêrûmet bimînin

Tu ‘ezîzî, tu pîrozî, pîrozbahî ji bo te ye, 
bereketpar dibu cihê ku pîyê te lê dimeşî. 
Çolên hişk û ziha, gelî û deştên bêav bi 
berketa te Zemzem jê diherikîn. Bi hurme-
ta wechê te û Al-ê te (Al-ê Îbrahîm) her-
du dunya pê ronî dibun. Tu dildar û xelil 
ê mewlayê xwe bu. Lewra her tevgera te 
û Al-ê te (Al-ê Îbrahîm) her hereket û her 
tewr û fikrên we yen çalakî ji wê rojê heta 
roja me û heta roja paşîn ji bo peyrewên te 
bûye ‘îbadet.

Tu şoreşger û dilzîz bu ji bo komelê. 
Ruhê te yê pak hezim nedikir, ku insan; ji 
bo kevir û darên bêcan û bêkêr û bêfeyde; 
bibin kole û bende. Bivirek lazim bu ji te 

re. Bivirekî wisa ku bi her lêxistina te timî 
hucreyan bîne lerzê û bixebitîne û bifikirîne, 

heta dinya bigere neyê jibîrkirin. Bivirekî wisa 
ku rebenên ji fikr û mitalê bêpar heta heyat ber-
dewam e jibîr nekin. Tu ketî kurahîya dilê me û 
astengên ku dibun mane’ diketin navbera me û 
dildar a me, biwî bivirî; te herişand.

Tu bav bu, dilovan bu, kulîlkên rehmetê kom 
bubu di qelbê te de. Belê; wisa tu mecnûnê Ley-
la xwe bu, yê bi tunehiya wî bi salan tu di huzn 
û ğemê de hiştî û heyîna wî bi cihanê te ne di-

guhert can û ciger a te Îsma’îl; bê teredud di 
rêya dildara xwe de nezir kir û dilsozî û se-

daqeta xwe te bi me da nîşandan.
Te bi bivirê xwe put ê mezintirîn he-

rişand, xodbînî û ego ya dibu bend 
û mane’ê navbera te û Rebbê te; 

çağê bi bivirê xwe li şahdamarê 
wê xist û înqilaba hundur ê xwe 
pêk anî, min jî xodperestî di-
kir û mezin dikir ez a xwe, bi 
sîfetên baştirîn dida nişan-
dan. Min her roj pênc wext 
di nimêja xwe de te û Al-ê te 
yâd dikir, belê heyîna xwe 
ya bê qîmet jî, min ne dikir 
qurban.

      Bi rastî qet ez mecnûn 
nebume! ! ! 

- Huseyîn Olam

- Buşra Arslan 
   Wergêr: Dilevîn Bohtî 

G elî de’wetvanên hêja! “Bê şek gotin wexta bi 
xêr û kar be ziman û gotin ni’metek mezin e. 
Belê wexta gotin ne xêr be, ew çax bela serî ye. 

Ji ber wê ve gelek bela û musîbet ji ber zimanê însan 
tê serê însan. Ha wexta însan hiş be ev ji gişa xêrtir e. 

Bi sikûtî û bêdengiyê tevbigere. Hindikî bipeyîve. 
Peyva pirr, dibe sebebê ğeletî û xapandinê. Gotinê pir 
dirêj û belav neke. Yana wê zirar û xisar bigihîje şeref 
û rumeta te.

Gotinên xweş û rind guhdar bike. Xwe ji gotinên 
ku mirov pê dikene û meriv dike pêkenokê xelkê 
biparêze. Sikut karekî zêrîn e. Heta niha te ji 
dengnekirinê –ji sikutê– qe poşmanî nedît. Lewra 
peyv zîv be sikut zêr e.” (Ji Lokmanê Hekim)

Erê ‘eynî di cî da ye, peyv heye mirov ‘ezîz dike, 
peyv heye mirov rezîl dike. Belê wexta mirov xwe 
ji peyvên zêde parast ew çağ mirov ji rezîltiyê, ji 
xapandinê, ji ğeletiyê û ji gelek belên ziman mirov 
emîn –ewle– dibe. Li dora xwe binêrin kesên zêde di-
peyivin qerfok û pêkenokê xelqê ne. Qîmet û şahna-
ziya wan li cem mirovan tune. Sekinxwestina xelqê 
û runiştina xelqênî li cem wan ne ji bo xêrê ye. Civa-
ta wan bi bê edebî û bi bê rumetiye mijul dibin. Dîsa 
dibêm sebeb û sedema van gişa peyvandina zêde ye. 
Însan wek kevirekî ye heta nepeyive giran e, bele ku 
peyivî giraniya wî li ber ba dikeve û sivikiya wî jî li 
dar dikeve, ‘eyan û beyan dibe. Ji ber wê pêşî dibên: 
“Tû zana be bipeyve bila ‘îbret bistênin, tû nêzanbî 
hiş be, bila te zilam zanibin.” 

Şêx Sadîyê Şîrazî jî di kitêba gûlîstan da dibê: “Tiş-
ta herî baş, ku yê bêhiş û bêaqil bike, ew e ku bêdeng 
be lê heke ew bi bêdengbunê bigre, êdî ne bêhiş û ne 

bêaqil e.” Yanê kesên bêhiş û bêaqil jî wexta hiş be, 
par bi hişbunê ji hiş û aqil distêne.

“Heywan na axifin na peyivin, însan diaxifin. Belê 
însanê ku bêkêr dibên ji heywana bê xêrtirin. Însan ya 
ger bi hişê xwe, bi zana bun bêje yan jî bila wek hey-
wana hiş be.” (Şêx Sadiyê Şîrazî)

Wek çewa însanê bêaqil bi sikutê bi giranbunê 
par ji qîmet û rumetê distênin, kesên biaqil û zanyar 
jî wexta ne li gor Xweda bêje ew jî ji aqlê xwe dibin, 
dibin ji giruha cahilan û ji heywana jî jêrtir dibin û bê 
xêrtir dibin. Ê ji xwe “Heke ne zêde fêris bî, çêtir e ku 
bendevanê zimanê xwe bî; ziman şermezariya mirov 
diyar dike, tam weki sivikî jî xirşiya gûzê diyar dike.” 
(Şêx Sadiyê Şîrazî) 

Erê wexta tû ne jêhatî be, tû ne zana be yan jî tê xêrê 
nebêjî a herî baş û rind ku tu bendevanê zimanê xwe 
bî, lewra ne wilo be tu nikarî serê zimanê xwe bigrî. 
A bi xêr ji wan kesare ku cila hişbin û bêdengbunê 
bikşînin serê xwe. Ji xwe kesên nejêhatî –pepuk– di 
çêkirna birhuya bi nezanî çava derdixe. Ji ber wilo he-
ger gotinê me ne kevirek be ku em têxin ciye wê, qet 
hema ji bo peyvek be em nebêjin.

Gotina pir jî bê qîmet û bê fêde ye, wek darekî bê 
namusî ku pelên wê pirin fêkiyên wê kêmin. Wex-
ta em li dîroka Îslamê jî dinêrin serwerê me Mu-
hammed (s.x.l) peyv zêde nekirye û her gotin di ciyê 
wê da gotiye. Jibîr nekin ku bangkirna balî doz û 
de’wa Xweda ne karekî sivik e, jiber vê kesên bibe 
xwazgînê vê de’wê lâzim e; ku di gotin û sikutê da 
kur bajo, hur bajo… Spartî Xweda bin, her bimînin 
di xêr û xweşiyê de.

Hişb
e II

- Muhsîn Canan

H esed di qelb de nexweşînek giran, me-
rezek mezin e. Di xeta a de pêşî hesed 
qewîmiye. Lewra îblîs hesudî kir û ji Hz. 

Adem re neçû secdê. Hesudiya wî bu sebebê 
kibrê. Bê emriya Xweda kir û serî hilda. “Me wê 
demê ji melaîketa re got: ji Adem re secdê bikin! 
Melaîket pê re pê re tev secde kirin. Lê belê îblîs 
berxwe da û ruyê xwe zivirand. Kibrê kir û ew bu 
ji kafira.” (Beqere, 34)

Qabîl jî, ji hesudiya xwe birayê xwe Habîl 
kuşt. “Ji wan re bi heqqî behsa herdu kurê Adem 
bike. Her yekî ji wan qurbanek ji Xweda re 
şerjêkiribun, lê Xweda ji yekî qebul kiribu, ji ê dî 
qebul nekiribu. Ê ku qurbana wî nehat qebulkirin 
ji ê dî re got: muheqeq ezê te bikujim! Êdî got: 
Xweda tenê qurbana ehlê teqwayê qebul dike.” 
(Maîde, 27 )

Birayê Hz. Yusuf, jê hesudî kirin û xwestin 
ku jê xelas bibin. Wî avêtin bîrê. “Yusuf bikujin, 
an bavên cîkî, yek ji wan go: “Yusuf nekujin, wî 
bavêjin binê bîrêkî. Bi ser vîna wî birin avêtin 
binê bîrekî.” (Yusuf, 9-10-15)

Însan, li hember nî’metê Xweda hesedê dike. 
Ev nî’met, maldarîbe, meqam be, delalî be, ‘emel 
be, hunermendî be… Çi tiştê ku Xweda ji bo 
menfe’eta însan dabe, tev nî’met in. Yekî ku Xwe-
da bi kerema xwe nî’metek dabe hê, û yekî dî jî 
ji wî nî’metê ‘aciz bibe, xweşa wî neçe û bixwa-
ze ku ev nî’met ji destê wî derkeve ev hesed e, 
çavnebarî ye, bexîlî ye. Ev hal bi her awayî heram 

e. Însanê mumin ji nî’metê ku Xweda bide yekî 
bêhuzur nabe, ‘aciz nabe û çavnebarî nake. Di-
zane ku hesudî gunehek mezin e. Hesudî exlaqê 
munafiqa ye. “Wexta ku qencîkî bigehêje we ke-
ser û keder dikeve dilê wan (munafiqa). Lê ku 
musîbetek we re serê we dilê wa rihet dibe û pê 
kêfxweş dibin.” (Al-î İmran, 120) “Qey ew hesedê 
dikin ji wa nî’metê ku Xweda ji fezl û kerema 
xwe daye însana?” (Nîsa, 54)

Bi pirê sebeba hesed tê kirin. Yek jê buğz û 
neyartî ye. Ev ji tevekê sebeba dijwartir e. Lew-
ra yekî ku ezyetê ji yekî bibîne miheqeq buğza wî 
însanî dikeve dilê wî. Di nefsa xwe de jê kînê dig-
re. Kîn jî, dixwaze ku heyfa xwe jê hilîne û dilê 
xwe lê rihetke.

Sebebek jê jî te’ezzuz e. Te’ezzuz ewe ku te-
hemmul nake yekîdî çi maddî, çi ma’newî jê bilin-
tir bibe û jê bibohire. Tişkî wiha pir lê giran tê. Qet 
naxwaze ê di emsalê wî de bi meqamê xwe, an bi 
‘ilmê xwe, an jî bi serweta xwe bigehêjin wî.

Sebebek di jî kibr e. Însanê hesud ji kî hesedê 
bike, dixwaze ku timî li hember wî û li ser serê wî 
kibrê bike. Wî timî biçuk bike û di xebat û xizme-
ta xwe de bide şuğlandin.

Sebebek di jî ev e, ditirse ku meqsed û menfe’Eta 
wî ji dest derkeve. Wekî ku di zewciyatê de hewî 
ji hev dihesidin xesu û buk ji hev dihesidin.

Sebebek jî ew e ku ji bo meqseda riyasetê ji 
nefsa xwe re teleba rutbe û meqam dike. Di vê rê 
de ê ji di emsalê xwe de diheside. Ji bo ku piyê wî 

Hesed
- Huseyin Olam

bişemitîne tiştê ji destê wî we re texsîr nake.
Hesudî, herî bêhtir di nav wan kesê ku di 

emsalê hev de ne çêdibe. Carna di nav biraya 
de, di nav kur ap û xismê hev de çêdibe.

Du şexsê ku ji hev dûr bin, her yekî li baja-
rek bin, an jî li tağek bin ji hev nahesidin. Lê 
ê ku di meskenekî de bin, an cînarê hev bin, 
heke ku meqsed û armanca wan wek hev bin, 
gava ku menfe’eta wan li hev bikeve wê çağê 
ziddê hev diçin, nefret û hesudî di dilê wan de 
cîh digre. Ji ber vî em dibînin ku ‘alim ji ‘alim 
diheside, ji ‘abid naheside. Tucar ji tucar, koş-
kal ji koşkal, cîran ji cîran hesedê dike.

Ê ku hesedê dike wekî ku çewa ji qede-
ra Xweda ğeyîdî be. Payîkirina nî’metê Xwe-
da ku di nav ‘ebdê xwe de kiriye ne xweş 
dibîne. Ev jî zirarek mezin dide ‘eqîda wî. 
Resulullah (sxl) wiha dibeje: “Çewa ku agir 
dar dişewitîne, wiha jî hesed hesenatê meriv 
dişewitîne.” (İbn-î Mace)

Ê ku hesedê dike tim û daîm di elemê de 
ye. Keser ji dilê wî dernayê. Bi ehmeqî ‘ezap 
dikşîne, di dilê xwe de dibe’ece. Însanê hesud 
ji kî biheside bi çavê neyar lê dinêhire.

Çiqas xwe bi qehirîne jî nikare bi hesedê 
nî’metê Xweda ji neyarê xwe dûrke.

Xweda însanê hesud ji nî’meta xwe meh-
rum dike. Ka xesarek ji vî mezintir heye? 
Însanê hesud wek tucarê muflis e, tim di zirarê 
de ye. Hetanî îro hesud ne gihiştiye meqseda 
xwe. Li gor fikra min çiqas kesê ku terka ci-
vat û ceme’ata xwe kiribe û bi xayînti ketibe 
‘eleyhê wa, ji sedî notê wan ji hesudiya xwe 
kirine. Binhêrin miheqeq an ji ê ser xwe, an 
jî ji bo hinek menfe’etê riyasetê çavnebarî û 
hesudiyê kiriye. Ev hesud ji her alî ve di ‘ezab 
de ne. Yek saniyekî jî huzur û rihetî ji wan re 
tune ye. Timî ji xelqê dûr in, sertewandî ne 
û bi veşartî jiyana xwe didomînin. Di axretê 
de jî wana rûreş in û di bin heqê ‘ebda de 
melusankîne.

 “Ew dixwazin her tim xirabî bi we bikin 
û fesadiyê bixin nav we. Ew dixwazin ku hun 
bikevin tengasiyê. Kîn û neyartiya ku bi we re 
dikin ji devê wan derdikeve. Neyartiya ku di 
qelbê xwe de bi we re dikin hêj mezintir e.” 
(Al-î İmran, 118)

Rebbê ‘alemê tevekî ehlê îmanê, me û 
malbatê me ji hesedê muhafeze bike! “Ji şerrê 
hesudê ku hesedê dike xwe dispêrim te ya 
rebbî!” (Feleq, 5) Selamên Xweda li temamê 
mumîna be.

Ey Aqsa! Ey qubba devliken! Ey paca mewla 
yî li serzemîn ê ji însaniyetê re hatiye vekirin. Ey 
diyarê tengî û ta’lî yê! Ey warga pêxembera! Ey 
birîna ser zimana! Ey rûmeta ummetê!

Ma tu ‘aciz û bêzar nebu? Ji zulma, ji qetlî’ama, 
ji xiyaneta, ji nefya, ji cellîkirina, ji qêrîn û hewa-
ra, ji dirrutiya, ji bêdengiya, ji serok û rêzan ê xa-
yin û firotî, ji fericandina…

Fir’ewn dîsa daketiye Nîl ê û bi navê (la)Muba-
rek buye mezinê Misrê. Nemrud ê hemçax bune 
hakimê herêma me feqet ji bo me bixapînin navê 
Hesen, Huseyn û ‘Ebdella li xwe kirine. Dengê 
lingê Deccal tê ji her zeman û zemînê, înşaallah 
evana tev hatina Mehdî nêz dikin. Qewmê mel’un 
her roj xunê dirijîne li ber deriyê te, duxana agirê 
zulmê asîmanê te bi carekî rapêçaye.

Ey herêma bê xwedî! Hêviya min î ku dilê 
min peritandiye azadiya te ye. Ev çend ‘esre qeh-
ra ummet ê ji bona te di dilê xwe de heps kiriye; 
wek lehiyê rojekê wê qirş û qala bide ber xwe. 
Gild û gemar wê bicarekî paqij bike.

Can Aqsa! Kevirê di kevkanîka de li miqabil 
mitralyoza tên avêtin jibo te ye. Xuna tê rijandin 
nahêle dara te hişk bibe. Kîn ê di qelba de nema 
hiltên nahêle tu bê jibîrkirin. Her fîşek jibona te ji 
xizna xwe derdikeve. Her şehîd, her şehadet, her 
berxwedan, her bang dana heq di eslê xwe de tev 
jibona azadiya te ne.

Çungî rizgariya te rizgariya ummet ê ye; aza-
diya te serxwebuna muslumana ye, azadiya te ser 
sebebê civîna muslumana ye… Azadiya te nîşanê 
‘îzzeta mumina ye…

“Binerin li Qudsê, heger Quds esîr be hun bi-
zanbin Musluman tev esîr in; û heger Quds azad 
be hun bizanbin Musluman tev azad in”

Ey Aqsa!
- Yasemîn Qoserî

îroka Kurda ya nivîsandiya kevin 

ku em ji buyerên Kurdan pê ser-

wext bin tune ye. Berhemên di 

destê me de ê nivîsandî yê ‘alima ne. 

Tevî vê berhemek dî bi dengîn ku em 

ji dîroka Kurda xwedî ma’lumat dibin, 

sitranê dengbêja ne. Yek ji van sitranê ku 

behsa buyerên Kurda dike sitrana şerê 

“Ferzende Beg” e.

Li gor rîwayeta, di sala 1892 de hatiye 

dunyayê. Navê bavê wî Silêmanê Ehmed, 

navê dîya wî, Asîye xanim e. Ji ‘eşîra He-

senan e. Berya cumhuryetê, di zemanê 

dewleta Osmaniyan de qeymeqamê 

qeza bajarê Muşê Melazgîrê dikir. Dema 

di navbera dewletê û Kurda de şer 

destpêdike, dev ji qeymaqamtiyê berdi-

de û li dijî dewleta Tirk, hêzên ku şer di-

kin ew jî tevî wan şer dike. Di serhildana 

Şêx Seîd de tevî eşîra xwe di nav leşkerê 

şêx de ciyê xwe digre.

Ferzende beg, însanekî merd û şareza 

buye. Li pêşber zilma ku li gelên Kurd di-

hate kirin, hevaltiya, mezlum, belengaz 

û qelsa dikir. Heta tê gotin ku malê xwe 

di nav bera feqîr û xizana de parî vedikir. 

Li pêşberê dewletê, piştî şikestina ser-

hildana Şêx Seîd şer dike. Paşî diçe Îranê. 

Ji bo xatrê hêzê xwe nûjen bike. Lêbelê li 

ser xwesteka dewleta Tirk, artêşa Îranê jî 

êrîşê dide ser Ferzende beg û hêzê wî. Ser 

leşkerê artêşa Îranê Kelb Elîxan Nexşîwan 

buye. Ku di sitranê de jî ji bo wî tê gotin: 

“Li pêşîya me leşkerê Kelb kurê dêlan e” 

Jimara wan nêzîkî 7 hezar leşker buye. Ji-

mara hêza Ferzende beg jî, li d
ora 800 

merivî buye. Pirê wan jî, sivîl û birîndar 

bûne. Tê gotin ji van jî bitenê li dor 200 

merivî şervan bûne. Ê mayîn jî zarok û 

zêçê wan bune. Ji ber dewleta Tirk di re-

vandin. Di vî şerî de gelek peşmerge hatne kuştin. 
Ferzende beg jî bi du, yan bi sê gulan birîndar dibe. 
Dewleta Îranê wî davêje zîndanê. Paşî bi emrê şah bi 
jehrê tê şehîd kirin.

Jina wî Besra xanim, dixwaze here zîyareta zilamê 
xwe Ferzende beg. Dewleta Faris, zîyareta wê qedexe 
dike. Besra xanim li Îranê şerpeze dibe. Ji bo pera ji 

Ferzende beg re bişîne parsê dike. Paşî hişê xwe win-
da dike. Bi tenê li ser zimanê wê ev peyv heye: “Fer-
zende tu li kurê ye?”

Sitranê wî ji teref gelek dengbêja ve hatiye gotin. 
Yek ji van dengbêja jî Xalê “Kekê Îsa” ye. Di banda 
xweya sitrana ewil de wiha dibêje Kekê Îsa. Ji kerema 
xwe ra guh bidne vê sitrana ku dil dibirêje.

Asyayê bi sê denga bang dikir, digo
Lê lê Besrayê, rebenê, sibe ye
Şerek li me qewimî
Li ber sûr û bedena Selîm Begê
Li hewşa kafirê Emirtûman
Ji êvara Xwedê de

Asyayê digot lê lê Besrayê
Agirê Helebê bi derê mala bavê te 
ketê
Tu here li ber çoka Ferzende rûnê
Bêje Ferzende, mala te xirab be
Mala min jî pê re
Te digot, “Ez Ferzende me
Ez bavê Elfesya, siyarê Eznawir
Xwedanê çapilya piçûk im
Li welatê Tirk û Farisan de
Mêr li ser min re qet tune ye.”

Ferzende digot Besê,
Bila agirê kulê bi derê te keve
Li pêşiya me leşkerê Kelb kurê 
dêlan e
Ecem e bê dîn û bê îman e
Li ser serê me gurmîniya topane
Giregira tomotîkên makîneliyane
Nade me molet û ti emane
Ez ê bi cotê gulê vî zalimî 
birîndarim
Eva ne şerê Hesenan e, ne şerê 
Heyderan e
Ne şerê duwazde bavê eşîra ne
Ev şer, şerê tev Kurda ne.
Ezê bi gula tomotîka vê kafirî 
birîndarim
Destê min tetika Modoliyê nagire
Heyfa min nayê li kuştina mêran 
û şêran
Heyfa min tê li wê heyfê
Çar zabitê vî kafirî
Li ser me re sekinîne
Ji milê Silêmanê Ehmed
Bavê Kazim standin Modoliyê

De lêxin bavê bavê mino lêxin

Sûslemeyan ji stûyên xwe bînin
Qûndağên Martelî û Çapeliyan li 
erdê xin
Em hene ji berê û paş de dijminê 
Romê
Qaçağ û firarê dewletê ne
Berxê mala ‘Emer in
Mezin û biçûkên me rabûne 
ranebûne
Mirîd û canfîdayê mala Şêx in (Şêx 
Seîd)

Le belê ji êvara Xwedê ve
Li guhê min xweş tê
Dengê gula topê li me sil kir
Sewtêna mîrata vê boriyê
Gule û barûdê vî kafirî
Li me dibare dayê mînanî
Tevana gelo li ber taviyê
Ji êvara Xwedê de teyrê ecelê
Li ser serê me Kurdan re digerîne 

Li welatê ‘ûçincî ordiyê’ de  
Mêr di ser min re qet tunene  
Eva ne şerê Hesenan e 
Ne şerê Heyderan e 
Ne şerê Cibiran e  
Ne şerê Sînikan e  
Ne şerê duwazdeh bavê eşîran e  
… 

Ji êvara Xwedê ve  
Cinazê Silêmanê Ehmed 
Bi tevî komê Hesenan ve 
Gelo li pêş miqabilî çavê min e  

Ezê bi sê gulê tometîka vî kafirî  
Birîndar im  
Destê min têtikê mîrata modoliyê  
Modoliyê nagire dayê rebenê  
Pêçîka min a şahidê li min nagere  
Heyfa min nayê li kuştina mêran 
û şêran  
Heyfa min tê li wê heyfê 
Çar heb ji tixayê vî kafirî 

Li ser me re sekinîne  
Ji milê Silêmanê Ehmed 
Bavê Kazim digirtin  
Dixistin tifinga Modoliyê  

Lê Axawo wile nabe bile nabe  
Îşev sê şev û sê roj e  
Şer ketiye ser milê Keremê Qolexasî  
Mêrekî çê tê kuştinê  
Bi du gula birîndare  
Bi sonda mezin sond xwariye  
Tê kuştinê lo bira jê venabe  
Erz û ‘eyalê Mala ‘Emer  
Îşev sê şev û sê roja  
Li kavila Îranê digere nagere der nabîne  
Ji xwe re li ser pişta kihêl û malekiyan 
Lo bira peya nabî  

Kerem dibê wez Kerem bim  
Ez Kerem bim  
Ez firar û qaşqûrê mehkûmê 
Dewletê bim  
Berxê Mala ‘Emer bim  
Ezê bi maleka weka Mistefa Begê re mal 
bim
Bi şêr û pilingên gurxwar re heval bim 
Evî kafirê li bira qesr û qonaxê me girtine
Ji wekî me gurxwaran re
Ji maleke wekî mala ’Emerê Gulîxwur re 
Dibên tivingên destên xwe deynin
Hela binêre li van tixa û qancarên ‘Eceman
Li van sêrbaz û bêsinc û papaxgeniyan
Li vê Feleka malikmîrat a şaşdêran
‘Ecem bûye mêr û dibêje tifingên xwe dey-
nin
Teslîmê çelengên me bin

De lêxin bavê bavê min o lêxin
Sûslema ji stûyê xwe daynin
Qûndaxên Martelî û Modoliyan li erdê xin
Em hene ji berê û paş de dijminê Romê
Qaçax û fîrarê dewletê ne
Berxê mala ‘Emer in
Mezin û biçûkên me rabûne ranebûne
Mirîd û canfîdayê mala Şêx in (Şêx Seîd)

D ema dewleta Osmaniya, li ber êrişên 
koledarê ğerbî ji hev dikeve û hildişê. Piştî 
herba azadiyê û peymana Lozanê di dew-

sa dewlata Osmaniyan de, bi navê komara Turki-
ye Cûmhûriyeti, li ser reha nîjadiyê komarek nû tê 
sazkirin. 

Di destpêkê de damezrandoxê vê komarê bi 
giranî mumin û musluman in. Lakin sed heyf û mi-
xabin ji siyaset û feraseta Îslamê ne agahdar in. 
Ji lew şopvanên “Contirk”a wan di meclisa dudu-
yan de berteref dikin û dixwazin ku reha Îslamê ji 
Anadolê bibirin. Ji bo ku vê daxwaza xwe bi cih 
bînin, ewil xîlafeta ku ruh ji zu de çûbu û tenê bi 
şiklê xwe mabu, paşê jî wek girtina medrese, tek-
ye û zawiyean hemû nîşanên Îslamê ji holê radi-
kin. Û bingeha cumhuriyetê li ser reha nîjadiyê 
datînin. 

Ji lew milletê musulman, nexasim pêşîvanên 
gellê Kurd dijraberiya vê neheqqiyê dikin. Xalid 
Begê Cibirî jî yek ji van pêşîvana ye. Ku bi eslê xwe 
ji Gumguma (Varto) Muşê ye. Di mekteba herbê de 
giha ye û di artêşa Osmaniyan de gellek xizmetên 
giran pêk aniye. Di şerrê cîhana yekemîn de, ji 
bo parastina rojavayê welat, li dij Ûris û Erme-

nan şer kiriye. Û nehiştiye ku komara Ermeniyan 
li Kurdistanê bê avakirin. Di şerrê azadiyê de ji bo 
parastina welatê muslumanan, destanê mêrxasiyê 
nivîsandiye. Lê belê damezrandoxên komara nû, 
bersîva fedakariya Xalid Beg û hevalên wî wiha 
dane. Ewil erkan û nişanên Îslamê ku sebebê bi 
hevrebûna Rom û Kurda bû rakirin. Paşê jî ji bil 
Tirkan înkara zar û ziman û tore û hebûna hemmû 
gellan kirin. Ji lew Xalid begê Cibirî û hevalên xwe 
jî dijraberiya vê siyaseta nû dikin. Ji bo parastina 
gellê Kurd û musulmanan, Komela Azadiyê saz 
dikin. Damezrandoxê vê komelê erkanên Îslamê 
ji xwe re bingeh dihesibînin... Û ji bo azadiya 
muslumanên Kurd dixebitin. 

Komala Azadî di demeke kurt de li çar 
aliyê Kurdistanê teşkîlatên xwe bi kar tine. 
Damezrandoxê vê komalê yên herî meşhûr û 
naskirî ev kesin: Xalid Begê Cibirî, mebûsê Bedlîsê 
Ûsiv Ziya Beg, Xalid Begê Hesenî, Îhsan Nûrî Paşa, 
Îsmaîl Heqqî Şewêş Efendî, Keremê Qolağasî, 
Hecî Mûsa Begê Xoytî, Seyyîd ‘Evdilqadirê Nehrî, 
Ekrem Begê Cemîl paşazade, Mele ‘Evbdulecîd 
Nursî û çend kesên din ku ji ‘alim, zana û serleş-
keran pêk dihatin. 

Stêrnas be  : Müneccim.
Çapemenî   : Basin
Hempişkî    : Paylaşmak
Kendav       : Körfez
Di fericin    : İzliyorlar
Xweşdîtin   : Hoşgörü

Rêzenivîsek Li Ser Hinek Stranên Nêzdîroka Me 3

Li Ser Du Kilamên Ku Li Ser Xalid 

Begê Cibirî Hatine Hûnandin
Tew Dinyayê 

- Cevdet Karaman

Kelhaamed44
Payîz2010

Kelhaamed



Komala Azadî dixwest ku ewil yekîtiya gellê 
Kurd çêbike. Û paşê jî serhildanek ‘ûmumî 
pêk bîne. Gellê Kurd û musluman bi Îslamê 
azad bike. Xalid Beg û hevalên xwe ji bo bi 
cîh anîna vê daxwaza xwe dikevin nav gel. Û 
Şêx Se’îd daxil bi gellek şêx û ‘alim û serokan 
re şêwr û mişêwrê dikin. Lê belê Mistefa Ke-
mal û hevalên xwe jî vala nasekinin. Ji bo ku 
Xalid Beg ji vê daxwaza wî vegerînin. Xeberê 
dişînin, dibên eger Xalid Beg ji daxwaza xwe 
vegere û bi me re hereket bike em dê wî bikin 
reîsê alayiya di Kurdan. Çi bixwaze em dê wî 
bidinê. 

Gelek qasid di nav M. Kemal û Xalid Beg de 
diçin û tên. Di nav wan qasidan de hinek şêx 
û mela jî hene. Ku xoce Îlyasê deşta Mûşê jî 
yek ji wan e. Lê belê çûn û hatina qasida fêde 
nade. Xalid Beg teklifa M. Kemal qebûl nake. 
Û dibê mafê gellê min ji ê min pêştir e. Ez rutbe 
û nîşanan ji we naxwazim. Heq û huquqê me 
musulmanên Kurd bidin. Ev bes e. Me di herbê 
de alikariya we kir. Piştî herbê we jî înkara me 
kir. Hetta gellek qehra li xoce Îlyas dixê. Dibê 
ku ev karê te ne layiqî ‘alimtiya te ye. 

Piştî çûn û hatina qasidan, Komala Azadiyê 
jî li Beytuşşebabê bi pêşîvantiya Îhsan Nûrî 
paşa di 4 Êlûna 1924an de serhildanekî li 
dar dixe. Lakin serhildan bi sernakeve dewle-
ta Tirkiyê vê serhildanê vedimrîne. Û dest bi 
girtina endamên Komala Azadiyê dike. Bi vê 
wesîlê di 20 Kanûna Paşin a 1924an de hêzên 
komara Tirkiyê Xalid Beg li Erzeromê dîl digrin 
û dişînin girtîgeha Bedlîsê. Xalid Beg ji hepsê 
xeberê dişîne da ku gel ecele neke, hetta biharê 
sebirke û di biharê de serhildanek ‘ûmûmî 
li dar xe. Lê mixabin teqdîra îlahî ev daxwa-
za Xalid Beg bi cih naê û qiyama Şêx Se’îd di 
qewime. Gerçê Şêx Se’îd û hevalên xwe pir 
xwestine ku Xalid Beg ji hepsê birevînin. Lakîn 
miwafiq nebûne. 

Komara Turkiye cumhuriyetî Mehkemeyek 
‘ecele di dîwana herba Bedlîsê de datîne. Xa-
lid Begê Cibirî û mebûsê Bedlîsê Ûsiv Ziya 
Beg û teğmen ‘Elî Riza Beg û zavê wî û Melle 
‘Ebdîrrehman li Bedlîsê di 15 Nîsana 1925an 
de ‘îdam dike. Bi ‘îdama Xalid Beg gellê Kurd 
gellek mehzûn û melûl dibe. Dengbêjên Kur-
da gellek sitran li ser wî hûnandin e. Ev herdû 
kilam jî ji hêla sitranbêjan ve li ser ‘îdama wî 
hatine hunandin. De ka werin em guh bidin 
nalînên stranbêjên xwe. Bê ka vê bûyera hezîn 
bi çi hawayî tînin ziman. 

Mirêm Hey Wayê 

Divê mîro îro sive ye 

Çûme mûşa şewitî îro mi dî wa bi sûse

Ax de mîrêm hey wayêêê… êy êy... êy

Min dî îro li kêleka bavê Mehmûd Begê

Rûniştîne temam sawcî û hakim mudde ûmûm gidî wella 
heyra mufetîş e. 

Ê de mîrêm hey wayê hey wayê hey wayêêê… êy êy… ey

Ê hey wayê hey wayê êy êy… waaax mîro Rom xayine

 

Li kêleka bavê Mehmûd Begê runiştîne 

Temam doxtor sawci mude ‘umum mufetîş e

Ewraqê bavê Mehmud Begê danîne ser masa bi qelema tê 
ta divê û dinivîse

Îro gidî sa’et di şeş û nîve şevê da rakirin ji Mûşa şewitî 

Ez nizanim qonaxa mîrêm Diyarbekire ya Bedlîse 

Mîrêm hey wayê êy êy… Ê hey wayê mîrêm hey wayê êy 
êy… ey

Hey wayê hey wayê ax mîro Rom xayin e

 

Mîro wele nabe bile nabe ax

Ax hela bala xwe bidê Mecîdê Şero gidî mal mîratî

Baş ğulamê mala bavê Mehmud Begê bû

Li Şêrwanşêxa şewitî li hev civiya ye tevî koma ğulama

Îro ‘îdama begê min bihîstine 

Dike tifaqa mîrê min ji belav be

Mîroooo…. . ax mîro çi bikim Rom xayine

 

Divê mîro heyran îro ezê çume gidî Bedlîsa şewtî 
Gogoğlanê

Min dî li devê çeme 

Ê de mîrêm hey wayê hey wayê hey wayê…êy êy…êy

Mi dî Ziya Begê Bedlîsê xeniqandin ax gidî bi darê da

Ax Xalid Begê bavê Mehmûd îro dane cem e

Ê de mîrêm hey wayê hey wayê hey wayêê…êy êy ……êy 

Ax hey wayê hey wayêêê de hey wayê hey wayê …
mîroo… Rom xayine

 

Mi dî heyra Ziya Begê Bilîsê avêtin darê Xalid Begê Cibirî 
dane cem e

Gava li bavê mîr Mehmud Begê dibû pêsîrtengî

Bira lê derketa Ferzende bavê Elfesya ê de gidî lawo berxê 
Silêmanê Ehmed

Hêsîr û dîlê nav ‘Ecem e mîrêm hey wayê êy êy… 
Mîrêm hey wayê

Hey wayê hey wayêêê…ey ey mîro nemînim li 
dinyayê

 

Mîro wele nabe bîle nabe

Mecîdê Şero baş ğulamê bavê Mehmud Begê bû 

Li Şêrwanşêxa şewitî gidî li hev civiya ye tevî koma 
ğulama

‘Îdama begê min bihîstin e 

Dike îro tifaqa mîrê min ji belav be

Ax mîroooo…. . Ax mîro çi bikim Rom xayîn e

De bê Mîrêm hey wayê hey wayê… hey wayêê…
ey

Ax mîro Rom xayine ax mîrooo… Rom xayine

 

Lo lo mîro çume Erzeroma şewtî

Mi dî îro li Taşxanê bi şane şîne

Ê de mîrêm hey wayê hey wayê hey way wayêêê… 
êy

Mi dî îro li kêleka bavê Mehmud Begê çar teref 
runiştî ‘eskerê sungulî ne

Dibên Xalid Beg were îfada xwe bêje, gidî emê 
îfada te bistînin

Ê de mîrêm hey wayê hey wayê hey wayêê…êy 
êy…êy

Hey wayê hey wayêêê… ax mîroo… Rom xayin e. 

 

Xalid Beg go: Kuro hetta ez nerim Anqara rengîne

Tucar îfada min ji we re tu nîn e

Kesekî xêrxwaz tune xeberê bide Selim Begê bê 
mala te şewitiyo

Xeberê bide çala Vartoyê ji keçika Çerkez ra

Bira ewraqê bavê Mehmud Beg ê kevn derîne

Xeberê bide Kor Huseyn paşa bêje:

Vê sibengê destê min lê xistin li darê kelepça

Îro dîsa berê min dane Pasînê, Hesenqelê, wele 
derbaskirin Xinûsê çala Vartoyê 

Lo lo îro ji deşta Mûşê derbas kirin ciyê ‘îdam û 
fermanî ya qoce Bilîsa rengîne

Mîrêm hey wayê hey wayê… hey wayêê… ey

Mîrooo…. Rom xayine aaa…x mîro çi bikim Rom 
cayine

 Bê De Wayê Mîrêm
Bê de wayê mîrêm, wayê mîrêm, wayê miro ax 
wayêêê…. mîrêm

Heyla mîro çume kavilya Erzeromê bi şewite îro 
wa bi ce ye

Mîn dî bavê Mîr Mehmud Begê li milê dîwanê se-
kinye 

Li ser mila kurke li nav mila ya pêêêê…. nce ye

Mi dî li kêlekê rûniştiye walî paşa tevî mufetîşê 
‘ûmûmî ye

Walî paşa digo bavê Mîr Mehmud Begê 

Were qebul bike vê qanun û yaziya meya latînce 
ye

Wele bavê mîr Mehmud Begê digo: Ez tu cara 
qebûl nakim vê qanûn û yaziya weya latînce ye

Wele mi pirsiye bi şerî’eta Nebî Muhammed şew-
qe heram e 

Wele tanqo di dînê me da pir gune ye

Wayê mîrêm wayê mîrêm wayê mîrêm wayê 
mîrooo… oy oy… oy ax

 

Lê mîrêm ne bêje Kemo ji dîn vegerya ye

Ez bi heyran ne bêje Kemo Îsmo ji dîn vegerya ye

Le şev nîvî bû Xalid Begê Cibirî rakirin ji nava cî w 
yatağa ye

Berê wî dane xopana Bilîsê ber tağ û bega ye

Li xopana Diyarbekir kalê Şêx Se’îd Efendî pişta wî 
dabûn dara ‘îdamê

Temamê sofî w mirîda dabûn ru hevdû

Lê Kurmanca li çokê xwe dixistin û digiryan e

Irqçiyê Tirka destê xwe li hev dixistin bi wan dike-
niyane

Lê digo: Efradê wanê şêxê Kurdane murşido çi bi-
kim dinya ji çiraye oy oy…. . 

Hê hû hê hê hêê…. y hey wax wax û ax

 

Were wayê mîrêm, wayê mîro ax wayêêêê…. 

Mîrêm

Heyla mîro Çume şewitiya Erzeromê bi şewite îro 
bi dikan e wayê wayê

Wele mi dî walî paşa tevî mufetîşê ‘umûmî li mala 
mîrê min mêêê…vane wayê wayê

Walî paşa digo bavê mîr Mehmûd Begê were qebûl 
bike vê qanûna hane

Wele ezê te bikim reyisê alaya di Kurdan e

Xoce Îlyasê deşta Mûşê digo Xalid Begê Cibirî

Le tu nuha zanî li piştî kekê Ğiyasedîn 

Qanûna me bû qanûna nigalo w dewêlê ecnebî ne

Wele Xalid Begê Cibirî digo Xoce Îlyasê deşta Mûşê

Sed yazox be ne goya tu ‘alimî

Tu çawa dibêjî Kemo ne kafir e musulman e

Wele kesê ku herne şerî’eta Nebî Muhemmed şer’a 
pir giran e

Wele were ji min ra bivîne fitwakî ji bona vê kelîma 
hane

Wele serê me mala Mehmud temamî bê birînê 

Ez îro tu cara qebûl nakim vê qanûna wan e wayê 
mîrêm 

Wayê mîrê… Ax wayê mîrêm

 

Lê mîrêm nebêje Kemo ji dîn vegerya ye

Ez bi heyran ne bêje Kemo Îsmo ji dîn vegerya ye

Lê şev nîvîbû Xalid Begê Cibirî rakirin ji nava cî w 
yatağa ye

Berê wî dane xopana Bilîsê ber tağ û bega ye

Li xopana Diyarbekir kalê Şêx Seîd Efendî pişta wî 
dane dara îdamê

Temamê sofî w mirşida dabûn ru hevdû

Lê hema musulmanê Kurmanca li çokê xwe dixis-
tin û di giryan e

Irqçi yê Tirka destê xwe li hev dixistin bi wan dike-
niyane

Lê digo efradê wanê Şêxê Kurdan e murşido çibi-
kim dinya ji çira ye oy oy…. 

Hê huû hê hê hêê…. y hey wax wax û ax

Gelî xwendevanên hêja, rêzenivîsa me a sisi-
yan li vir qediya. Di van herdû sitranan de çavkani-
ya me dengbêj “Kekê Îsa” û “Sidîq ê Qarliova” yê 
bûn. Eger Allah te’ala îzna me bide emê di jimara 
dî de herrin dîwana strabêjê hêja, mirîd û dengêjê 
Şêx Seîd, dîwana Mistefayê Xelloyê heyran û wî li 
ser Kela Xinîsê bidin nuhurandin. Hetta jimara dî 
bimînin di xêr û xweşiyê de. Spartî Xweda bin. 

 

Padişahê welatekî rojekî li keviya çemekî di-
geriya. Lê dixwest ku masiya pê bigre. Ji bo masî 
pê girtinê şewka (derziya masiya) xwe davêje 
avê. Wê gavê dibîne ku yekî dî weka wî hati-
ye ji bo masî bigre şewka xwe avêtiye avê. Hat 
nêzî wî merivê, û lê nihêrî merivek belengaz e. 
Pê re têkildar bu û ji wî re dibêje: “Heta ku ez li 
virim, çi tişt bi şewka te bikevî ez jî qasî giraniya 
wî tiştê zêr ji te ra bidim.”

Bes hindikî pê va hestiyek nava wî qul bi 
şewka masîgir (balıkçı) ve ket. Hukumdar vege-
riya masîgir û jê re go; “Ev qasiye nesîbê te.” Pê 
re jî wî jî girt û vegeriyan Qesrê.

Digel ku gîhaştin Qesrê Hukumdar ji merivên 
xwu re ferman dide û dibêje: “Qasî giraniya wî 
hestiyê qul ku di destê vî hevalê masîgir deyî 
zêran bidinî.” Ewan hêman (eleman) an tînin 
hestiyê qul datînin şkevikekî(taxçikek-bir kefe-
sine) teraziyê, zêran jî datînin şkevika din. Lê 
belê zêran her carî wekî 5, 10, 20, 50, zêde di-
kin. Çi qasî pir dikin jî hêla hestiyê qul qet liv 
(hareket) nade xwe, naleqê (kımıldama) û dîsa 
jî herî girantirîn tê. Dinhêrin şkevikê dibêjin: 
“Hîkmetekî vî karê de heyî.” Ser vî yekî ku agah 
dikin ku viya de hîkmetekî heye, diçin ba Alim 
û zanayekî namdar. Buyera (hadise) ku li ser 
wan de hatiye vedibêjin (anlatıyorlar) û hîkmeta 
ku di wî pirsgirêkê (mesele) de ye çiye lê dipir-
sin. Ev zatê bimbarek li hestî dinhêre û ji wan re 
dibêje; “Her hal ev hestiya, hestiyê çalika çavê 
yek merivek çavbirçî ye. Hunê bona pîvandina 
vî hestiya, hemmuyê xezîneyê deynin hembe-
ra wê jî wî na livînin. Lewra ku ew ne têr dibe. 
Belê çengekî ax û xwelî, bese û viya, wî têr 
bike. Hunê ka hela carekî jî li şuna zêran de axê 
têxînin şkevikê”. Li ser gotina vî zanayê nam-
dar tînin çengek ax da tînin şkevika hemberê 
wî(şkevika zêrê), hema şkevika hestiyê qul ra 
dibe bilindî. Hikmeta hestiyê çavbirçiyan jî 
wiha tê fêm kirinê.

Çav Birçî
- Dilşadî

D îroka mezlûm û musted’efa berî niha ge-
lek zulm û qetlî’am dîtine. Belê yek ji wan 
qetlî’ama heye kû mislê wê însaniyet hindik 

dîtiye. Ew qetlî’am “Qetlî’ama Geliyê Zîla” ye ku 
li milletê mezlûm û mûsted’ef, li milletê Kurd hati-
ye kirin. Piştî ku dewleta xîlafeta Îslamiyê ‘Ûsmanî 
hate rakirin ji teref Mustafa ne kemal, temamî 
milletê ku di herba îstîqlalê de bûbin pişt ji hu-
kumeta ‘Enqerê re, xeyalê û umîdê wanê ku ji wê 
hukumetê dikirin şikestin. Seranserê wan xeyala 
sağkirina xîlafetê bû. Piştî ku ew jî rabû tu rabite-
ka ku van milleta bi hevdû ve bigre nema. Ji netîcê 
rakirina xîlafetê yek jî ev bû ku îdî milletê dî ji bo 
sağkirina Şer’a Muhammed li çarene dî digeriyan. 
Di serê van milleta de milletê Kurd dihat.

Mucadela en mezin di vê oğirê de Şêx Se’îd û 
mucahidê li dora wî civiyan dan û serê xwe di berê 
da feda kirin. Di piştî înqilaba Îslamiya Şêx Se’îd 
ku netîce daleqandina Şêx Se’îd û hevalên wî bû, 
înqilabek li çiyayê Agirî derket. Lê piştî Şêx Se’îd 
ev înqilab, weka qiyama Şêx Se’id ne Îslamî be jî lê 
‘unsûrê vê qiyamê û sebebê wê ekseriyet dişibihin 
qiyama Şêx Se’îd. Lê ev heye ê ku agirê vê qiyamê 
pêxist nefîkirina însanê berî ji welatê wan bû ji bo 
ku milletê Kurd ji welatê şerqiya Kurdî biqelînin û 
di nav milletê dî da bihelînin. Lewra heta quw-
wet û civîna wan li cî be, li ber çava bû kû ewê 

daîma ji înqilabê Taturk re mani’ bin.
Çawa ku tê gotin sebebê kû milletê 

geliyê jî rakirye piya namûsiziya çend 

sûbayê bênamûs biye, digel ku milîsê ji qiyama 
Agirî reviyabûn, li gelî û gundê dora wî civiyabûn. 
29ê Temûzê 1930î de ‘amilê dereca ewwil, ku 
îmamê gundê pabuşkîn û çar merivê dî bûn ha-
tin qetil kirin û neh tiving û 700 heywan ğenîmet 
hat sitandin ji teref Derwîş paşayê ku bi paqijkirina 
‘unsûrê ‘asî li geliyê zîla hatibû wezîfekirin.

Piştî dor li girtina Ercîş ‘eskerê kû hatin sewq ki-
rin bi bal gelî va dest bi qetlî’amek mezin dikin li 
“Geliyê Zîla”. Di netîca vî da 44 gund têne şewi-
tandin, dest datînin ser malê wan gundiya, û kî tê 
da sağ be tê kuştin. Ew gundê ku hatine şewitan-
din ev in: Hesen’ebdal, Aks, Şahbazar, Doğancî, 
Tendûrek, Çaqirbeg,Yilanlik, Harhûs, Babazeng, 
Komir, Şor, Şorik, Murşît, Mescitlî, Qerekilîs, 
Kunduk, Zorava, Aryûtîn, Hellacköy, Koşköprî, 
Çemêzuwa, Mulk, Yekmal, Kilîsê, Gosk, A.Partaş, 
Y.Partaş, Binêsî, Bûnîzî, Pelexlû, Kerx, Söğütlî, 
Miğare, Kardoğan, Kelle, Hostekar, Suwarköy, 
Qizilkilîs, Ziyaret, Hiraşên, Komîk, Şeytanava, Bir-
han, Y.Taşköprî. (Ev pirê nav navê wanê Tirkî ne, 
navê wan bi Kurdî em mutali’ê pê nebûn)

Geliyê Zila du mil jê re hene: Çemê Zîla û 
çemê Hecîderê. Gundê kû li çemê Zîla bûn ku 
pirê sakinê van gunda ji ‘eşîra “Hemoyî” û “Bekirî” 
bûn. Însanê di nava van gunda tev bi hev re hatin 
girêdan û bi tivingê makînelî hatin kuştin. Gundê 
ku li teref çemê Hecîderê bûn ew jî ji qetlî’amê xe-
las nebûn, ‘eşîr û gundê ku li wê dorê bûn jî tev 
hatin kuştin. Zarok, îxtiyar, kal û ciwan, jin û mêr 

Mezlûmiyeta Geliyê Zîla

- M. Cafer Bêcirmanî

kes ji van gunda ji ğeyn ê di bin ceseda sağ mabûn 
xelas nebûn. Zulmeka wisa ğedar bû ku tu kes jê 
nedifiltî. Însanê ku di vê qetlî’amê da hatin kuştin 
li gor rojnameyê wê zemanê zêdeyê 15000 bûn. 
Kesek li van însana nebû xwedî kesek ev qetlî’am 
neanî gundema xwe. Binêrin evan kesê ku hatin 
kuştin pir hindikê wan ê ku serî hilda bûn, belkî 
pirê wan xelqê me’sûm bûn bi tirsa kû ewê alîkariya 
wanê ku serhildabûn bikin hatin kuştin. Ev cinayet 
û qetlî’am diroka mezlûmiyetê heta sağ be ewê jibîr 
neke.

Binêrin şahidekî wê rojê qîza “Reşôyê Memê 
Keser Şah” çi dibê: “Diya min xuşka milîsê meşhûr 
Sidiqê Hesen Keçelê ye. Di 1926an de weqta ku 
xwestine bavê min nefî bikin derketiye serê çiya. Di 
qetlî’ama Zîlan da Derwîş û Yaşar Paşa ji bavê min 
re xeber dişînin dibên eger tevlî sîleha xwe tu teslîm 
bibî em tu zirarek nadin te. Bavê min vê teklîfê qebûl 
nake. Ji ber vê yekê radibin diya min tevlî di sebyê 
wê digrin. Bavê min viya li ser nefsa xwe qebul nake 
û tê teslîm dibe. Wexta teslîm dibe li gund li ber çavê 
gundiya û diya min wî îclav tazî dikin û ji bo xeber 
de di laşê wî da cêba vedikin û destê xwe dêxinê. 
Bavê min dibê kes alîkarya me nekirye me bi zorê çi 
sitandibe ji xelqê me sitendiye. Bi ser vî radibin wî 
û di birayê diya min li ber çavê diya min dikûjin.”

Disa di vê qetlî ‘amê da ji ‘eşîra Hemoyê birayê 
Qûlîxan ‘Umer radibe ji ‘eskera re ji bo hifza xwe 
ji şerrê wan bike bi qazana xwarin çêdike û dide 
wan ‘esker piştî xwarin dixwe radibin wî û ê pê re 
dikûjin.

Çawa hatiye gotin di vê qetlî’amê da yekî Kurd 
di nava ‘esker de bûye ku navê wî “Zazo” bûye. 
Tiştê ku pê û bi destê wî hatiye kirin mûyê meriv gij 
dikin bi nîdaya qûmandan: “Gawir Zazo lêxe.” Di-
hat tijekirin û ewî pir cînayet derheqê milletê xwe 
de kiriye. Heta pîrekê bi hemil kuştiye û sebiyê nava 
wan derxistiye.

Evana hinek meselê ku di vê qetlî’amê da bûne 
lê bi seda meselê kû di vê qetlî’amê de bûne em 
nikarin zikirkin ku ewqas qebîh û dil diperitînin. 
Binêrin rojnameyê wê zemanî çi dibên derheqê vê 
qetlî’amê de:

Rojnama Vakît, 13 temmûz 1930: “Asî di pênc 
roja de hatin mihû kirin, ê di geliyê Zîla de tev ha-
tine kuştin, yek ji wan jî xelas nebûye. Çemê Zila ji 
seda miriya tije bûye.”

Rojnama Cumhûriyet, 16 temmûz 1930: “Di he-
reketa Zilanê da ‘eşqiyayê ku hatine kuştin zêdeyê 
15000 hezar in. Tenê însanê kû li ber mufrezekî ha-
tine kuştin zêdeyê 1,000 hebî ne. Herba Geliyê Zîla 
pir ‘ecêb çêbuye. Çemê Zîla lepalep ji ceseda tije 
bûye.”

Piştî ewqas qetlî’am û cînayetî, hê jî meriv fêm 

nake ku sîstemeka Laîq însan çi 
bê dîn û îman dike, çi rehm û şefqet ji 
qelb derdixîne, gere meriv kor be. Însanekî 
ku cilê îmanê bavê, tu cilê dî wî zeft nake û 
nasitirîne. Zerarê dide xwe jî û însanê dora xwe jî. 

Gere em viya baş fêm bikin ku ê van qetlî’ama 
dikirin bi navê nîjadperestiya Tirkî dikirin. Îro em jî 
rabin ‘eynê sîstemê ji xwe re ji Ğerba gemar ‘îtxal bi-
kin emê jî weka nîjadperestê Tirka bibin canî û qa-
til. Lewra nîjadperestê Kurda jî di vê sî-çil salî da 
kêmî nîjadperestê Tirka nemane. Şahidê vê gotina 
me “Qetlî’ama Gundê Sûsa” ye, “Qetlî’ama Xirbê 
Sitîla Qerejdağê” û bi sedan cînayetê din e. Gere 
ev Qetlî ‘am ji me ra bibne ‘ibret û em fêm bikin 
kû Azadiya me daîm bi Îslamê ye. Lewra jî ğeyrê 
dewletê Îslamê yên heqîqî di tu demî da milletê 
Kurd û milletên dî rizgar nebûne. Çawa kû dewlet 
ketiye destê Laîqa ,dest bi zilm û zor û bindestiyê 
kirine. Azan rakirne, camiya kirine axûrê heywana, 
û bi navê nîjadperestiyê bi slogana “Ne mutlu tür-
küm diyene” ji ğeynî xwe milletê dî ji heywana jî 
kêmtir dîtine. En heqqê tebî’î heqqê heyatê jî ji wan 
re nehiştine. Wan qetlî’am kirine, talan kirine… 

Em ji Xweda ‘efiyet û selametê dixwazin. Ka 
binêrin şa’irê ‘esra bîstî di şi’reka xwe da çewa derd 
û kulê xwe dibêje:

Li Kurdistanê îro musluman têne kuştin
Îmana wan ji wan ra qebahet têne dîtin 

Ji seyda û ‘alima hem ji her emwa’ê qenca 
Bi destê ehlê kufr û nifaqê can heriştin

Bi şer û herbek gelek pîs neyarê ehlê îman
Li ehlê wê vekirne bi kîna dil bi miştin

Kesê li namus û dînê xwe sahib derkevin ew 
Ji kufr û zulma wan ra timî armanc û qestin

Bi bomb û mayin û roket bi îşkence bi wehşet 
Weke wan Sirpê xwîn fûr newala bi xwînê şuştin

Çi zarok û çi pîrek, çi kalê heftê salî 
Ji zulm û wehşeta xwey ğedar bê par nehiştin

Li vê wehşetyê herkes dike seyr û temaşe 
Tilî xistne guhê xwe gelek jî ji wa ra piştin

‘Egîd û merdê Îslam hewara milletê me
Ji me pêve tinîne herame li me rûniştin

Mamê Reşad: Berê 
ne Wiha bu!

Ji bona xwendevanên 
meyê ciwan ji paşeroja 
xwe û demên derbasbuyî 
haydar û xeberdar bin em 
mezinên gelê xwe didine 
şiteğlandin. Di vê jimarê 
de mêvanê me Mamê Re-
şad Yılmaz e.

Mamo keremke xwe 
bi me bide naskirin?

Ez “Reşad Yılmaz” 
im. Li Diyarbekir  di 
sala 1944an de hatime 

dinyayê. Bi eslê xwe 
ji Çolikê, ji gundê 

Şabanê me.

 Ji ber ku 
hun ji 
Çolikê 
ne, ez 

dixwazim bipirsim: 
we “Yadoyê Dimilî” 
bihîstiye?

Belê Yado ji gundê 
cîranê me bu. Xalê diya 
min dihate hesibandin. 
Navê gundê wan “Çirîs” 
bu. Ji ber ku Zaza buye jê 
re gotine “Yadoyê Dimilî”. 
Li gor me bihîstiye rojekê 
li çiya dema limêj dike 
‘esker dora wî digre. Piştî 
limêja xwe diqedîne weke 
çukekî xwe davê ser hespê 
xwe û ji ‘esker xilas dibe. 
Diçe li gundekî rast tê. Ji 
gundiya re dibê ewê yuz-
başi were, ezê li filan derê 
li hêviya wî bim. Li çiyayê 
Hesarê disekine. Piştî ‘es-
ker tê gundî gotina Yado 
dibêjin. Yuzbaşi difikire 
û jê diqere. ‘Esker xwest 
xwarinê bixwe. Gundî jî 
ji ber ku ‘eşîr bun dest bi 
xwarinê kirin. Piştî xwa-
rin qediya yuzbaşi go “Êdî 

- Ferzan Muhammed

Mamê Reşad: 
Berê ne 
Wiha bu!

ez nadime pey vî zilamî. Yekî 
wek wî nayê kuştin.”

Dîsa li gor dibêjin Yado 
bi birîndarî li aliyê “Mistan” 
dibe mêvan. Ewana di xew 
de wî dikujin. Pîreka Yado jî 
bi wan re şer dike û wê jî di-
kujin. Kurekî Yado hebuye, 
12 salî. Wî dibine Enqerê û 
didine xwendin. Dixwazin 
bêje “Yaşa yaşa Kemal Paşa” 
belê her daîm dibê “Yaşa yaşa 
Yadîn Paşa” ew jî kuştine.

Yado çima bi dewletê 
re şer dike?

Ew jî piştgirê Şêx Seîd bu.

Niha di nav millet de 
Yado çewa tê zanîn?

Qehremanekî mezin tê 
zanîn. Navê wî meşhur e. 
Li serê kilamên Kurdî hati-
ne gotin. Di wan kelaman de 
medhê wî te dayin.

Yado Zaza bu?
Belê, ji ber vê yekê jê re 

“Yadoyê Dimilî” dibêjin.

Hun li ser çand, ‘urf, 
cil û nuxumandina 
pîrekê çi difikirin?

Em çi bin, kî bin, divê 
em wisa bin. Divê em xwe 
neguherînin. Lewra şexsîyeta 
însan ji cil û lixwekirina wî 
nayê veqetandin. Li gora min 
tu qîmeta şibihandina Ewro-
pa tuneye.

Berê li Diyarbekir sedî sed 
bi çarçef bu. Heta edebeke 
wisa hebu ku piştî limêja ‘esr 
te nikaribu pîrekekê li derve 
bibîne.

Heta, rehmet li miriyê 
we be, xalê min behs di-
kir. Di go em li ba Camiya 
Mezin li qehwê runiştîbun. 
Pîrekek derbas bu. Tiştek jê 

ket. Pîrek qe nesekinî dewam 
kir. Min çû nihêrt tê de pere 
hene. Ez li pey pîrekê çum. 
Piştî kete hundir min gazî kir 
bê ka tiştikî xwe hunda kiri-
ye yan na. Pîrekê gotiye belê 
birayê min. Perê min ketin. 
Belê ji ber ku hun zilam li 
qehwê runiştî bun, min ‘eyb 
kir da ez xwe bitewînim û 
rahêjime wî pereyî. Wî jî perê 
wê dayê. Aha! Edeb û heyake 
wiha hebu. 

Wekî din dema berê 
çewa bu?

Dema berê herkesî bi xwe 
zanibu. Ji însanên baş diha-
te hezkirin. Ji ‘alima re hur-
met hebu. Digel ku wê demê 
‘alim pir hindikbun jî. Car-
na ku seydayek dihate ciyekî 
her der tijî dibu ji bona 
guhdarîkirinê.

Qîmeta însana pir zêde 
bu. Ku li mehellakê yek di-
mir çil rojî cil nedihatin şuş-
tin. Berê xelkê kazan datanîn 
ber derî û cilên xwe tê de di-
şuştin.

Her çiqas pir feqîrî hebu 
jî, xelkê nanê xwe li hev par 
dikir.

Hurmeta biçuka ji mezi-
na re pir bu. Dema mezinek 
li sikakekê bu, ji bona biçuk 
di pêşya wî de neçin sikaka 
xwe diguherandin. Hurmetek 
wilo hebu.

Însanên berê ewqasî ha-
tibun tirsandin ku li hundirê 
mala xwe jî newêribun ji 
“rejma laîk” xeberdin.

Hêj dema ez zaruk bum 
“Mizgefta Kurşunlu” axur bu. 
Di pey re ji ‘îbadetê re hate 
vekirin. Me evana bi çavê 
xwe dîtin. Camiya Mezin jî 
wiha bu.

D
ema berê 
herkesî bi 
xwe zani-

bu. Ji însanên baş 
dihate hezkirin. 
Ji ‘alima re hur-
met hebu. Digel ku 
wê demê ‘alim pir 
hindikbun jî. Car-
na ku seydayek di-
hate ciyekî her der 
tijî dibu ji bona 
guhdarîkirinê.

Q uran û sunnet di ‘îlm û ‘alimî ra bahs zaf o. ‘Alimî, 
sey çila yê. Îna dava ser xo warîsê pêxamberan zo-
nayn. Reya Îslam id  xebatyên, cehd û zihmî ser se-

bat kenî. Rastî û başî ser qalê heq vonî. Qetî ters û agêrayîş 
nîno yin vîra. Zaf ‘alimî zî pê ‘îlîm tena ney, pê gunê xo 
ina reya d’ bîyen vernî.

Şêx Şerîfê Kelaxsî zî nê ‘alîman ra w’. Vi, mintiqê Sîwan 
id bin Koyo Sipî d’ dewê Kelaxsî ra w’. Yin ra vonî “Key 
Kekûn”. Vatişo rîwayet ser, şêxê Kelaxsî nêzdî Amed id 
dewê “Til ‘Elo” ra vejey. Ê sey rayerê Amed ra şîn. Kîşte reya 
d’ turbe Mela ‘Elî dîya. In mela, pîrikê Şex Şerîf verênî w’.

Şêx Şerîf ra new des bawî ver, wextê Osmanlî d’ tikê beg 
pê emrê padîşah semed girewtîş vergî o heqê tayînkerdişê 
qederê xo û bindestî milletê Kurd yenî mintiqê yin. Kalîkanê 
Şêx Şerîf, heme a waxt, ina zulm û xeqeret id mucade-
le kerd. Reyna o waxt id pîrikê Şêx Seîd, Şêx ‘Elî Septî Şêx 
Neqşîbendî Mewlana Xalîd ra îcazet û xelîfetî yi gurewt. 
Semed îrşadkerdişê millet yen mintiqê Palî. Palî d’ beg Tir-
kan ra Karacîmşît û Haşîm bi w’. Inê  began zulum kerdê. 
Ay ra Şêx ‘Elî uca ne tepîşen, yi fetîlnên. Ina mesla ser Şêx 
‘Elî şino Kelaxsî. Uca d’ Melle Hesen o lajî yi Melle Muste-
fa, Şêx ‘Elî hawinên, kon (kuwenê) bin hîmayeyê yin. Melle 
Mustefa, Naqşîbendîyî qebul keno. Bad ina ra bên xelîfeyê 
Şêx ‘Elî. Mustefa Kelaxsij ina mintiqê d’, nomê şêxtî ser 
vêrnî d’ yen zonayîş. Şêx Mustefa, bawî Şêx Şerîf o.

Keyê Şêx Mustefa, mintiqê Pali d’ pê îlîm, teqwa, mu-
cadele, hemberî zulum yen zonayîş. Yi tim ver began Pali 
d’ pê îzzet û şeref vindertê. In beg, millet derdest kerdê, 

yin ra pê neheqî bac gurewtê. Cey hukumat id qalê yin 
omên zonayîş, ay ra în began pê seran sera waxtan kal-
me ters ser mil ina millet ra nê da vera. Pê îznê Ellah, key 
Şex Şerîf, zulm nê bego ver vindertî, yî zulm ra men kerdî. 
Şêx Şerîf yin zixmî, pîtî, ‘eşqê mucadeleyê xo dînê Ellah 
ra; mejnayîş terîqê Neqşîbendî ra gurewt iw. Îna milletê 
Kurd, reya heq ser, vera vejayîş zulum began ser zaf paşt 
da Key Şêx Şerîf.

Şêx Şerîf yi şeş biray. Hîri bira laj î, hîri bira key-
na yî. Dayê Şêx Şerîf Xeylon cêrîn ra keynê Mist Eh-
med a. Şêx Şerîf, dersê xo ewîlîn dewe xalanê xo Xey-
lon id medreseyê Melle Mistafê d’ gurewt. Ba d’ inay ra 
Şêx Şerîf, semed îlîm hevelyen mintiqa bînan. Rîvayeto 
ser yen zonayîş: Şêx Şerîf, cîvarê Cîzîre, het Kurdîstanê 
Rojhelat d’ tahsîl xo qedîna. Şêx Şerîf, xo tenya melletî u 
seydatî sêr nê; îlmê fen, ziwanê Farskî, Erebkî, Kurmancî 
sêr xo îkmal keno.

Ba’d tahsîlê Şêx Şerîf, herbê cîhanî vejîya. Çimê kâfîrê 
Rûs ser ard Kurdîstan d’ bi w’. Yi qayîl bî, no ‘ard ma ser 
paytaxtê ermenîyan virazê. Milletê ma Kurd, no nîyetê Rûs  
zoneno. Ay ra, Çolîgîj, semed vernî gurewtişê Rûs omey 
pîser. Osmanlî zî ina nîyet sêr reya Çolîgîjan kerd a. Millet 
dormalî Şêxan o Mellan id omey yew ca. Îna pêserkerdiş 
id Şêx Şerîf, rutbê mîralayî geno. Leşkerê Rûs, hetta 
mintiqê Kerra Sîyexî (Çobantaşi) omewo. Şêx Şerîf semed 
vindarnayîş leşkerê Rûs reya Çolîk ser, yew xet onceno. 
Xettê yi Gêxî, Kârer, Kirikê Sîğî ra heta Meydanê Heşon 
(Şeref) îw’. Hette Gêxî-Karer  ser Mehemmed Xulusî Xor-

Şêx 
Şerîfê 
Kelaxsî

- Îbrahîm Çabakçurî

mekij, hette Kerra Sîyexî ser Şêx Şerîf, hette Heşon id’ biray 
Şêx Saîd, Şêx Tahîr komutanî gên. Nê komutanî heme pîya 
leşkeron xo, leşkerê Rûs mintiqê Azîzan id’ vindarnenî. 
Yew mucadeleyo pîl an meydan. Pê ardimê Ellah, leşkerê 
Rûs no ‘ardan ma ra fetilnên. Comerdî yîn o waxt ra ina 
waxt benaytî millet id’ heskerdiş ser yena vatiş.

Şêx ‘Elî Septî, Şêx Mustefa Kelaxsî, Laje yî Şêx Şerîf, 
Şêx û Mellayan û ağan heme reya Îslam ser şîn. Semedê 
dawa Îslam vîrîştê pay, sari dawera. Labelê waxt sey 
mucadeleyê azadî (Kurtuluş Mucadelesî) virazîya. Îna mil-
let pîser pa wo Tirkan û Kirdan, Lazan û Çerkezan semed 
rizê Ellah, azadî û serbestî sari xo dawera. Waxt sey azadî 
omê meydan, Mustefa Kemal gurêy gurêwt xo des, rî xo 
mojna ra. Cad hukmê “Dînê dewlet Îslam o” da wera, 
laîktî ard peya; medrese û tekke qafilnê, şowqê sari ser 
nayîş ke pê zorî; hukum Ewropa ard mîyon ma, sar qêtî ke 
serbest, millet qetil kerd. 

Roja roj, pê nomeyê laîktî, dîn Ellah îr’ duşmenatî zey-
da. Benaytî xebatkarê hukumat îd’ bênimaji û şîmitişê îçkî 
bib’ aşîkâr. Îna hal zêrê mumînan d’ yew tengasî viraşt. 
Îna zulum, cehalet, gunê, nefs ser şîyayîş zaf bib zed. Se-
med na xirabî, efal-î nebaşî,  Şêx Saîd rehmetullahî aleyh 
xebatîya Îslamî ser millet ard pîser. Semed  dîn Ellah, 
beyraqê cîhad kerd a. Îna reya d’ şêxan û ‘alîman paşt da 
yi. Paştdayî Şêx Saîd ra yew zî Şêx Şerîfê Kelaxsî w’.

Şêx Saîd, en verên waştên însanî terbîye, edeb, ehlaqê 
Îslam ser bîyaro yew ca. Yin yew sîstem ser bîyaro pîser. 
Labelê hukumat zî veng nevindertê. Pîran id’ yew vey-
ve bibi. Şêx Saîd zî uca di bi. ‘Eskerê Kemal, yew kay, fen 
ser pêrodayîş vet. Bîrayê Şêx Saîd ser, îna pêrodayîş viraz-
ya, vi qayîl nib. Bad inay ra kilê qiyam vila bî her ca. Yew 
waxt kilm id’ Şêx Saîd, Darahînî gurewt, kerd payîtext. 
Uca ra şi mintiqê Amed. Maden, Sêwregî, Erxenî gurewt 
bindestê xo. Şêx Abdullahê Melekan, pa bi leşkeranê xo 
reya Gimgim (Varto) o Mûş ser şi.

Şêx Şerîf zî veng nêvindertê. Yo zî emrê Şex Saîd ser, 
hareket kerd. Vernî  Pali gurewt. Bad ina ra moralê leşkerê 
Muslumanan zedîya. Leşker Şêx şerîf tayî bî, pê îznê El-
lah aşîr Pali pava merdiman xo dest da Şêx Şerîf. Uca ra 
pey Şêx Şerîf hevîlya Xarpêt ser. Kom ca ra bişêyn dêwijan 
heskerdiş mêti yîn, destek dên ci. Îna hal ser Şêx Şerîf rasa 
Xarpêt. Serleşkerê Xarpêt, bajarî vera Şêx Şerîf pey topan 
o tifingan mudaafi kerd. Labelê nieşkê zaf xo ser vineyr. 
Xarpêt, bad binêk mucadele pê îzne Ellah feth kerd.

Bad în ara serwezîrtî Fethî Okyar des ra vejîya kowt 
Îsmet Înonu dest. Îsmet Înonu zaf zalim bi, emrê Kemal 
ser bajaranê rojhelat id’ Mehkemeya Îstîqlalî na ro. Meclîs 
id’ qanûnî taqrîrê sukûn vet. Her jî xeberîk qiyamê Şêx 
Saîd ra bahs kerdê, qedexa  na ser. Hukumat, pê des he-

zaran leşkeran omey Şêx Saîd û hevalan yî Şêx ‘Eb-
dullah, Şêx Şerîf, Feqî Hesenê Medon, Salîh Beg… ser. 
Pê hîle û kay, zar û zulm nê mucahîd vindarnê. Zaf 
mucahîd şehîd kowt, zaf yînî zî kowt bindestî hukumat. 
Şêx Saîd, pê ser gera a. Nîyet yi semed qîyam, newi 
yew ca bîyar peya. Reya xo çarna Îran ser. Labelê, ina 
dawa Hz. Adem ra heta ina waxt xaînan ra halî nêbîya. 
Zomê Şêx Saîd serhezar (yuzbaşî) Qasim, yîr id’ xaîntî 
kerd. Semed  yi ra nizdî Boğlan id’ Şêx Saîd kowt domê 
zaliman, serê Pird Carpuh id’ omey depiştiş. 

Şêx Şerîf zî rîyê xo çarna bi hetê Pali ser, wi zî pawa 
tikey hevalanê xo, uca d’ omey depiştiş.

Serokê Cemîyetê Tealî Kurd Seyyîd Abdulkadîr û 
duyes hevalê xo Îstanbûl id’ semed paştdayîş qiyamê 
Şêx Saîd omey depiştiş. Yî zî ardî Amed. 27 (Vîst û 
hot) Gulanî sêrê 1925 (hezar û newsey û vîst û ponc) 
id’ Mahkemeyê Îstîqlalê Rojhelat id’ mahkeme yîn 
virazîya. Pawa Şêx Saîd û Şêx Şerîf 48 (çoras û heşt) 
tenî cezayê mergî gurewt. Ina ceza vîst heştê Hazîran 
id’ omî tetbîqkerdiş. 

48 heb şehîd yo (yew) ca d’, kişîyê qey de’wa 
Qur’an. Ellah xebatê yîn qabul bîker, şehadetê yîn mu-
barek ib. Na qiyam ser zaf qatlîam virazya, leşkerê hu-
kumat kera ser kera nêverda, dewan ma omey veşnayîş. 
Enka zî tayê xortê delalî vejey da’wa Şêx Saîd û Şêx 
Şerîf ser şîn. 

“Şêx Şerîfê ma Kelaxsî
Şehîd azadî û xelasî
Pê bêbextî û teresî
Wi kişt kirton demokrasî”

Ena dunya bena fanî, nêbena mal qey însanî

Tu wazenî rind bizanî, tu veyn Bedîuzzemanî

Seîd Nûrsî k’ vanî eno, peşîdarê mehdî eno

Muceddîdo peynî eno, tu veyn Bedîuzzemanî

Rîsaleyê Nûr goştarî, tu veyn enê peşîdarî

Wazên bizan me’na barî, tu veyn Bedîuzzemanî

Me’na barî me’na xorî, tu wazên cennet d’ hûrî

Bizan Rîsaleyê Nûrî, tu veyn Bedîuzzemanî

Nûr vareno gudî gudî, wazên tu veyn nûr Seîdî

Wazên tu veyn muceddîdî, tu veyn Bedîuzzemanî

(...)

Ley leyeka dar a, gil a; dara mubarek a, pîl a

Boy Nûr weş a, tu von vil a; tu veyn Bedîuzzemanî

Tu sureyê Nûrî akir, ayêt nûrî tede ca kir

Cewheranê nûrî pa kir, tu veyn Bedîuzzemanî

Nûrê cewherê kitabî, tede cewher bêhîsab î

Tu wazenî çim tu abî, tu veyn Bedîuzzemanî

Kitab Rîsaleyê Nûrî, biwon bîg cennet id’ hûrî

Seîd Nûrsî şa
rê cewrî, tu veyn Bedîuzzemanî

Yê rîsale hewl cawuta, yê pey nûrî alawita

Ek to ena eşnawuta, tu veyn Bedîuzzemanî

Seîd Nûrsî, S
eîd Nûrsî, rî

sale ak biwan dersî

Zerey xo ra tu vec tersî, tu
 veyn Bedîuzzemanî

Ters û îman nêbên yew ca d’, o tewr bizan mekir înad

Ena esta kitabê ma d’, tu veyn Bedîuzzemanî

Kitabê ma esto: Quran, tu qedr û qîymêt yê bizan

Tu Rîsaleyê Nûr biwan, tu veyn Bedîuzzemanî

Rîsaleyê Nûr hadî ya, rîsale rêça mehdî ya

“Feteyemmemû seîda” , tu veyn Bedîuzzemanî

‘Esrey nûrî ena ‘esr a, qesrey nûrî ena qesr a

Bîger yew ra bidir des ra, tu veyn Bedîuzzemanî

Rahar nûrî eno rahar, wahar nûrî eno wahar

Tu vac ya Nûr vac ya ‘Xeffar, tu veyn Bedîuzzemanî

Terîqet nîyo heqîqet o, ‘eşîret nîyo şerî’et o

Eno rahar Quran veto, tu veyn Bedîuzzemanî

Tu wazenî xo rî rehber, caddey Quran ra mewş teber

Înna e’teynake’l-kewser, tu veyn Bedîuzzemanî

Hacî Mehemmed ‘Elî nîşta, von mi rêça nûr tepişta

Qesîdey xo pey nûr pîşta, tu veyn Bedîuzzemanî

        
        

    1969

        
        

    Transkrîpsîyon: Bîlal Nêribij

Ters û îman nêbên yew ca d’, o tewr bizan mekir înad

Ena esta kitabê ma d’, tu veyn Bedîuzzemanî

Kitabê ma esto: Quran, tu qedr û qîymêt yê bizan

Tu Rîsaleyê Nûr biwan, tu veyn Bedîuzzemanî

Rîsaleyê Nûr hadî ya, rîsale rêça mehdî ya

“Feteyemmemû seîda” , tu veyn Bedîuzzemanî

‘Esrey nûrî ena ‘esr a, qesrey nûrî ena qesr a

Bîger yew ra bidir des ra, tu veyn Bedîuzzemanî

Rahar nûrî eno rahar, wahar nûrî eno wahar

Tu vac ya Nûr vac ya ‘Xeffar, tu veyn Bedîuzzemanî

Terîqet nîyo heqîqet o, ‘eşîret nîyo şerî’et o

Eno rahar Quran veto, tu veyn Bedîuzzemanî

Tu wazenî xo rî rehber, caddey Quran ra mewş teber

Înna e’teynake’l-kewser, tu veyn Bedîuzzemanî

Hacî Mehemmed ‘Elî nîşta, von mi rêça nûr tepişta

Qesîdey xo pey nûr pîşta, tu veyn Bedîuzzemanî

        
        

    1969

        
        

    Transkrîpsîyon: Bîlal Nêribij

Kelhaamed Kelhaamed
Payîz 2010
5



Kelhaamed

Payîz2010

Kelhaamed4



Kelhaamed Kelhaamed
Payîz 2010
3



Kelhaamed Kelhaamed
Payîz2010
2



Kelhaamed Kelhaamed
Payîz 2010
1



Çêlek

Hirç

Şêr

Ğezal

Gur

Kê
zi

ka
 H

ec
ê

Mêşin

Hesp

Pisîk 

Kelhaamed60
Payîz2010

Kelhaamed



Ker

Kîvroşk

Mişk

Jîjo

Sihor

Kund

Kevok

Mirîşk 

Rebbê 
me 

Allah
De ka guhdar be
Şêrîn şiyar be
Fêmke û kar be
Rebbê me Allah

Dema kes nebu
Her Xweda hebu
Xwest û ‘alem bû
Rebbê me Allah

Ev hewa û av
Dar û çem û tav
Daye dê û bav
Rebbê me Allah

Ev erd û ezman
Tev ji bo însan
Çêkirye cîhan
Rebbê me Allah

J-tunebûna reş
Hat wicuda geş
Da heyata xweş
Rebbê me Allah

Her bibê Allah
Her bivê Allah
Her gavê Allah
Rebbê me Allah

Xwedyê me Allah
Meznê me Allah
Dostê me Allah
Rebbê me Allah

Du heb terzî, (cildirun) diçin ba qralekî. 
Qral, ji xwe pir razî, bi text û paytextê xwe 
jî dike şahnazî. Terzî zana û zeğel in. Bi aqil 
û çepel in. Xwe pêşkêşî qral dikin. Dibêjin: 
“Qralê me! Em di cildiruniyê da ew qas hos-
te ne, cilê em bidirun; ji zêr û zîv in. Kesek ni-
kare weka me bidiru. Cilê em bi dirun; tam li 
gor bejn û bala we nav û dengê we ye. Ew 
qas xweşike jî; kesê xweşikî ya wî ne bîne, bê 
şeref e bê ğiret e.”

Qral, bi van gotina, pir zu di xape û ji wan 
ra di bêje: “Ji boy dirutina van kıncan çi ji 
we re lazim e?” Terzî dibêjin: “Zêr û zîv la-
zim e.”

Qral ji boy şan û şohreta xwe kincek 
weha pir dixwaze, ji ber vê, bi sindoqan zêr 
û zîv ji terzîyan re amade dike, bi qasî terzî 
dixwazin.

Temamê bajar û paytextê qral, bi vê 
mersela cilê xweşik dihesin û meraq dikin. 
Terzî dikevin oda xwe û bi ta û derzî, bi me-
qesan dixebitin. Çendakî derbas dibe; qral, 
wezîrê xweyî yekemîn di şeyîne ji boy rewşa 
cilê xweşik fêm bike. Wezîr çawa derê odê 
vedike, dinihêre ne cil heye ne jî siya cil. Belê 
terzî destê xwe bi meqesan re dibin û tînin, 
weke ku tiştan dibirin. Lê di xwiyanî da tu 
kinc tune ye. Wezîr diçe ku ji qral re merselê 
rast bêje; ji ber ku xweşikî ya cil nedîtiye, 
ewê bibe bê namus û ewê bê ceza kirin. Ji 
boy navê bê namusî bi ser nekeve, vedige-
re û ji qral re dibêje: “Qralê me! Cilê we ew-
qas spehî ne, tam li gor şan û bejna we ne.” 

Çend rojên din derbas dibin, qral, wezîrê 
duyemîn dişîne. Ew jî ji boy nebe bê namus, 

cilan dipesinîne û dibêje “Hindik maye 
ku dirutin biqede”. Çendakî din qral, 

Wezîrê sêyemîn dişîne. Ew jî navê bê 
namusî yê bi ser xwe naxe û dibêje: 

“Cil dirutine û pir xweşik e”
Kêfa qral pir tê. Terzî xeberê di-

din qral ji boy ku cilê wî li wî kin. 

Qral radibe diçe oda terzîyan. Lê çawa derî 
vedike çavên wî diçin qota serê wî. Lewra di 
odê da tu cilên ku hatiye dirutin tune ye. Lê 
ew jî ji boy nebe bê şeref û bê namus, dengê 
xwe nake. Terzî radibin, kincên li qral jêdikin, 
wî rût dikin. Weka ku kincek din lêdikin, bi 
wî hawî, destên wî, lingên wî, vir de, wir de 
dilebitînin. Dibêjin: “Çiqas li ser qralê me ru-
nişt. Tam li gor şanê qral e.” Wezîr û zilamên 
bi wan re jî bi vî hawayî pesnê cil didin.

Bajar jî tevî bihîstiye ku cilê qral, ji zêr û zîv 
hatine dirutin. Hemî li hêvîya temaşekirina 
qral û cilên wî ne. Qral radibe, bi tazî, der di-
keve pêş millet. Însan dibînin qral tazî ye. Lê 
ji boy nebin bênamus, tev ji qral re şabaş di-
kin. Pesnê wî didin. Gava qral, diber pîrekekî 
ku di destê wê da zarokek heye re derbas 
dibe, ew zarok dibêje: “Ev zilam çima tazî 
ye? Ma ne ‘eyb e?” Pîrek her çiqas dibêje: 
“Hiş be bê namus! Dengê xwe neke.” Lê ew 
zarok dîsa qral dişermîne. Bi wî re, zarokên 
din jî, henekên xwe bi qral dikin. Bi deng û 
qîra wan zarokan, dê û bavên wan jî diqîrin, 
Dibêjin; “Ev qral çawa fedî nake, bi tazî 
derketîye pêş însana?”

Qral jî li xwe hayîdar dibe. Ji tirs û fedîya 
wêderê terk dike. Ji xwe berya wî, her du 
terzîyan, bi bara zêr û zîv ji xwe re revandine…

Gelî zarok û ciwanan! Em baş bizanibin; 
îro, medeniyeta ğerbîn, medeniyeta Ewru-
pa û ‘Emriqa li ser tazîbunê û li ser beradayîtî 
û bê edebîyê ava buye. Ji boy ku tazîbun 
û rezîltîya xwe bidine qebul kirin bi însana, 
navê hurrîyet û azadiyê pê xistine. Yanî 
bênamustiya xwe dixwazin bi navê azadiyê 
pêş bikin. Deyyustî û bênamustî ya Ewrupa û 
‘Emriqa û ğulamên wan ji me re ne lazim e.

Ji me re tişta lazim e wan ciwanên ku ka-
ribin tazîbûn û deyyustiya ğerbî û firotiyên 
wan bidine nîşan dan. Bi mêranî karibin 
bêjin “Medeniyeta Îslamê, li ser îman û 
însanîyetê li ser hîcab û heya û ‘iffetê, li ser 
heq û ‘edaletê ava buye” 

Ne Qral, Medeniyeta 
Ğerbîn Tazî ye

Xweda Allah, me çêkirye
Her sen’et da, ew xwuya ye
Dilê me tim jêr vekirye
De’wa de’wa ya Xweda ye 

Ğaya heyat wî kir îman 
Ji bo naskin cinn û însan 
Ewwel îman tu vê bizan 
De’wa de’wa ya Xweda ye

Hat sed û bîst û çar hezar 
Rehber bu j-mer tev Pêxember
Xweda yek e ev e xeber 
De’wa de’wa ya Xweda ye

Pêxemberê ewwel Adem
Bi hemîyan bawerin em
Vê rê bimeşînin her dem
De’wa de’wa ya Xweda ye

Muhammed e axir resul 
Ew evîna hem can û dîl
Bê wî îro dil tev bu kul 
De’wa de’wa ye Xweda ye

Piştî wî em ketin derdê 
Nema war îro ser erdê
Zarok û pîr nav hewar dê 
De’wa de’wa ya Xweda ye

Ey muflisê du cîhanê 
Va tê Mehdîyyê zemanê
Wê bîn mezlum ra jîyanê 
De’wa de’wa ya Xweda ye

Îro hezîn ji eşqa wî 
Dibe heyat nexweş bê wî
Piştî wî em bûne sêwî 
De’wa de’wa ya Xweda ye

Halê me perîşan e
Dilê me bi nîşan e
Barê me tev îman e
Emê herin Qudusê

Dijminê me hindikin
Li ber çava mezin nekin
De rabin xwe sist nekin
Emê herin Qudusê

Qudus di dest kê deyî
Cîhan di destê wî deyî
Di dîrokê de numune heyî
Emê herin Qudusê

Cîhadê texîr nekin
Zaferê nêzîk bikin
Ji dijminê me ne tirsin
Emê herin Qudusê

Nifşa pêşî bi lêzze
Îslam gellekî nêze
Pêxember vê dibêje
Emê herin Qudusê

Dijminê me fêm nake
Dîyalog fêde nake
Rab! Wek Selheddîn banke
Emê herin Qudusê 

Serê min ji nav milê min bihilqetînin
Di nav xwîna sor da mi helênin û deynin
Di erda hişk da mi biçiqizînênin
Nikârin min ji de’wa min vegerînin

Goştê laşê min û hestîyê min jev veqetînin
Li ber tava haveynê mejîyê min bidînin
Weka Bîlal lata mezin ser singa min deynin
Ji ğeyrî Ehed peva ti sozê min nînin

Heta îman heye di Qelbê min
Malê dinyayê tevî bidin min
Bera kafir qenc bizanibin
Kula Huseyna dernakeve ji dilê min

De rabin herin camîya azan bidin
Ji bo rêya Huseyna bê qedandin
Gerek em gelekî bixweynin û zana bin
Da hê kufrê zarokê me nexapandin

Heta em halo bê kar bin
Emê her daîm xwedîyê bar bin
Eger li ber kufrê bixwazin serfîra bin
Divê her daîm jêhatî û bi qerar bin

Emê Herin Qudusê

Kula Huseyna

- Hüsameddîn Karahan / kiziltepe

Ya rebbena Qadir tu yî
Ez dê ji kê gazinde kem
Derdê dilan derman tu yî
Ez dê ji kê gazinde kem

Te hey kirin ev rih  can
Derd û bela her êş û jan
Nalîn ji min çûn asîman
Ez dê ji kê gazinde kem

Nalîn ji min çûne felek
‘Aciz dibûn îns û melek
Ey Rahimê rehma gelek
Ez dê ji kê gazinde kem

Ey Rahimê Rehma qedîm
Her daîm û Heqq û Elîm
Cumleyê derdan tuy Hekîm
Ez dê ji kê gazinde kem

Dema ku bûne wî duçar
Sultan ji textan bête xwar
Kesê nema bext û îqrar
Ez dê ji kê gazinde kem

Derdek dilê min her heye
Îhsan ji lutfa zêde ye
Ya reb kerem karê te ye
Ez dê ji kê gazinde kem

Derdek dilê min da ğedar
Eger Luqman bête diyar
Melhem li min nakin çu kar
Ez dê ji kê gazinde kem

Dinya eyamek bê wefa
Hem mîhnet û cewr û cefa
Lew ew nema bo Mistefa
Ez dê ji kê gazinde kem

Xaliq tu yî ez bende me
Wellah li ser ‘ehda xwe me
Billah ji te şermende me
Ez dê ji kê gazinde kem

Ez dê ji kê 
Gazinde Kem
✍ Melayê Bateyî



Gelî muslumana rabin ma heta kengî ev ğeflet
Wê qelbê me bike perde me bixe zinc û cehalet

Bazirganê mey nûranî waye gihaye ber derî
Delalê wan dike gazî çima ber pê naçî heyret

Barê wî bazirganê ha temamî durr û gewher in
Ji durr û gewherê Quran di nava selef û sunnet

Pir sal û zemana bi navê heqîqeta felsefê vir
Ewrupa firotin me bi bihakî gelkî bi qîmet

Belê sal û zeman borîn em hê jî dîl û nezan in
Di destê Ewrupa me hunda kirye şeref û ‘izzet

Ku ne bi ‘ilmê Quranê be nezanî ranabe tu dem
Însan ji dil azad nabe ne li dunya û ne li axret

Rabin heşê xwe bicvînin şukur bikin bi şev û roj
Ku di vê ‘esrê da vaye dîsa em bûne cema’et

Cema’eteka kû hefsar û gem daye destê Quran
Win jî werin pê re ser pê re bibin yek bikin bey’et

Ma we fêm nekirye hê jî ji bê yekîtî jar mane
Dîn û dewlet ji hev qetya ketiye ser me ev zillet

Heta em destê xwe bi hev re navêjin Quranê mizgîn
Dîn û dewlet nabe yek wê dunya nebîne ‘edaletG

